
19 август тањти раёсати 
Президенти Љумњурии Тољи-
кистон, Пешвои миллат, 
Раиси Шуро оид ба рушди 
иќтисоди раќамии назди 
Президенти Љумњурии Тољи-
кистон муњтарам Эмомалї 
Рањмон љаласаи якуми шуро 
баргузор гардид.

Дар кори љаласа аъзои 
шуро ва роњбарону намоян-
дагони вазорату идорањои 
дахлдор иштирок намуданд.

Дар љаласа масъалањои 
вобаста ба самтњои афзали-
ятнок ва тадбирњои амалисо-
зии Барномаи миёнамуњла-
ти рушди иќтисоди раќамї 
дар Љумњурии Тољикистон 
барои солњои 2026-2030, ин-
чунин, пешнињоди масъа
лаи «Раќамикунонии пурраи 
хизматрасонињои давлатї ва 
њамгироии махзанњои маълу-
мот» мавриди баррасї ќарор 
гирифтанд.

Президенти кишвар, Раи-
си шуро муњтарам Эмомалї 
Рањмон таъкид намуданд, ки 
таъсиси шуро идомаи ман-
тиќии сиёсати давлат дар 
самти навсозии иќтисоди 
миллї, такмили идораку-
нии давлатї ва истифодаи 
имкониятњои технологияњои 
раќамї мебошад.

Зикр гардид, ки эълон шу-
дани солњои 2025-2030 њам-
чун «Солњои рушди иќтисо-
ди раќамї ва инноватсия» 
ва тасдиќи Барно-маи миё-
намуњлати рушди иќтисоди 

раќамї барои солњои 2026-
2030 барои пешбурди ин 
раванд заминаи зарурї фа-
роњам овардааст.

Сарвари давлат иброз 
доштанд, ки раќамикунонї 
бояд, пеш аз њама, ба бењтар 
гардидани зиндагии мардум, 
сарфаи ваќти шањрвандону 
соњибкорон, кам шудани ха-
рољоти иловагї, шаффофи-
яти идоракунї ва афзоиши 
раќобатнокии иќтисоди мил-
лї хизмат намояд.

Таъкид гардид, ки дар 
мамлакат низомњои итти-
лоотї ва хизматрасонињои 
электронї роњандозї шуда-
анд, вале фаъолияти људо-
гонаи онњо, такроран талаб 
намудани маълумот, мављу-
дияти расмиёти коѓазї ва 
номуайянии натиљаи баъзе 
лоињањо њанўз мушоњида ме-
шавад. Аз ин рў, њамгироии 
низомњо, њифзи маълумо-
ти шахсї, амнияти киберї, 
шаффофияти харољот ва 
риояи принсипи «маълумот 
танњо як маротиба» аз вази-
фањои муњим арзёбї гардид.

Муовини Раиси шуро, 
муовини якуми Сарвази-
ри Љумњурии Тољикистон 
Њоким Холиќзода доир ба 
самтњои афзалиятнок ва 
тадбирњои амалисозии Бар-
номаи миёнамуњлати рушди 
иќтисоди раќамї гузориш 
дод.

Дар идома Раиси Куми-
таи давлатии сармоягузорї 

ва идораи амволи давла-
тии Љумњурии Тољикистон 
Султон Рањимзода вобаста 
ба љалби сармоя ва меха-
низмњои маблаѓгузории ло-
ињањои раќамї ва вазири 
маориф ва илми Љумњурии 
Тољикистон Рањим Саидзода 
оид ба омодасозии кадрњо ва 
баланд бардоштани саводно-
кии раќамии ањолї иттилоъ 
дод.

Директори Агентии ин-
новатсия ва технологияњои 
раќамї Хуршед Мирзо во-
баста ба раќамикунонии пур-
раи хизматрасонињои дав-
латї ва њамгироии махзанњои 
маълумот пешнињодњо ман-
зур кард.

Зимни муњокима таъкид 
гардид, ки њар як пешнињо-
ди марбут ба раќамикунонї 
бояд ба натиљаи мушаххас, 
муњлати иљро, манбаи маб
лаѓгузорї ва масъулияти 
роњбарон пайваст карда ша-
вад. Барои солњои 2027-2030 
њадафњои солона ва натиљаи 
нињої муайян гардида, аз 
тањияи чорабинињои такрорї 
ва маблаѓгузории лоињањои 
беасос пешгирї карда шавад.

Пешвои миллат муњтарам 
Эмомалї Рањмон зарур шу-
мориданд, ки раќамикунонї 
дар асоси чор принсипи асо-
сї – натиљаи мушаххас барои 
инсон ва иќтисод, роњандо-
зии сохтори ягонаи раќамии 
давлат, пешнињоди маълумот 
танњо як маротиба ва дастра-

сии баробари шањрвандон 
ба хизматрасонињои давлатї 
амалї карда шавад.

Самтњои афзалиятноки 
рушди иќтисоди раќамї, 
ташкили низоми ягонаи идо-
ракунии равандњои раќами-
кунонї, рушди инфрасохто-
ри раќамї, ташкили низоми 
миллии маълумот ва њамги-
роии фењристњои давлатї, 
пурра электронї намудани 
хизматрасонињои давлатї, 
раќамикунонии бахшњои во- 
ќеии иќтисод ва соњањои 
иљтимої, рушди сармояи ин-
сонї, соњибкории раќамї ва 
инноватсия, љалби сармоя, 
истифодаи зењни сунъї ва 
таъмини амнияти киберї му-
айян гардиданд.

Маќомоти иљроияи мар-
казї ва мањаллии њокимияти 
давлатї вазифадор шуданд, 
ки масъулони сатњи техни-
киро барои њамоњангсозї ва 
пешбурди низомњои раќамї 
муайян намуда, дар ин самт 
бо Агентии инноватсия ва 

технологияњои раќамї њам-
кории доимї ба роњ монанд.

Ба маќомоти давлатии 
хизматрасон супориш дода 
шуд, ки барои ворид наму-
дани хизматрасонињои худ 
ба портали ягона ва пеш-
нињоди пурраи онњо дар 
шакли электронї чорањои 
бетаъхир андешанд. Пеш аз 
электронї намудани њар як 
хизматрасонї тартиби он 
сода гардида, талаботи зи-
ёдатї, њуљљатњои такрорї ва 
мурољиати беасос ба чанд 
маќом барњам дода шаванд.

Агентии инноватсия ва 
технологияњои раќамї якљо 
бо Вазорати адлия ва вазо-
рату идорањои соњавї вази-
фадор гардид, ки наќшаи 
марњала ба марњала пурра 
электронї намудани хизмат
расонињои афзалиятноки дав- 
латиро пешнињод намояд.

Таъкид гардид, ки Хада-
моти алоќа якљо бо маќомо-
ти дахлдор бояд иљрои пурра 
ва сариваќтии наќшаи рушди 
соњаи алоќаро таъмин наму-
да, диќќати асосиро ба ба-
ланд бардоштани сифат ва 
фарогирии интернет, махсу-
сан, дар минтаќањои дурдаст 
равона созад.

Ба Хадамоти гумрук су-
пориш дода шуд, ки якљо бо 
Агентии инноватсия ва тех-
нологияњои раќамї, Вазо-
рати молия, Кумитаи андоз 
ва дигар маќомоти дахлдор 
харитаи гузариш ба расми-

ёти пурра бекоѓазро тањия ва 
татбиќ намояд.

Вазоратњои рушди иќти-
сод ва савдо, молия, Куми-
таи давлатии сармоягузорї 
ва идораи амволи давлатї, 
Бонки миллї ва Агентии ин-
новатсия ва технологияњои 
раќамї вазифадор гарди-
данд, ки оид ба љалби сар-
мояи хусусї ва рушди соњиб-
кории раќамї пешнињодњо 
манзур намоянд. Таъкид гар-
дид, ки дастгирии давлатї 
бояд шаффоф, раќобатнок ва 
ба натиља нигаронида шуда, 
барои иштироки ширкатњои 
ватанї ва ба кор дароварда-
ни мањсулоти инноватсионї 
имконияти бештар фароњам 
оварда шавад.

Ба Вазорати маориф ва 
илм супориш дода шуд, ки 
якљо бо Вазорати мењнат, 
муњољират ва шуѓли ањолї, 
Кумита оид ба тањсилоти иб-
тидої ва миёнаи касбї, му-
ассисањои таълимї ва бахши 
хусусї барномањои омода-

созї ва бозомўзии кадрњоро 
ба талаботи воќеии бозори 
мењнат мутобиќ созад. Таъ-
кид гардид, ки дар баробари 
малакањои касбї, тадбирњо 
барои баланд бардоштани 
саводнокии раќамии ањолї 
низ бояд таќвият дода ша-
ванд.

Агентии инноватсия ва 
технологияњои раќамї якљо 
бо маќомоти дахлдор вази-
фадор гардид, ки оид ба ис-
тифодаи масъулонаи зењни 
сунъї дар соњањои иќтисоди 
миллї ва тањкими амнияти 
киберї пешнињодњо манзур 
намояд.

Њукумати мамлакат вази-
фадор гардид, ки фаъолияти 
роњбарони вазорату идо-
рањоро аз рўйи натиљањои 
раќамикунонї арзёбї на-
мояд. Таъкид гардид, ки 
роњбарон барои њамгироии 
низомњо, сифати маълумот, 
содагардонии хизматрасо-
нињо, истифодаи самараноки 
маблаѓ ва натиљањои воќеии 
лоињањои раќамї масъулия-
ти шахсї доранд.

Президенти Љумњурии 
Тољикистон, Раиси шуро 
муњтарам Эмомалї Рањмон 
љаласаро љамъбаст намуда, 
таъкид доштанд, ки шуро 
бояд майдони ќабули ќа-
рорњои стратегї, бартараф 
намудани монеањои байни-
идоравї ва назорати ќатъии 
натиљањо гардад.

Дар муассисањои тањсилоти миёнаи умумии Тољикистон зиёда аз 1 миллион китоби ўзбекї мављуд аст.

СОЗАНДАГЇСавод мояи илм асту илм айни њаёт.
Абулќосим Лоњутї

     ФАЙЗИ ИСТИЌЛОЛ

14 август Президенти Љумњурии 
Тољикистон, Пешвои миллат муњтарам 
Эмомалї Рањмон зимни сафари корї 
дар шањри Турсунзода муассисаи тањ-
силоти миёнаи умумии раќами 21-ро 
мавриди бањрабардорї ќарор доданд. 
Иншооти муосири таълимї дар доираи 
сиёсати маорифпарваронаи Њукума-
ти кишвар бунёд ёфта, барои 1920 хо-
нанда дар ду баст пешбинї гардидааст.

Иншооти мазкур дорои 41 синфхона 
буда, аз ин шумора 21-тоаш кабинетњои 
фаннии муљањњаз бо аёният ва лавозимоти 
зарурї, аз љумла, синфхонањои таълимии 
лингофонї, биология, математика, суруду 
мусиќї, таълими мењнат ва омодагии њар-
бї мебошанд. Муассиса, њамчунин, дорои 
озмоишгоњи таълимї ва толори маљлис бо 
144 љойи нишаст аст.

Дар иншооти таълимї маркази инки-
шофи кўдак барои ќабули 60 наврас низ 
фаъолият мекунад.

Сарвари давлат муњтарам Эмомалї 
Рањмон зимни шиносої ба сифати корњои 
сохтмонї бањои баланд дода, аз масъулин 
ва омўзгорон даъват намуданд, ки барои 
баланд бардоштани сатњу сифати таълиму 
тарбия масъулияти бештар эњсос намоянд.

Баробари ифтитоњи муассисаи таъли-
мии муосир 45 мутахассиси соњаи маорифи 
шањри Турсунзода ба кор љалб гардиданд, 
ки аз ин шумора 44 омўзгорро занону дух-
тарон ташкил медињанд.

Мактаб аз љониби соњибкори ватан-
дўст Расул Усмонзода бунёд гардида, туњ-
фаи арзишманд ба таълимгирандагон дар 
арафаи таљлил аз љашни бузурги миллї 
– 35-солагии Истиќлоли давлатии Љумњу-
рии Тољикистон арзёбї гардид.

Пешвои миллат муњтарам Эмомалї 
Рањмон зимни суњбати гарму самимї 
омўзгоронро ба рушди илмњои муосир, 
истифодаи самараноки техника ва техно-
логияњои нав, инчунин, омўзиши фанњои 
табиатшиносї, даќиќ, риёзї ва забонњои 
хориљї њидоят намуданд.

Дар њамин љо ба масъулини љумњурия
вию шањрї оид ба соњаи маориф дастур 
доданд, ки бо назардошти вуљуди ањолии 
ўзбекзабон дар шањри Турсунзода дар ин 
љо муассисањои таълимии ўзбекї њам бун
ёд намуда, бо китобњои дарсї ва дигар 
маводи таълимї бо забони модариашон 
таъмин намоянд.

Дар шафати бинои муассисаи навбун
ёд майдончаи варзишї барои бозии фут-
бол ва майдони дарсњои омодагии њарбї 
низ омода шудааст.

Сањни муассиса пурра сабзкорию ча-
роѓон ва роњравњои он сафолакпўш гарди-
да, ба як макони зебо мубаддал шудааст.

Хонандагони дењоти атроф ќаблан дар 
бинои солњои пеш бунёдгардида таълиму 
тарбия мегирифтанд.

Ба иттилои масъулин, њоло дар шањри 
Турсунзода 132 муассисаи тањсилоти ми-
ёнаи умумї фаъолият дошта, дар онњо 

78 њазору 863 хонанда ба таълиму тарбия 
фаро гирифта шудаанд.

Дар доираи сазовор истиќбол намудан 
аз љашни бузурги миллии 35-солагии Ис-
тиќлоли давлатии Љумњурии Тољикистон 
дар шањри Турсунзода бунёду ба истифо-
да додани 24 муассисаи соњаи маориф ба 
наќша гирифта шуда, аз ин шумора то ба 
имрўз 19 бинои таълимї бо 8 њазору 185 
љойи нишаст ба истифода дода шудааст.

***
14 август Президенти Љумњурии То

љикистон, Пешвои миллат муњтарам 
Эмомалї Рањмон дар доираи сафари корї 
дар шањри Турсунзода пас аз ифтитоњи 
муассисаи тањсилоти миёнаи умумии №21 
як ќатор иншооти муњимми иљтимої, ис-
тењсолї ва хизматрасониро ба таври фоси-
лавї мавриди истифода ќарор доданд.

Нахуст Сарвари давлат муњтарам 
Эмомалї Рањмон ба фаъолияти корхо-
наи љамъияти дорои масъулияти мањдуди 
«Амиго» дар мањаллаи 5-уми кўчаи Умари 
Хайём оѓоз бахшиданд.

Дар корхонаи «Амиго» истењсоли пах-
таи минералї, ки барои нагузаронидани 
гармиву хунукї истифода мешавад, ба роњ 
монда шудааст. Иќтидори истењсолии кор-
хона дар як сол ба 40 њазор тонна мерасад.

Дар ин љо барои 50 сокини мањаллї 
љойи кор фароњам оварда шудааст.

Њамзамон, Пешвои миллат муњтарам 
Эмомалї Рањмон тариќи фосилавї кор-
гоњи дўзандагии Љамъияти дорои масъ
улияти мањдуди «Умеди Сафия»-ро маври-
ди истифода ќарор доданд.

Корхонаи навтаъсис бо истифода аз 
технологияи муосири дўзандагї ба истењ-
соли 10 намуд либоси мактабї машѓул 
буда, барои 30 кас љойи нави корї фа-
роњам овардааст.

Иншооти дигаре, ки ба таври фоси-
лавї мавриди бањрабардорї ќарор дода 
шуд, корхонаи истењсоли хишти Љамъияти 
дорои масъулияти мањдуди «Муњаммад-
зоњид» мебошад. Корхона дар дењоти ба 
номи Љўра Рањмонов љойгир буда, иќтидо-
ри истењсолии он дар як сол ба 2 миллиону 
600 њазор дона хишти аълосифат мерасад.

Бо мавриди истифода ќарор гириф-
тани корхона 25 мутахассиси мањаллї бо 
кори доимї таъмин гардиданд.

Иншооти дигаре, ки мавриди бањра-
бардорї ќарор дода шуд, сардхонаи муо-
сири Љамъияти дорои масъулияти мањду-
ди «Амиго» дар дењоти Работ мебошад.

Сардхона бо иќтидори нигоњдории 5 
њазор тонна мањсулоти кишоварзї, таъси-
си љойњои нави корї ва фароњам овардани 
шароити мусоид дар нигоњдории мањсуло-
ти ватанї ва таъмини бозори истеъмолї 
наќши муњим мебозад.

Њамчунин, муассисаи томактабии ху-
сусии «Афсона» ба таври фосилавї иф-
титоњ гардид. Кўдакистон аз 6 синфхона, 
6 њуљраи хобу истироњат, 3 њуљраи корї, 
маљлисгоњ, ошхона ва толори варзишии 

муљањњаз иборат мебошад.
Иншоот дорои шароити муосир буда, 

барои фаро гирифтани 200 кўдак ба тањси-
лоти томактабї пешбинї шудааст.

Муассисаи томактабии хусусии «IDT 
KIDS International» низ аз љониби Пре-
зиденти Љумњурии Тољикистон, Пешвои 
миллат муњтарам Эмомалї Рањмон ба тав-
ри фосилавї ифтитоњ ёфт.

Кўдакистон дар мањаллаи 2-юми 
шањри Турсунзода сохта шуда, шароити 
фароњамгардида дар он ба талаботи муо-
сир љавобгў мебошад.

Иншоот барои фаро гирифтани 200 
кўдак ба тањсилоти томактабї пешбинї 
шудааст. Дар 12 синфхонаи кўдакистон 
тамоми лавозимоти зарурї муњайё гарди-
да, шароити мусоид барои таълиму тарбия 
ва рушди зењнии кўдакон фароњам оварда 
шудааст.

Дар мањаллаи 3-юми шањри Турсунзо-
да низ муассисаи томактабии хусусии «До-
нояк» ифтитоњ гардид, ки дорои тамоми 
шароити зарурї барои таълиму тарбияи 

кўдакон мебошад. Кўдакистон бо тарњи 
зебо ва шароити муосир сохта шуда, дар 4 
синфхонаи муљањњази он имкони ба тањсил 
фаро гирифтани 120 кўдак мављуд аст.

Њамзамон, бинои нави муассисаи тањ-
силоти томактабии «Нури Истиќлол» ба 
таври фосилавї ифтитоњ гардид. Бинои 
боѓча барои тарбияи зиёда аз 110 кўдак 
пешбинї гардидааст.

Муассисаи тањсилоти томактабї бо 
риояи талаботи меъмории миллї мутобиќ 
ба шавќу завќи кўдакон бунёд гардида, бо 
тамоми шароиту лавозимоти зарурї, мизу 
курсї ва њуљрањои барњаво барои машѓу-
лияти зењнии кўдакон таъмин мебошад.

Дар дењаи Наќшбандони дењоти 10-со-
лагии Истиќлол низ бинои нави муассисаи 
тањсилоти томактабии «Марљона» ифти-
тоњ ёфт.

Ин муассисаи томактабї барои ба тар-
бия фаро гирифтани зиёда аз 200 кўдак 
пешбинї гардидааст.

Бино дорои 14 њуљраи барњаво барои 
машѓулияти зењнии кўдакон аст. Баробари 
мавриди бањрабардорї ќарор гирифтани 
боѓчаи мазкур 22 мутахассиси мањаллї, ки 
бештари онњоро занон ташкил медињанд, 
бо кори доимї ва маоши хуб таъмин шу-
данд.

Њамчунин, Пешвои миллат муњтарам 
Эмомалї Рањмон дар доираи тадбирњои 
ободонї дар кўчаи Фотењ Ниёзї бинои 
нави маркази љавонон ва мактаби варзи-
широ мавриди бањрабардорї ќарор до-
данд.

Иншоот аз се ошёна иборат буда, до-
рои 20 њуљраи корї ва 6 толори варзишї 
мебошад. Дар иншооти мазкур 30 мураб
бї фаъолият карда, ба зиёда аз 800 вар-
зишгар аз рўйи 12 намуди варзиш тамрин 
медињанд.

Пешвои миллат муњтарам Эмомалї 
Рањмон ба таври фосилавї ќасри фар
њанг, майдони Парчами давлатї ва боѓи 
фарњангию фароѓатиро дар дењоти 10-со-
лагии Истиќлол ифтитоњ намуданд.

Ќасри фарњанг дорои 230 љойи нишаст 
буда, бо тарњи муосири меъморї бунёд 
гардидааст. Он барои баргузории чора-
бинињои гуногуни фарњангї, маърифатї, 
илмї ва адабї шароити мусоид фароњам 
меорад.

Дар сањни ќасри фарњанг майдони 
Парчами давлатї ва боѓи фарњангию фа-
роѓатї низ бунёд шудааст. Парчами дав-
латии Љумњурии Тољикистон дар балан-
дии 35 метр насб гардида, атрофи он бо 
гулу буттањо ва дарахтони ороишї зебу 
зинат дода шудааст.

Боѓи фарњангию фароѓатї бошад, бо 
тарњи зебо ва муњити дилнишин бунёд гар-
дидааст.

Њамчунин, муассисаи тањсилоти миё-
наи умумии №48 дар дењаи Исмоили Со-
монии дењоти 10-солагии Истиќлол пас аз 
таъмиру навсозї мавриди истифода ќарор 
дода шуд.

Мактаб баъд аз 30 соли фаъолият, ки 
ба таъмир ниёз пайдо карда буд, баъди 
азнавсозї барои 1700 хонанда дар ду баст 
имкони тањсилро фароњам овардааст.

Яке аз иќдомњои муњим дар доираи 
навсозии муассиса бунёди 12 манзили ис-
тиќоматї барои омўзгорони љавон мебо-
шад.

Иншооти дигаре, ки тариќи фосилавї 
мавриди истифода ќарор гирифт, бинои 
љамоати дењоти Сешанбе мебошад.

Бинои нав дар доираи тадбирњои со-
зандагї ба истиќболи љашни муќаддаси 
миллї – 35-солагии Истиќлоли давлатии 
Љумњурии Тољикистон бунёд гардида, ба 
бењтар намудани фаъолияти маќомоти 
худидоракунии мањаллї ва баланд бар-
доштани сатњу сифати хизматрасонї ба 
ањолї пешбинї шудааст.

Маљмааи хизматрасонии сайёњї ва 
хољагии моњипарварии Ањмад-гулмоњї 
низ ба таври фосилавї мавриди истифода 
ќарор гирифт.

Масоњати умумии маљмаа 12,7 гектар-

ро фаро гирифта, дар 3,7 гектари он пой-
гоњи сайёњї ташкил карда шудааст. Ин-
шоот бо њадафи љалби бештари сайёњон ва 
муаррифии имкониятњои сайёњии ин мин-
таќа сохта шуда, аз 2 мењмонхонаи замо-
навї бо 8 њуљра, ошхона ва дигар биноњои 
ёрирасон иборат мебошад.

Дар дењоти Навободи шањри Турсун-
зода муассисаи тањсилоти миёнаи уму-
мии раќами 28 ифтитоњ гардид. Бино аз 
ду ошёна ва 26 синфхонаю њуљрањои корї 
иборат мебошад.

Муассисаи тањсилоти миёнаи умумии 
раќами 28 барои 1200 хонанда пешбинї 
шуда, дорои синфхонањои фаннї, тех-
нологияи иттилоотї ва таълими мењнат 
мебошад. Њоло дар муассисаи мазкур ба 
1070 хонанда 70 омўзгор таълиму тарбия 
медињанд.

Дар дењаи Асбоби дењоти Работ низ 
муассисаи тањсилоти миёнаи умумии раќа-
ми 66 мавриди бањрабардорї ќарор ги-
рифт. Бинои нави мактаб дорои 24 синф
хона буда, барои 1150 хонанда пешбинї 
шудааст.

Пешвои миллат муњтарам Эмомалї 
Рањмон дар шањри Турсунзода ба таври 
фосилавї муассисаи тањсилоти миёнаи 
умумии раќами 115-ро ифтитоњ намуданд.

Иншооти нави соњаи маориф дар дењаи 
Нурафшон аз 32 синфхона, њуљрањои корї, 
озмоишгоњ ва китобхона иборат буда, дар 
он мутобиќ ба талабот шароит фароњам 
оварда шудааст. Бинои нави муассисаи 
таълимї барои 1150 хонанда пешбинї шу-
дааст.

Дар дењаи 1 майи дењоти ба номи Тур-
сун Тўйчиеви шањри Турсунзода бинои 
нави муассисаи тањсилоти миёнаи умумии 
раќами 45 ба таври фосилавї ифтитоњ 
гардид. Иттилоъ дода шуд, ки дар муасси-
саи таълимии навбунёд 30 омўзгор ба кор 
љалб шуда, дар соли хониши 2026-2027 ба 
1150 хонанда дар ду баст таълиму тарбия 
хоњанд дод.

Дар дењаи Ифтихори дењоти 10-со-
лагии Истиќлол дар шањри Турсунзода 
бинои нави муассисаи тањсилоти миёнаи 
умумии раќами 42 ба таври фосилавї ба 
истифода дода шуд.

Бинои нави таълимї аз 17 синфхона, 
маљлисгоњ, њуљрањои корї, китобхона ва 
ошхона иборат буда, дар он шароити муо-
сири таълиму тарбия фароњам гардидааст. 
Муассисаи таълимии мазкур барои 900 хо-
нанда дар ду баст пешбинї шуда, дар он 37 
омўзгор кору фаъолият менамоянд.

Сарвари давлат муњтарам Эмомалї 
Рањмон дар дењаи Навбањори дењоти Рега-
ри шањри Турсунзода ба фаъолияти бинои 
нави муассисаи тањсилоти миёнаи умумии 
раќами 46 оѓоз бахшиданд. Бинои таъ-
лимї дорои 16 синфхона буда, 870 хонан-
да метавонанд соли нави тањсилро дар он 
истиќбол гиранд. 

Дар дењаи Шунуки Љамоати дењоти 

Дар шањри Душанбе 49 номгўйи адабиёти тозанашри кўдакона рўнамої гардид.

ИБТИКОР
Мактаб ба ту ёд медињад илму адаб,
Мактаб зи ту мебарад ѓаму ранљу тааб.

Садриддин Айнї

     ПАЊНОИ СИЁСАТ

Президенти Љумњурии Тољикистон 
муњтарам Эмомалї Рањмон зимни са-
фари корї ба шањри Турсунзода ва 
ифтитоњи муассисаи тањсилоти миёнаи 
умумии раќами 21 ба масъалае таваљљуњ 
намуданд, ки на танњо ањаммияти таъ-
лимї, балки мазмуни амиќи иљтимої, 
фарњангї ва сиёсї дорад.

Сарвари давлат ба масъулини соњаи 
маорифи љумњурї ва шањр дастур до-
данд, ки бо дарназардошти эњтиёљи 
ањолии ўзбекзабони шањри Турсунзода 
муассисањои таълимии ўзбекї бунёд 
карда, онњоро бо китобњои дарсї ва ди-
гар маводи таълимї ба забони модари-
ашон таъмин намоянд.

Дастури мазкур танњо супориш ба-
рои бунёди чанд муассисаи таълимї 
набуда, моњияти он фаротар аз бунёди 
бинои мактаб аст. Ин иќдом ифодаи 
равшани сиёсати давлатии Тољикистон 
дар самти њифзи њуќуќу манфиатњои 
њамаи шањрвандон, новобаста аз мил-
лату забон, фароњам овардани шароит 
барои омўзиши забони модарї ва руш-
ди фарњанги миллатњои сокини кишвар 
мебошад.

Вањдат аз эњтироми њамдигар 
оѓоз меёбад

Тољикистон аз замонњои ќадим ма-
кони њамзистии халќу миллатњои гу-
ногун буд, њаст ва мемонад. Тољикону 
ўзбекњо тўли асрњо пањлуи њам зиндагї 
карда, шодиву ѓам, обу замин, расму 
оин ва дастовардњои фарњангиро бо њам 
дидаанд. Робитањои ин ду халќ танњо 
муносибатњои њамсоягї нестанд. Онњо 
бо пайвандњои хешутаборї, анъанањои 
муштарак ва арзишњои маънавї усту-
вор гардидаанд.

Дар чунин љомеа вањдати миллї 
танњо бо шиор таъмин намешавад. 
Он замоне пойдор мегардад, ки њар 
шањрванд худро узви комилњуќуќи љо-
меа эњсос кунад, забону фарњангаш мав-
риди эњтиром ќарор гирад ва фарзан-
даш барои тањсил ба забони модарии 
худ имконият дошта бошад.

Мактаб дар ин раванд наќши асосї 
дорад. Кўдак нахустин мафњумњо – Ва-
тан, дўстї, њамдигарфањмї ва масъу-
лияти шањрвандиро мањз дар мактаб 
меомўзад. Агар дар ин муњит забон ва 
фарњанги хонаводагии ў эњтиром карда 
шавад, дар вуљудаш эњсоси эътимод ба 
давлат ва љомеа ташаккул меёбад.

Аз ин љињат, дастури Президенти 
кишвар муњтарам Эмомалї Рањмон 
идомаи мантиќии сиёсати тањаммулпа-
зирї, инсондўстї ва њамгироии љомеаи 
Тољикистон мебошад. Давлат бо чунин 
иќдом нишон медињад, ки гуногунран-
гии забон ва фарњанг омили муттањидї 
ва сарвати маънавии кишвар аст.

Ѓамхорї ба забон ѓамхорї 
ба шањрванд аст

Забони модарї танњо воситаи гуфту-
гў нест. Он њофизаи таърихї, тарзи та-
факкур, љањони маънавї ва пайванди 

инсон бо гузаштагони худ аст. Мањрум 
гардидани кўдак аз имкони омўзиши за-
бони модарї метавонад робитаи ўро бо 
фарњанг ва мероси миллиаш заиф созад.

Аз ин рў, бунёди муассисањои таъ-
лимии ўзбекї ва таъмини онњо бо ки-
тобњои дарсї ба забони модарї иќдоми 
одии маъмурї нест. Ин эътирофи ама-
лии њуќуќи шањрванд ба њифзи забон ва 
фарњанги миллати ўзбек аст.

Фароњам овардани чунин шароит ба 
рушди забон ва фарњанги мардуми ўзбек 
дар Тољикистон мусоидат мекунад. Он, 
њамчунин, ба фарзандони ўзбекзабони 
кишвар имконият медињад, ки дар баро-
бари омўзиши амиќи забони модарї за-
бони давлатии Тољикистонро хуб аз худ 
карда, њамчун шањрвандони ватандўст 
ва соњибмаърифат ба камол расанд.

Тањсил ба забони модарї набояд 
монеи њамгирої бошад. Баръакс, инсон 
ваќте ки забон ва фарњанги худро хуб 
медонад, фарњангу забони дигаронро 
низ бештар эњтиром мекунад. Мактаби 
миллї бояд макони тарбияи инсони до-
рои љањонбинии васеъ, тањаммулпазир 
ва содиќ ба Ватан бошад.
Ибтикори Тољикистон ва интизорињои 

нек аз Ўзбекистон
Муносибатњои Тољикистону Ўзбе-

кистон дар солњои охир ба марњалаи 
сифатан нав ворид гардидаанд. Иро-
даи сиёсии роњбарони ду давлат барои 
тањкими дўстї, њамсоягии нек ва ша-
рикии стратегї имкониятњои фаровон 
ба вуљуд овардааст. Дарњои баста боз 
шуданд, робитањо барќарор гардиданд 
ва њамкорињои фарњангию маърифатї 
густариш ёфтанд.

Дар чунин фазои созанда иќдоми 
нави Президенти Тољикистон метаво-
над намунаи хуби эњтироми мутаќобил 
ба забон ва фарњанги шањрвандони ду 
кишвар гардад.

Дар Ўзбекистон низ ањолии зиёди 
тољикзабон зиндагї мекунанд. Забони 
тољикї барои онњо забони хонаводагї, 
муњити фарњангї ва пайванди зинда бо 
мероси чандинњазорсолаи адабию маъ-
навї мебошад. Онњо шањрвандони Ўз-
бекистонанд ва дар пешрафти давлату 
љомеаи худ сањм мегузоранд. Аз ин рў, 
табиист, ки ба омўзиши босифати забо-
ни модарї, дастрасї ба китобњои дарсї, 
тарбияи омўзгорон ва њифзи муњити 
фарњангии худ ниёз доранд.

Ин масъала набояд њамчун мавзуи 
бањс ё муќобилгузорї матрањ гардад. 
Баръакс, он метавонад ба майдони нави 
њамкорї ва эътимод табдил ёбад. Ѓам-
хорї ба мактабњои ўзбекї дар Тољики-
стон ва дастгирии мактабњои тољикї 
дар Ўзбекистон ду иќдоми њамсонанд, 
ки барои тањкими дўстии мардумон 
хидмат мекунанд.

Тољикистон бо дастури ахири Сарва-
ри давлат иродаи худро дар ин самт ба 
таври равшан нишон дод. Акнун умед 
меравад, ки дўстони ўзбеки мо низ ин 

ташаббусро њамчун паёми нек ва наму-
наи шоистаи њамсоягї пазируфта, барои 
тањкими таълими забони тољикї, њифзу 
афзоиши мактабњои тољикзабон, таъми-
ни онњо бо китобу маводи таълимї ва 
омода кардани омўзгорони соњибтахас-
сус тадбирњои бештар меандешанд.

Чунин муносибат даъват ба амали 
мутаќобилан судманд ва идомаи њамон 
сиёсати дўстонаест, ки роњбарони њар 
ду давлат, президентњои Тољикистон 
Эмомалї Рањмон ва Ўзбекистон Шав-
кат Мирзиёев бунёд гузоштаанд. Ваќте 
ки Тољикистон барои забону фарњанги 
шањрвандони ўзбекзабони худ шароит 
фароњам меорад, дастгирии њамсон аз 
љониби Ўзбекистон нисбат ба шањрван-
дони тољикзабонаш нишонаи адолат, 
фарњанги баланди давлатдорї ва эњти-
ром ба дўстии ду халќ хоњад буд.
Барномаи муштараки мактаб ва китоб

Дастури Президенти Тољикистон 
метавонад заминаи тањияи як барномаи 
фарогири њамкории Тољикистону Ўзбе
кистон дар соњаи маориф гардад. Дар 
доираи он метавон табодули китобњои 
дарсї ва адабиёти бадеї, омода карда-
ни омўзгорон, ташкили курсњои такми-
ли ихтисос, вохўрињои муаллифони ки-
тобњои дарсї ва њамкории муассисањои 
таълимиро роњандозї намуд.

Њамчунин, таъсиси гурўњи мушта-
раки кории соњаи маориф барои омў-
зиши эњтиёљоти мактабњои ўзбекї дар 
Тољикистон ва мактабњои тољикї дар 
Ўзбекистон ба манфиати њар ду љониб 
мебошад. Чунин гурўњ метавонад масъ
алањоро бидуни сиёсат, бо такя ба эњти-
ёљи воќеии хонандагон ва меъёрњои пе-
дагогї баррасї намояд.

Њадаф набояд танњо нигоњ доштани 
номи мактаб бошад. Муњим он аст, ки 
кўдак воќеан ба забони модарї таъли-
ми босифат гирад, китобњои нав дошта 
бошад, омўзгораш аз усулњои муосир 
истифода барад ва баъди хатми мактаб 
барои идомаи тањсилу интихоби касб 
имконияти баробар пайдо кунад.

Мактаб сафири сулњ аст
Дар љањоне, ки ихтилофњои ќавмию 

забонї баъзан ба омили нооромї таб-
дил меёбанд, таљрибаи эњтиром ба гу-
ногунрангї ањаммияти бештар пайдо 
мекунад. Тољикистон, ки арзиши сулњу 
вањдатро бо тамоми њастї дарк карда-
аст, тањаммулпазирї ва њамзистии мил-
латњоро яке аз пояњои суботи худ медо-
над.

Дастури Президенти Тољикистон дар 
бораи бунёди мактабњои ўзбекї ва таъми-
ни онњо бо китобњои дарсї ба забони мо-
дарї мањз аз њамин љањонбинї сарчашма 
мегирад. Ин иќдом ба њар шањрванди ўз-
бекзабони Тољикистон паём медињад, ки 
забон, фарњанг ва ояндаи фарзандонаш 
барои давлат муњим аст.

Њамзамон, ин ташаббус паёми 
дўстона ба Ўзбекистон низ њаст, ки 
њуќуќњои тољикону ўзбекњоро ба забон 
ва маърифат дар њар ду љониби сарњад 
бо ѓамхории баробар њифз намоянд. 
Бигзор, мактабњои ўзбекї дар Тољикис
тон ва мактабњои тољикї дар Ўзбекис
тон на танњо марказњои таълим, балки 
пулњои устувори дўстї гарданд.

Дўстии давлатњо аз санадњои расмї 
оѓоз мешавад, аммо дар ќалби мардум 
тавассути забон, фарњанг ва мактаб 
пойдор мегардад. Њар китобе, ки кўдак 
ба забони модариаш мехонад, њар дар-
се, ки эњтироми миллатњои дигарро ме-
омўзонад ва њар мактабе, ки дари худро 
ба рўйи гуногунрангии фарњангї боз 
мекунад, сармоягузорї ба сулњ ва оян-
даи муштарак аст.

Шариф ЊАМДАМПУР,
сармуњаррири њафтаномаи 

«Тољикистон»

Ќаратоѓ 16 синфхонаи иловагї дар назди муас-
сисаи тањсилоти миёнаи умумии раќами 91 иф-
титоњ гардид. Бинои нав бо синфхонањои ило-
вагї аз 3 ошёна иборат буда, барои 860 хонанда 
дар ду баст пешбинї шудааст.

Иншооти дигари соњаи маориф муассисаи 
тањсилоти миёнаи умумии раќами 10 мебошад, 
ки бо фарогирии 770 хонанда дар ду баст дар 
дењаи Байналмилали дењоти Регар ба истифода 
дода шуд.

Њамчунин, дар дењаи Пахтаободи дењоти 
Пахтаобод муассисаи тањсилоти миёнаи уму-
мии раќами 4 барои 600 љойи нишаст дар ду 
баст мавриди истифода ќарор гирифт.

Муассисаи тањсилоти миёнаи умумии раќа-
ми 111 дар дењаи Нуристони дењоти 10-солагии 
Истиќлол дари худро дар соли нави тањсил ба-
рои 600 хонанда боз намуд.

Дар дењоти ба номи Љўра Рањмонов низ му-
ассисаи тањсилоти миёнаи умумии раќами 70 
ифтитоњ гардид, ки дар он 580 хонанда ба тањ-
сил фаро гирифта мешаванд.

Муассисаи тањсилоти миёнаи умумии раќа-
ми 67 дар њамин рўз бо 400 љойи нишаст дар 
ду баст дар дењаи Ѓарави дењоти Регар ба ис-
тифода дода шуд, ки дорои шароити зарурии 
таълим мебошад.

Пешвои миллат муњтарам Эмомалї Рањмон 
тариќи фосилавї муассисаи тањсилоти миё-
наи умумии раќами 72-ро дар дењаи Њаќиќати 
дењоти Турсун Туйчиеви шањри Турсунзода ба 
истифода доданд. Ин муассиса барои ба таъ-
лим фаро гирифтани 390 хонанда дар ду баст 
пешбинї шуда, дар он шароити мусоид љињати 
боз њам бењтар ба роњ мондани сифати таълим 
фароњам оварда шудааст. 

Пешвои миллат, њамчунин, ќисми якуми 
бинои нави муассисаи таълимии раќами 123-
ро, ки барои муњољирон дар дењаи Намуна 2-и 
дењоти 10-солагии Истиќлол бунёд шудааст, 
барои ба таълиму тарбия фаро гирифтани 1800 
хонанда дар ду баст ба истифода доданд.

Сарвари давлат муњтарам Эмомалї Рањмон 
дар дењаи Намоз Кўчарови дењоти Љўра Рањ-
монов бинои иловагии муассисаи тањсилоти 
миёнаи умумии раќами 52-ро мавриди бањра-
бардорї ќарор доданд. Дар бинои иловагии 
муассисаи таълимї 390 хонанда метавонад дар 
ду баст соли нави тањсилро оѓоз намоянд.

Президенти Љумњурии Тољикистон, 
Пешвои миллат муњтарам Эмомалї Рањмон бо 
лоињаи муассисаи тањсилоти томактабї барои 
кўдакони имконияташон мањдуд ва ятимони 
кулли «Парасту», ки дар кўчаи Парпї Тољиеви 
шањри Турсунзода бунёд мешавад, шинос шу-
данд. Бинои боѓча аз 7 синфхонаи замонавии 
таълимї, 9 њуљраи хоб, њуљрањои ёрирасон ва 
дигар имкониятњо барои бедор намудани завќи 
донишомўзии кўдакон иборат мебошад.

Сарвари давлат муњтарам Эмомалї Рањмон
зимни суњбати самимї бо соњибкороне, ки ња-
маи ин иншоотро бунёд намуданд, ба онњо 
барои сањмгузории намоён дар ободонии диёр 
рушду пешрафти кишвар арзи сипосу ќадрдонї 
намуданд.

Дар љараёни сафари кории Пешвои миллат 
муњтарам Эмомалї Рањмон ба шањри Турсун-
зода 20 муассисаи тањсилоти миёнаи умумї бо 
фарогирии 18200 хонанда дар ду баст, 5 муас-
сисаи томактабии хусусї бо фарогирии 950 
кўдак, 4 корхонаи саноатї, 1 иншооти сайёњї, 5 
иншооти хизматрасонї, 6 майдончаи варзишї, 
3 сардхонаи замонавї бо иќтидори нигоњдории 
5300 тонна мањсулоти кишоварзї, 9 бинои ба-
ландошёнаи истиќоматї, биноњои маъмурию 
фарњангї, майдони Парчами давлатї ва боѓи 
фарњангию фароѓатї, дар умум, 60 иншоот бо 
таъсиси 1220 љойи кории доимї бунёд ва мав-
риди бањрабардорї ќарор дода шуд.

Њамчунин, дар доираи омодагї ба истиќбо-
ли 35-солагии Истиќлоли давлатии Љумњурии 
Тољикистон дар шањри Турсунзода 232 км роњ 
мумфарш ва 59 км бетонпўш карда шуд.

Мавриди зикр аст, ки тибќи наќшаи чо-
рабинињо барои солњои 2022-2026 дар шањри 
Турсунзода бояд 460 иншоот сохта мешуд. То 
имрўз 530 иншоот сохта ба истифода дода шуд, 
ки 115% наќшаро ташкил медињад. Танњо дар 
соњаи маориф тайи 5 соли охир 78 муассисаи 
таълимї бо 52 њазор љойи нишаст ва 21 муас-
сисаи тањсилоти томактабї барои 3600 кўдак 
сохта мавриди истифода ќарор гирифт.

Дар њамаи иншооти љашнї, дар маљмуъ, 
зиёда аз 10 њазор љойи нави корї муњайё гар-
дидааст.

www.president.tj

Ихтироъкорони тољик дар шаш моњ соњиби 77 нахустпатент шуданд.

НАБЗИ МАОРИФ
Як нуктаи мухтасар зи мактаб гўям: 
Одам нашавад касе, магар аз мактаб. 

Садриддин Айнї

12 августи соли 2026 
бо ташаббуси Вазорати 
маориф ва илми Љумњу-
рии Тољикистон чораби-
нии тантанавї бахшида 
ба 35-солагии Истиќлоли 
давлатии Љумњурии То
љикистон ва Рўзи кор
мандони соњаи сохтмон 
дар мавзуи «Наќши 
Пешвои миллат дар руш-
ди инфрасохтори соњаи 
маориф дар 35 соли Ис-
тиќлоли давлатии Љум
њурии Тољикистон» бар-
гузор гардид.

Дар чорабинї роњба-
рияти Вазорати маориф 
ва илм, намояндагони ма
ќомоти давлатї, Кумитаи 
меъморї ва сохтмони наз
ди Њукумати Љумњурии 
Тољикистон, сохторњои 
марбутаи Вазорати ма-
ориф ва илм, роњбарону 
кормандони муассисањои 
соњавї, меъморону муњан
дисон, сохтмончиён, ло-
ињакашон, соњибкорон ва 
дигар мењмонон иштирок 
намуданд.

Зимни суханронї ва-
зири маориф ва илми 
Љумњурии Тољикистон 
Рањим Саидзода таъкид 
намуд, ки даврони соњиб
истиќлолї барои Тољи-
кистон марњалаи тањки-
ми давлатдорї, сулњу 
вањдати миллї, рушди 
иќтисодиву иљтимої ва 
вусъати бесобиќаи кор
њои созандагиву бунёд-
корї ба њисоб меравад. 
Таъкид гардид, ки тањ
ти роњбарии Асосгузо
ри сулњу вањдати мил-
лї – Пешвои миллат, 
Президенти Љумњурии 
Тољикистон муњтарам 
Эмомалї Рањмон раван
ди созандагиву ободонї 
дар мамлакат ба марња-
лаи сифатан нав ворид 
гардида, барои рушди 
тамоми соњањои њаёти 
љомеа заминањои усту-

вор фароњам оварда шу-
даанд.

Гуфта шуд, ки соњаи 
маориф њамчун яке аз 
самтњои афзалиятноки 
сиёсати иљтимоии давлат 
њамеша тањти таваљљуњи 
хоссаи Пешвои миллат 
ќарор дошта, дар баро-
бари такмили мазмуну 
муњтавои тањсилот, ба-
ланд бардоштани маќо-
ми омўзгор ва сифати 
таълиму тарбия, инчу-
нин, рушди инфрасохто-
ри муассисањои таълимї 
низ ба яке аз самтњои 
муњим табдил ёфтааст.

Зикр гардид, ки мак-
таб, пеш аз њама, муњити 
ташаккули инсон, љањон-
бинї, ќобилияту истеъ-
дод ва заминаи омода 
намудани насли ояндаи 
давлат мебошад. Аз ин 
рў, њар як муассисаи таъ-
лимии навбунёд њамчун 
сармоягузории мустаќим 
ба ояндаи миллат арзёбї 
мегардад.

Дар даврони Истиќ
лоли давлатї дар ќа-
ламрави љумњурї аз њи
соби њамаи сарчашмањои 
маблаѓгузорї 4135 бинои 
муассисањои таълимї ва 

бинову синфхонањои ило-
вагї барои 888 њазору 531 
љойи нишаст дар як баст 
ва 1 миллиону 770 њазо-
ру 62 љойи нишаст дар ду 
баст сохта, ба истифода 
дода шудаанд. Аз ин шу-
мора 1941 иншоот аз њи-
соби буљети љумњуриявї, 
621 иншоот аз њисоби 
сармояи хориљї ва 1573 
иншоот бо сањми соњиб-
корон, шахсони саховат-
пеша ва тавассути њашар 
бунёд гардидаанд.

Дар идомаи чорабинї 
масъалањои мутобиќ на-
мудани муассисањои таъ-
лимии нав ба талаботи 
замони муосир, аз љумла, 
устувории сейсмикї, беха-
тарї, дастрасї, фарогирї, 
самаранокии энергетикї, 
истифодаи оќилонаи за-
хирањои обу барќ, бењтар 
намудани шароити сани-
тариву бењдоштї, кабуди-
зоркунї ва њифзи муњити 
зист мавриди таваљљуњ ќа-
рор гирифтанд.

Њамзамон, ба масъа-
лаи ташаккули консепси-
яи «Мактабњои сабз» 
таваљљуњи махсус зоњир 
гардид. Ќайд карда шуд, 
ки мактаби сабз бояд на 

танњо њамчун бинои за-
монавї, балки њамчун 
муњити мукаммали таъ-
лимї хидмат намояд, ки 
дар он истифодаи сарфа-
коронаи неруи барќ ва 
об, технологияњои кам
масраф, кабудизоркунї, 
њифзи муњити зист ва 
баланд бардоштани маъ-
рифати экологии хонан-
дагон бо раванди таъли-
му тарбия пайваст карда 
шавад.

Муовини якуми ра-
иси Кумитаи меъморї 
ва сохтмони назди Њу-
кумати Љумњурии Тољи-
кистон У. Умарзода оид 
ба наќши кормандони 
соњаи сохтмон дар тат-
биќи сиёсати созандагии 
давлат, бунёди иншооти 
иљтимої ва махсусан, 
муассисањои таълимии 
љавобгў ба талаботи меъ-
морию техникї ибрози 
назар намуд.

Дар доираи чораби
нї маросими ќадрдо-
нии як ќатор роњбарон, 
намояндагони маќомо
ти давлатї, кормандони 
соњаи сохтмон, соњибко-
рон, масъулони раёсати 
сохтмони асосии назди 
Вазорати маориф ва 
илм, гурўњњои татбиќи 
лоињањо ва пудратчиёне, 
ки дар бунёд, азнавсозї 
ва муљањњазгардонии му-
ассисањои таълимї сањ-
ми арзанда гузоштаанд, 
баргузор гардид.

Дар ќисмати фарњан-
гии чорабинї њунарман-
дони кишвар бо суруду 
таронањои ватандўстона 
баромад намуда, фазои 
идонаро боз њам рангин 
гардониданд.

14 августи соли 2026 тањти раёса-
ти вазири маориф ва илми Љумњурии 
Тољикистон Рањим Саидзода љаласаи 
корї баргузор гардид. Дар љаласа 
муовини вазири маориф ва илм, роњ-
барони сохтории дахлдори вазорат, 
сардори Сарраёсати маорифи шањри 
Душанбе, мудирони шуъбањои ма-
орифи ноњияњои шањри Душанбе, 
директорони литсейњо, гимназияњо 
ва дигар муассисањои таълимии пой-
тахт иштирок намуданд.

Вазири маориф ва илм њозиринро 
бо рўзномаи љаласа шинос намуда, 
зикр кард, ки соњаи илму маориф яке 
аз самтњои калидї ва афзалиятноки 
сиёсати иљтимоии давлат ба њисоб 
рафта, тањти таваљљуњи пайвастаи 
Асосгузори сулњу вањдати миллї – 
Пешвои миллат, Президенти Љумњу-
рии Тољикистон муњтарам Эмомалї 
Рањмон ќарор дорад. Таъкид гардид, 
ки масъулияти кормандони соња дар 
самти баланд бардоштани сифати 
таълиму тарбия, тањкими интизоми 
мењнат, муњайё намудани шароити 
мусоид барои хонандагон ва омода-
гии њамаљонибаи муассисањои таъ-
лимї ба соли нави тањсил бояд боз 
њам бештар гардад.

Дар љаласа масъалањои марбут 
ба омодагии њамаљониба ба истиќ-
боли сазовори љашни бузурги миллї 
– 35-солагии Истиќлоли давлатии 
Љумњурии Тољикистон, омодагии 
муассисањои таълимї ба соли нави 
тањсили 2026-2027, ќабули хонанда-
гон, аз љумла, хонандагони синфи 
якум, вазъи биною иншооти муас-
сисањо, ободонї ва тозагии муњити 
онњо мавриди баррасї ќарор дода 
шуданд.

Вазири маориф ва илм зимни бар-
расии масъалањо таъкид намуд, ки 
дар арафаи љашни 35-солагии Ис-
тиќлоли давлатї њар як муассисаи 
таълимї бояд бо сатњи баланди омо-
дагї, муњити тозаву озода, шароити 
муносиб ва фазои созандаи таълиму 
тарбия ба соли нави тањсил ворид 
гардад. Роњбарони муассисањо ва-
зифадор карда шуданд, ки корњои 
ободонї, таъмиру таљдид, љобаљогу-
зории синфхонањо ва омодасозии та-
моми шароити заруриро сари ваќт ва 
бо сифати баланд анљом дињанд.

Њамзамон, ба роњбарони муасси-
сањои таълимї дастур дода шуд, ки 
љињати пешгирї ва роњ надодан ба 
њолатњои фурўши либосњои мактабї, 

лавозимоти хониш ва дигар мањсу-
лот дар дохил ва њудуди муассисањои 
таълимї чорањои ќатъї андешанд. 
Таъкид гардид, ки муассисаи таъ-
лимї набояд ба макони фаъолияти 
тиљоратї табдил дода шуда, аз љони-
би роњбарият ва кормандони муасси-
сањо ба волидону хонандагон барои 
харидории мол аз нуќтаи муайян фи-
шор ё маљбуркунї сурат гирад.

Вобаста ба ќабули хонандагони 
синфи якум вазири маориф ва илм 
масъулинро вазифадор кард, ки ра-
ванди ќабул тибќи талаботи муќар-
раргардида, бо риояи шаффофият ва 
муносибати дуруст ба шањрвандон 
ба роњ монда шуда, барои волидон 
монеањои сунъї эљод карда наша-
ванд. Њамчунин, зарурати назорати 
љиддии таќсимоти хонандагон ба 
синфњо, истифодаи самараноки им-
кониятњои муассисањо ва фароњам 
овардани шароити мусоид барои 
тањсил таъкид гардид.

Дар идома масъалањои таъмини 
муассисањои таълимї бо кадрњои 
омўзгорї, китобњои дарсї, таљњизо-
ти зарурї, риояи ќоидањои санита-
рию бењдоштї ва бехатарї, инчунин, 
омодагї ба баргузории Рўзи дониш 

ва Дарси сулњ мавриди таваљљуњ ќа-
рор гирифтанд.

Њамзамон, вазири маориф ва илм 
аз натиљањои начандон ќаноатбахши 
иштироки хонандагони муассисањои 
таълимии шањри Душанбе дар оз-
мунњои љумњуриявї, олимпиадањои 
љумњуриявию байналмилалї, инчу-
нин, озмунњои вобаста ба соњиб шу-
дан ба аттестати аълои универсалї 
бо медалњои тилло ва нуќра ва ат-
тестати аълои равияњои табиї-риё
зї ва љамъиятї-гуманитарї изњори 
нигаронї намуд. Дар ин замина, ба 
масъулини соња ва роњбарони муас-
сисањои таълимї дастур дода шуд, ки 
фаъолияти худро дар самти дарёфт, 
дастгирї ва омодасозии хонандагони 
болаёќат љоннок намуда, барои ба-
ланд бардоштани сатњи дониш, руш-
ди ќобилият ва иштироки фаъолонаи 
онњо дар озмуну олимпиадањои сатњи 
љумњуриявї ва байналмилалї тад-
бирњои мушаххас андешанд.

Вазир роњбарони сохторњои ма-
ориф ва директорони муассисањои 
таълимиро вазифадор намуд, ки кам-
будињои мављударо то оѓози соли 
нави тањсил пурра бартараф намо-
янд.

РУШДИ ИНФРАСОХТОРИ СОЊАИ 
МАОРИФ ДАР ЗАМОНИ ИСТИЌЛОЛ

БАРРАСИИ МАСЪАЛАЊОИ МУЊИМ

ВУСЪАТИ КОРЊОИ 
БУНЁДКОРЇ ДАР КЎЛОБ

17 август Сарвазири Љумњурии Тољикистон Ќоњир 
Расулзода ва раиси вилояти Хатлон Давлаталї Саид 
бо маќсади шиносої аз рафти корњои сохтмонї, созан-
дагию бунёдкорї, вазъи татбиќи лоињањои иљтимоию 
иќтисодї, омодагии иншооти љашнї ба 35-солагии 
Истиќлоли давлатии Љумњурии Тољикистон ва љараё-
ни корњои анљомдодашаванда ба шањри Кўлоб сафари 
корї анљом дод.

Сафари кории Сарвазири мамлакат ва раиси вило-
ят дар шањри Кўлоб аз шиносої бо рафти корњои сохт
монии марњалаи дуюми муассисаи тањсилоти миёнаи 
умумии №47 оѓоз гардид. Бинои нави таълимї барои 
480 хонанда пешбинї шуда, аз се ошёна иборат буда, бо 
синфхонањои фаннї, озмоишгоњњо ва дигар њуљрањои 
зарурї таъмин карда мешавад. 

Зимни шиносої таъкид гардид, ки фароњам овар-
дани шароити муносиб барои таълиму тарбияи насли 
наврас ва тањкими заминаи моддию техникии муасси-
сањои таълимї аз самтњои муњимми сиёсати иљтимоии 
давлат ба њисоб меравад.

Дар идомаи сафари корї Сарвазири мамлакат ва 
раиси вилояти Хатлон бо рафти корњои сохтмонї дар 
Донишкадаи такмили ихтисос ва бозомўзии корман-
дони соњаи маориф шинос шуданд. Таъкид гардид, ки 
иншооти мазкур дар баланд бардоштани сатњи касбї, 
дониш ва малакаи омўзгорон наќши муњим дошта, 
корњои сохтмонї бояд бо риояи меъёрњои сохтмонї, 
талаботи муосир ва сифати баланд ба анљом расонида 
шаванд.

Њамчунин, Сарвазири кишвар Ќоњир Расулзода 
ва раиси вилояти Хатлон Давлаталї Саид аз рафти 
корњои сохтмонї ва ободонию созандагї дар бинои 
Китобхонаи вилоятии ба номи Садриддин Айнї боз
дид ба амал оварданд. Зимни боздид љараёни корњои 
сохтмонї, сифати корњои анљомдодашуда ва раванди 
иљрои корњои боќимонда мавриди таваљљуњ ќарор ги-
рифт. Таъкид гардид, ки корњои сохтмонї бояд бо си-
фати баланд ва мутобиќ ба талаботи муосир ба анљом 
расонида шаванд.

     ЊАФТАИ ВАЗОРАТ

13 августи соли 2026 
бо иштироки муови-
ни вазири маориф ва 
илми Љумњурии Тољи-
кистон Илњомуддин 
Иброњимзода, намоян-
даи ширкати байнал-
милалии «Times Higher 
Education» Лачин Итал-
мазова ва намояндагони 
муассисањои тањсилоти 
олии касбии љумњурї 
вохўрии маљозї баргу-
зор гардид.

Зимни вохўрї муови-
ни вазири маориф ва илм 
аз идомаи њамкорињои 
судманд миёни Вазорати 
маориф ва илми Љум
њурии Тољикистон ва 
ширкати «Times Higher 
Education» изњори ќано-
атмандї намуда, таъкид 
кард, ки баланд бардош
тани сифати тањсилоти 
олї, рушди иќтидори 
илмї, омода намудани 
мутахассисони раќобат-
пазир ва тавсеаи њамко-
рињои байналмилалии 
муассисањои тањсилоти 
олї аз самтњои афзали-
ятноки соњаи маорифи 
кишвар ба њисоб мера-
ванд.

Гуфта шуд, ки рада-
бандии байналмилалї 
воситаи муњим барои 
ташхиси институтси-
оналї, муќоисаи на-
тиљањо, муайян намуда-
ни камбудињо ва ќабули 
ќарорњои асосноки идо-

ракунї мањсуб меёбад. 
Аз ин рў, омодагї ба 
иштирок дар радабан-
дињои байналмилалї 
бояд бо баланд бардош
тани воќеии сифати 
тањсилот, самаранокии 
тањќиќоти илмї, шаф-
фофияти маълумот ва 
тањкими њамкорї бо љо-
меа ва бахши иќтисод 
њамоњанг бошад.

Њамчунин, иттилоъ 
дода шуд, ки дар муас-
сисањои тањсилоти олии 
касбии кишвар љињати 
рушди тањќиќоти илмї, 
зиёд намудани нашри 
маќолањо дар маљал-
лањои байналмилалии 
таќризшаванда, љалби 
омўзгорону донишљўёни 
хориљї, татбиќи барно-
мањои муштараки таъ-
лимї, рушди њаракати 
академї ва раќамикуно-
нии низоми идоракунии 
донишгоњњо тадбирњои 
зарурї амалї гардида 
истодаанд.

Дар доираи вохўрї 
намояндагони муасси
сањои тањсилоти олии 
касбї оид ба методоло
гияи радабандии љањонии 
донишгоњњои «Times Hig
her Education», талаботи 
пешнињоди маълумот, 
роњњои бењтар намуда-

ни нишондињандањои 
институтсионалї, фаъо-
лияти илмї-тањќиќотї, 
байналмилаликунонї 
ва имкониятњои ишти-
рок дар рейтинги нави 
донишгоњњои АвруОсиё 
маълумоти зарурї ги-
рифтанд.

Љониби Вазорати 
маориф ва илми Љумњу-
рии Тољикистон пеш-
нињод намуд, ки дар 
доираи њамкорињои 
минбаъда барои кор-
мандони масъули муас-
сисањои тањсилоти олии 
касбї силсилаи чораби-
нињои омўзишї оид ба 
љамъоварї, санљиш ва 
пешнињоди маълумоти 
институтсионалї таш-
кил гардида, тавсияњои 
амалї ва харитаи роњ 
љињати бењтар намудани 

нишондињандањои таъ-
лимї, илмї ва байнал-
милалии донишгоњњои 
кишвар тањия карда ша-
вад. Њамзамон, масъа-
лаи мусоидат ба пай-
вастани донишгоњњои 
Тољикистон ба шаба-
кањо ва ташаббусњои 
байналмилалии «Times 
Higher Education» пеш-
нињод гардид.

Дар фарљоми во
хўрї омодагии Вазо-
рати маориф ва илми 
Љумњурии Тољикистон 
барои идомаи њам-
корињои судманд бо 
ширкати «Times Higher 
Education» дар асоси 
барномаи мушаххаси 
амал ва бо љалби муас-
сисањои тањсилоти олии 
касбии мамлакат изњор 
карда шуд.

Дар филиали ДДМ ба номи М. В. Ломоносов дар шањри Душанбе ду маркази нави илмї ба фаъолият оѓоз менамояд.

НАБЗИ МАОРИФ
Бељон љасадро ќадре набошад,
Љисм аст инсон, љон аст мактаб.

Садриддин Айнї

     ЊАФТАИ ВАЗОРАТ

Дар толори Маќомоти иљро-
ияи њокимияти давлатии шањри 
Хоруѓ бо иштироки муовини ва-
зири маориф ва илми Љумњурии 
Тољикистон Бадриддин Музаф-
фарзода, муовини раиси Вилояти 
Мухтори Кўњистони Бадахшон 
Муслима Афзалшо, сардори раё-
сати муассисањои тањсилоти миё-
наи умумии вазорат, сардори ра-
ёсати маорифи Вилояти Мухтори 
Кўњистони Бадахшон ва омўзго-
рону кормандони соња машварати 
августии кормандони соњаи мао-
рифи вилоят баргузор гардид.

Зимни баргузории машварат 
муовини вазири маориф ва илм 
натиљањои фаъолияти муасси-
сањои таълимии вилоятро тањлил 
намуда, аз дастовардњо ва пешра-
вињои соњаи маориф ёдовар шуд. 
Њамзамон, ба як ќатор масъалањо 
ва камбудињои љойдошта таваљљуњ 
зоњир гардида, љињати бартараф 
намудани онњо, бењтар намудани 
фаъолияти муассисањои таълимї 
ва баланд бардоштани сатњу си-
фати таълиму тарбия ба масъули-
ни соња ва омўзгорон вазифањои 
мушаххас гузошта шуданд.

Таъкид гардид, ки Асосгузори 
сулњу вањдати миллї – Пешвои 

миллат, Президенти Љумњурии 
Тољикистон муњтарам Эмомалї 
Рањмон ба рушди соњаи маориф, 
баланд бардоштани сатњу сифати 
таълиму тарбия, бењтар намудани 
шароити муассисањои таълимї 
ва омода намудани насли дониш-
манду соњибмаърифат таваљљуњи 
доимї ва махсус зоњир менамо-
янд. Аз ин рў, масъулини маќо-
моти идоракунии соњаи маориф, 
роњбарони муассисањои таълимї 
ва омўзгоронро зарур аст, ки дар 
партави сиёсати маорифпарва-
ронаи давлату Њукумати кишвар 
фаъолияти худро боз њам љоннок 
намуда, љињати иљрои дастуру 
супоришњои Роњбарияти олии 
мамлакат, баланд бардоштани 
сифати тањсилот, татбиќи усулњои 
муосири таълим ва тарбияи насли 
дорои донишу љањонбинии васеъ 
тадбирњои муассир андешанд.

Муовини раиси Вилояти Мух-
тори Кўњистони Бадахшон оид 
ба масъалањои рушди минбаъдаи 
соњаи маорифи вилоят, омода-
гии њамаљонибаи муассисањои 
таълимї ба соли нави тањсил, 
фароњам овардани муњити мусо-
иди таълиму тарбия ва бартараф 
намудани камбудињои љойдошта 

ибрози назар кард.
Дар љараёни машварат масъа-

лањои баланд бардоштани сифати 
таълиму тарбия, омодагї ба соли 
нави тањсил, таъмини муасси-
сањои таълимї бо кадрњои омўз-
горї, тањкими заминаи моддиву 
техникї, истифодаи самараноки 
технологияњои муосир дар раван-
ди таълим, рушди ќобилияти зењ-
нии хонандагон ва тањкими маќо-
му манзалати омўзгор мавриди 
баррасї ќарор гирифтанд.

Таъкид шуд, ки рушди соњаи 
маориф ва илм, баланд бардошта-
ни сифати тањсилот, тарбияи нас-
ли донишманду соњибмаърифат, 
ватандўсту худшинос ва раќобат-
пазир аз самтњои муњимми сиёса-
ти иљтимоии давлату Њукумати 
Љумњурии Тољикистон мањсуб 
меёбад.

Машварати имсола дар осто-
наи таљлили 35-солагии Истиќло-
ли давлатии Љумњурии Тољикис
тон баргузор гардида, ањаммияти 
махсус дошт. Зикр гардид, ки тайи 
солњои соњибистиќлолї дар мам-
лакат тањти роњбарии Пешвои 
миллат муњтарам Эмомалї Рањмон 
барои рушди соњаи маориф за-
минањои мусоид фароњам оварда 
шуда, садњо муассисаи нави таъ-
лимї бунёду таљдид гардида, им-
кониятњои тањсил ва дастрасї ба 
дониш барои насли наврасу љавон 
пайваста бењтар шудаанд.

Дар идомаи машварат омўзго-
рон ва кормандони фаъоли соња, 
ки дар рушди маориф, баланд бар-
доштани сифати таълиму тарбия 
ва омода намудани хонандагон ба 
озмуну олимпиадањои љумњурия-
вию байналмилалї сањми арзанда 
гузоштаанд, бо нишони «Аълочии 
маориф ва илми Тољикистон», 
«Ифтихорнома» ќадрдонї гарди-
данд. 

Маркази матбуоти 
Вазорати маориф ва илм

18 августи соли 2026 дар Вазорати маориф ва илми 
Љумњурии Тољикистон вохўрии вазири маориф ва илми 
Љумњурии Тољикистон Рањим Саидзода бо Дабири кулли 
Ассотсиатсияи байналмилалии тањсилоти фаромиллї ва 
Раиси Маркази байналмилалии иртиботи фарњангии Ма-
лайзия Ниси Бай, директори иљроияи «ITEA Jobs» Чжан 
Чжи Њао ва муовини директори иљроия Бенљамин Леонг 
баргузор гардид.

Вазири маориф ва илм изњор дошт, ки мулоќоти мазкур 
идомаи мантиќии муколамаи созандаи љонибњо буда, ба-
рои гузариш ба марњалаи нави њамкорињо заминаи мусоид 
фароњам меорад.

Таъкид гардид, ки натиљањои сафари намояндагони 
Ассотсиатсияи байналмилалии тањсилоти фаромиллї ба 
Љумњурии Тољикистон рўзњои 9-10 апрели соли 2026 ва му-
лоќотњои баргузоршуда имкониятњои воќеии роњандозии 
њамкорињои дарозмуддат, татбиќи барномањои муосири 
таълимї ва омода намудани мутахассисони љавобгў ба та-
лаботи бозори мењнатро нишон доданд.

Дар идома љонибњо масъалањои густариши њамкориро 
дар самтњои табодули академии омўзгорону донишљўён, 
таъсиси барномањо ва марказњои муштараки таълимї, 
рушди тањсилоти фаромиллї, татбиќи барномањои дудип
лома, ташкили курсњои кўтоњмуддат, такмили ихтисос, 
баргузории чорабинињои илмию таълимї ва амалисозии 
лоињањои муштараки тањќиќотї мавриди баррасї ќарор 
доданд.

Њамчунин, вобаста ба љалби муассисањои тањсилоти 
олии хориљї, татбиќи барномањои байналмилалии бур-
сиявї ва таъсиси озмоишгоњњои муосири таълимию ин-
новатсионї дар самтњои STEM, зењни сунъї, технология
њои таълимї ва тањсилоти касбї табодули афкор сурат 
гирифт.

Вазири маориф ва илм таъкид намуд, ки дар Љумњурии 
Тољикистон соњаи маориф яке аз самтњои афзалиятноки 
сиёсати иљтимоии давлат ба њисоб рафта, бо роњнамої 
ва сиёсати маорифпарваронаи Асосгузори сулњу вањдати 
миллї – Пешвои миллат, Президенти Љумњурии Тољикис
тон муњтарам Эмомалї Рањмон ба баланд бардоштани 
сифати тањсилот, рушди сармояи инсонї, раќамикунонии 
раванди таълим, дастгирии илму инноватсия ва густари-
ши њамкорињои байналмилалї таваљљуњи аввалиндараља 
зоњир мегардад.

Зикр шуд, ки њамкорї бо Ассотсиатсияи байналмила-
лии тањсилоти фаромиллї ва Маркази байналмилалии 
иртиботи фарњангии Малайзия метавонад барои ворид на-
мудани таљрибаи пешќадам, технологияњои муосири таъ-
лим ва моделњои самараноки омодасозии кадрњо мусоидат 
намояд.

Дар доираи вохўрї Ёддошти тафоњум байни Вазорати 
маориф ва илми Љумњурии Тољикистон ва Маркази бай-
налмилалии иртиботи фарњангии Малайзия ба имзо расо-
нида шуд. Санади мазкур барои рушди њамкорињои амалї 
дар самтњои афзалиятнок, аз љумла, тањия ва татбиќи бар-
номањои муштараки таълимї, такмили ихтисоси омўзго-
рону мутахассисон, рушди малакањои касбї ва идоракунї, 
љорї намудани технологияњои раќамї, табодули таљриба 
ва татбиќи лоињањои муштарак заминаи њуќуќию ташкилї 
фароњам меорад.

Дар фарљом љонибњо омодагии худро барои тањияи наќ-
шаи муштараки чорабинињо бо муайян намудани самтњои 
афзалиятнок, муњлатњои иљро, масъулон ва натиљањои ин-
тизоршаванда изњор дошта, љињати идомаи њамкорињои 
созанда, амалї ва натиљамењвар дар соњаи маориф ва илм 
изњори њавасмандї намуданд.

ВОХЎРЇ БО НАМОЯНДАИ ШИРКАТИ
«TIMES HIGHER EDUCATION»

ВМКБ: ФАЪОЛИЯТИ АЊЛИ МАОРИФ ВУСЪАТ МЕЁБАД

ИМЗОИ ЁДДОШТИ ТАФОЊУМ БО 
МАРКАЗИ БАЙНАЛМИЛАЛИИ 

ИРТИБОТИ ФАРЊАНГИИ МАЛАЙЗИЯ

Аз 5 то 9 октябри соли 2026 дар Тољикистон бозињои 20-уми Делфии љавонони кишварњои аъзои Иттињоди Давлатњои Мустаќил баргузор мегардад.

НАТИЉАГИРЇ
Бирав, зи таљрибаи рўзгор бањра бигир,
Ки бањри дафъи њаводис туро ба кор ояд!

Абуабдуллоњи Рўдакї 

     АХБОР

12 августи соли 2026 дар толори 
IT Park-и шањри Душанбе чораби-
нии идона – мањфили «Љавонони 
дар хориљи кишвар тањсилдошта» 
бахшида ба Рўзи байналмилалии 
љавонон ва 35-солагии Истиќлоли 
давлатии Љумњурии Тољикистон 
баргузор гардид.

Дар чорабинї љавонони тољик, 
ки дар муассисањои тањсилоти олии 
кишварњои хориљї тањсил менамо-
янд, намояндагони вазорату идо-
рањои давлатї ва дигар сохторњои 
дахлдор иштирок намуданд.

Дар оѓоз муовини вазири ма-
ориф ва илми Љумњурии Тољики-
стон Илњомуддин Иброњимзода 
таъкид намуд, ки љавонони тољик, 
ки дар хориљи кишвар тањсил ме-

кунанд, њамчун 
неруи созанда ва 
дорои иќтидори 
баланди зењнї дар 
рушди илму мао-
риф, иќтисодиёт 
ва дигар соњањои 
кишвар наќши 
муњим дошта мета-
вонанд. Аз ин рў, 
тањкими робитаи 
онњо бо Ватан, му-
бодилаи дониш ва 

таљрибаи пешќадам ва фароњам 
овардани шароити мусоид барои 
истифодаи иќтидори онњо аз љум-
лаи самтњои муњимми сиёсати дав-
латї ба њисоб меравад.

Љавонони соњибистеъдод бояд 
дониш ва таљрибаи андўхтаи 
худро дар роњи рушди устувор, 
пешрафти илму технология ва обо-
дии Тољикистони соњибистиќлол 
самаранок истифода намоянд.

Мањфили «Љавонони дар хо-
риљи кишвар тањсилдошта» њамчун 
майдони муњим барои тањкими ро-
бита, табодули таљриба ва њамгиро-
ии љавонони тољик, инчунин, љалби 
онњо ба равандњои рушди иљтимо-
ию иќтисодї ва илмию инноватсио-
нии кишвар арзёбї мегардад.

Директори Дониш
кадаи политехникии 
Донишгоњи техникии 
Тољикистон ба номи 
академик Муњаммад 
Осимї дар шањри 
Хуљанд Хурсанд Со-
диќзода зимни ни-
шасти матбуотї зикр 
кард, ки дар донишка-
да аз рўйи 32 ихтисоси 
зинаи бакалавриат, 15 
ихтисоси шакли тањ-
сили фосилавї ва 20 
ихтисоси зинаи маги-
стратура, 9 ихтисоси 

зинаи докторантура 
(PhD) аз рўйи ихтисос, 
инчунин, 13 курси кў
тоњмуддати омўзишї 
мутахассисон омода 
карда мешавад. 

Соли љорї 5 ихти-
соси нав барои зинаи 
бакалавр, 1 ихтисоси 
магистратура ва ба-
рои 10 ихтисос дар 
зинаи бакалавриати 
шакли тањсили фо-
силавї таъсис дода 
шуд.

Дар кафедраи иќ

тисоди раќамї се оз
моишгоњи муосири 
технологияњои ит
тилоотї таъсис ва 
бо компютерњои му
осири насли нав му
љањњаз гардонида 
шуданд. Ин инфра
сохтори муосир барои 
гузаронидани машѓу-
лиятњои амалї аз 
фанњои барномарезї, 
технологияњои мул-

тимедиявї, коркарди 
додањои калон (Big 
Data) ва омода наму-
дани мутахассисон аз 
рўйи ихтисоси зењни 
сунъї имконоти ва-
сеъ фароњам меорад. 
Њамзамон, дар дои-
раи рушди инфрасох
тори инноватсионї 
дар факултети техно-
логияњои раќамї таъ-
сиси Маркази рушди 
моликияти зењнї ба 
наќша гирифта шуда-
аст.

Дар майдони назди Театри 
давлатии Камоли Хуљандии 
шањри Хуљанд ярмарка-фурўши 
либосњои ягонаи мактабї ва лаво-
зимоти хониш оѓоз гардид. Ин иќ-
дом дар арафаи соли нави тањсил 
ва љашни 35-солагии Истиќлоли 
давлатии Љумњурии Тољикистон 
баргузор шуда, њадафи асосии он 
фароњам овардани шароити мусо-
ид барои омодагии хонандагон ба 
соли нави тањсил мебошад.

Дар оѓоз раиси вилояти Суѓд 
Раљаб Ањмадзода ва раиси шањри 
Хуљанд Фирдавс Шарифзода аз 

растањои ярмарка дидан карданд. 
Дар ин љо корхонањои саноатї, 
коргоњњои истењсоли либосњои 
мактабї ва соњибкорони инфи-
родї мањсулоти гуногуни мактабї 
ва лавозимоти хонишро пешкаши 
сокинон намуданд.

Яке аз хусусиятњои муњимми 
ярмарка пешнињоди молу мањсу-
лот бо нархњои нисбат ба бозор 
10-20 фоиз арзон мебошад. 

Дар њамин љо либоси мактабї 
ва лавозимоти хониш ба 100 хо-
нандаи ниёзманд таќдим гардид. 
Нуъмон РАЉАБЗОДА, «Омўзгор»

Давоми 35 соли Истиќлоли 
давлатии Љумњурии Тољики-
стон соњаи маориф аз самтњои 
афзалиятноки сиёсати иљти
моии давлат мањсуб ёфта, дар 
рушди он комёбињои муњим 
ба даст омадаанд. Агар дар 
соли тањсили 1991-1992 дар њу-
дуди љумњурї 3179 муассисаи 
тањсилоти умумї фаъолият 
мекард, то соли тањсили 2025-
2026 шумораи онњо ба 4056 
адад расид.

Давоми 35 соли Истиќлоли 
давлатї дар Тољикистон 877 
муассисаи тањсилоти миёнаи 
умумї сохта, ба истифода дода 
шуд. 

Рушди муассисањои 
типи нав

Дар сохтори кунунии сис
темаи маориф, инчунин, 272 
муассисаи ибтидої, 308 муас-
сисаи асосї ва 3476 муассисаи 
миёнаи умумї фаъолият до-
рад. Дар баробари ин, солњои 
охир рушди муассисањои 
типи нав низ љараёни босуръ-
ат гирифтааст. То имрўз дар 
љумњурї 172 муассисаи типи 
нав, аз љумла, 82 гимназия ва 

90 литсей фаъолият менамо-
яд. Нисбат ба соли тањсили 
гузашта шумораи ин гуна 
муассисањо 3 адад зиёд гарди-
дааст.

Афзоиши шумораи 
хонандагон

Зиёд шудани шумораи му-
ассисањо ба афзоиши шумораи 
хонандагон вобастагї дорад. 
Дар соли тањсили 2024-2025 
дар муассисањои тањсилоти 
умумии љумњурї 2 миллиону 
357 њазору 56 хонанда тањсил 
мекард. Ин нишондињанда 
дар соли тањсили 2025-2026 ба 
2 миллиону 462 њазору 7 на-
фар баробар гардид. Њамин 
тариќ, давоми як сол шумораи 
хонандагон 104 њазору 951 на-
фар зиёд шудааст.

Шумораи омўзгорон низ 
афзоиш ёфтааст

Бояд иброз намуд, ки шу-
мораи омўзгорон низ дар 
љумњурї афзоиш ёфтааст. 
Айни замон дар муассисањои 
тањсилоти миёнаи умумї 
136 њазору 116 нафар омўз-
гор фаъолият дорад. Нисбат 
ба соли аввали истиќлол ин 

нишондињанда беш аз 41 ња-
зор нафар зиёд мебошад. Аз 
шумораи умумии омўзгорон 
89 њазору 950 нафарро занон 
ташкил медињанд, ки 66 дар-
сади њайати омўзгориро дар 
бар мегирад.
Сатњи тахассуси омўзгорон

Сатњи тахассуси омўз-
горон низ баланд гардида, 
тибќи маълумоти расмї, 
106 њазору 509 омўзгор, 
яъне, 78,2 дарсад дорои 
тањсилоти олї ва 6 њазору 
732 нафар дорои тањсилоти 
миёнаи касбї мебошанд.

Тањлили нишондињан-
дањои оморї бозгўйи он 
аст, ки дар солњои соњиб
истиќлолї соњаи маориф аз 
лињози сифатї низ рушди 
назаррас кардааст. Таъси-
си муассисањои типи нав, 
баланд шудани сатњи тањ-
силоти омўзгорон ва фа-
роњам овардани шароити 
муосири таълим ба бењтар 
шудани сифати тањсил му-
соидат мекунад.

Дар маљмуъ, афзои-
ши шумораи муассисањои 
таълимї, хонандагон ва 
омўзгорон далели равша-
ни таваљљуњи пайвастаи 
Њукумати Љумњурии Тољи-
кистон ба соњаи маориф ва 
сармоягузорї ба ояндаи 
насли љавон мебошад.

Дар нишасти матбуотї директори До-
нишкадаи иќтисод ва савдои Донишгоњи 
давлатии тиљорати Тољикистон дар шањри 
Хуљанд А. Љалилзода ќайд кард, ки дониш-
када дорои се факултет ва 12 кафедра буда, 
аз рўйи 33 ихтисоси бакалавриат, 9 ихтисо-
си магистратура ва 4 ихтисоси докторанту-
ра (PhD) мутахассис омода карда мешаванд.

Соли 2026 донишкадаро 67 нафар бо 
дипломи аъло хатм карданд.

Донишкада бо зиёда аз 300 субъекти 
хољагидорї, аз љумла, корхонањо, шир-
катњо, бонкњо, муассисањо ва ташкилотњо 
созишномањои њамкорї ба имзо расонида-
аст. Танњо дар соли тањсили 2025-2026 18 
созишномаи нави њамкорї баста шуд. 

Донишкада бо мактабњои олии киш
варњои Юнон, Финландия, Испания, 

Хорватия, Лањистон, Литва, Туркия ва 
Љумњурии Мардумии Чин њамкорињои 
судмандро ба роњ мондааст. 

Дар натиљаи фаъолияти маркази њам-

корињои байналмилалї 15 нафар омўзгор 
барои такмили ихтисос ва табодули таљри-
ба ба муассисањои тањсилоти олии хориљї 
сафарбар гардида, 19 нафар донишљў дар 
барномањои мубодилаи байналмилалї 
иштирок намуданд. 

Нуъмон РАЉАБЗОДА, 
«Омўзгор»

12 августи соли равон 
дар Донишкадаи тиб-
бї-иљтимоии Тољикистон 
нишасти матбуотї баргу-
зор гардид, ки ректори он 
Зарина Ибодзода оид ба 
фаъолияти донишкада дар 
шашмоњаи аввали соли 
2026 маълумот дод. Ќайд 
гардид, ки дар донишка-
да 4374 нафар ба тањсил 
фаро гирифта шуда, аз ин 
шумора 404 нафарашон-

ро донишљўёни хориљї аз 
мамлакатњои Њиндустон, 
Бангладеш, Малавї, Тан-
зания, Арабистони Саудї, 
Судон, Филиппин ва Ниге-
рия ташкил медињанд.

– Боиси хушнудист, ки 
имсол донишкадаро аввалин 

гурўњи мутахассисон хатм 
намуданд. Њамчунин, боз як 
муваффаќияти дигари дониш-
када таъсиси Маркази тањси-
лоти баъдидипломї мебошад, 
ки ба рушди касбии мутахас-
сисони љавон заминаи устувор 
мегузорад,-гуфт З. Ибодзода.

Филилали Донишгоњи миллии 
тањќиќотии технологї «МИСИС» дар 
шањри Душанбе дар самти металлургия, 
информатика ва иќтисодиёти соњавї му-
тахассисонро омода менамояд. Шумо-
раи умумии донишљўёни ин муассиса 768 
нафарро ташкил дода, аз ин шумора 294 
нафар тариќи ройгон тањсил мекунанд ва 
донишљўёни хориљї бошанд, 13 нафаранд. 

– Солњои охир идораву корхонањои 
гуногун ба хатмкунандагони филиал та-

ваљљуњи бештар зоњир намуда 
истодаанд ва ин имкон ме-
дињад, ки масъалаи бо љойи 
кор таъмин намудани онњо 
њалли худро ёбад. Бояд гуфт, 

ки њамасола аз 80 то 85%-и хатмкардаго-
ни гурўњњои буљавї тибќи роњхат бо љойи 
кор таъмин мешаванд. Дар баробари ин, 
раёсати филилал бо маќсади дар сатњи 
зарурї ба роњ мондани раванди таљриба-
омўзии донишљўён бо зиёда аз 10 ташки-
лоту идора шартномањои њамкорї ба имзо 
расонид,-иброз дошт директори филиал 
М. Љўраев.

Ирода ТИЛАБОВА,
«Омўзгор»

Мањфили «Љавонони дар хориљи 
кишвар тањсилдошта»

Таъсиси се озмоишгоњи муосир

Таќдими либосњои мактабї ба 
хонандагони ниёзманд

18 созишномаи 
нави њамкорї

Маркази тањсилоти 
баъдидипломї

Таъмини хатмкунандагон 
бо љойи кор 

Бо дарназардошти афзоиши мунтазами ањолї, талабот 
ба муассисањои таълимї низ зиёд шуда, њамасола барои 
фароњам овардани шароити муосири тањсил ва таъмини 
кадрњои соњибтахассус тадбирњои васеъ андешида мешаванд.

Истиќлол ва рушди маориф

Дар шањри Душанбе тањти унвони «Љоизаи Абуалї ибни Сино — арљгузории шоистаи фарзонафарзанд ва муаррифии густурдаи илми тибби тољик» конференсия баргузор шуд.

МАВЗУИ РЎЗ
Њар кї н-омўхт аз гузашти рўзгор,
Њељ н-омўзад зи њељ омўзгор.

Абуабдуллоњи Рўдакї 

Бунёди 767 
муассисаи таълимї 

Таќвияти робитањои байналмилалї

Дар доираи са-
фари кории Пешвои 
миллат, Президен-
ти Љумњурии Тољи-
кистон муњтарам 
Эмомалї Рањмон ба 
шањри Турсунзода, 
дар дењаи дурдасти 
Хуми љамоати Наво-
бод бинои нави муас-
сисаи таълимии №97 
мавриди бањрабар-
дорї ќарор гирифт.

Муассиса барои 
300 хонанда дар ду 
баст пешбинї шуда, 
имрўз 89 нафар хо-
нанда дар он ба таъ-
лиму тарбия фаро 
гирифта шудаанд.

Бинои нав ба љойи 
муассисаи куњна ва 

садамавї сохта шуда, 
барои хонандагон 
шароити муосир ва 
арзандаи тањсил фа-
роњам меорад. Ин 
иќдом ќадами муњим 

дар рушди соњаи ма-
ориф ва бењтар на-
мудани шароити тањ-
сил дар минтаќањои 
дурдасти шањри Тур-
сунзода мебошад.

Давоми солњои Истиќлоли дав-
латии Тољикистон дар вилояти 
Суѓд ба соњаи маориф таваљљуњи 
хосса дода шуда, шумораи муас-
сисањои таълимї, хонандагон ва 
омўзгорон ба таври назаррас афзо-
иш ёфт. Тибќи маълумоти расмї, 
дар вилояти Суѓд 767 иншооти 
соњаи маориф дорои беш аз 121 ња-
зор љойи нишаст ба маблаѓи зиёда 
аз 629 миллион сомонї сохта, ба 
истифода дода шудааст. 

ТАВАЉЉУЊ БА ТАЊСИЛОТИ 
ТОМАКТАБЇ

Тањсилоти томактабї яке аз 
самтњои афзалиятноки соњаи мао-
риф мањсуб шуда, аз љониби Њуку-
мати Љумњурии Тољикистон мунта-
зам дастгирї меёбад. Бо дастгирии 
Њукумати Љумњурии Тољикистон 
шумораи муассисањои тањсилоти 
томактабї ва фарогирии кўдакон 
ба муассисањои мазкур тадриљан 
меафзояд. Аз љумла, дар миќёси 
вилоят 315 муассисаи тањсилоти 
томактабї, аз љумла, 236 муасси-
саи тањсилоти томактабии тобеи 
раёсату шуъбањои маориф, 67 му-
ассисаи тањсилоти томактабии 
хусусї ва 12 муассисаи тањсилоти 
томактабии тобеи ташкилоту кор-
хона фаъолият намуда, 54 њазору 
82 нафар кўдак ба таълиму тарбия 
фаро гирифта шудаанд.

Инчунин, бо маќсади инкишо
фи ќобилияти зењнї ва завќи до-
нишандўзии кўдакон, дар руњияи 
худогоњию худшиносї тарбия на-
мудани онњо ва баланд бардош
тани малакаю мањорати эљодии 
кўдакону наврасон дар назди 734 
муассисаи таълимии шањру ноњия
њои вилояти Суѓд 1257 гурўњи мар-

казњои инкишофи кўдак таъсис 
дода шудааст, ки 27 њазору 215 
нафар кўдаки синни шашсоларо ба 
таълиму тарбия фаро гирифтааст.

Фарогирии кўдакон дар миќёси 
вилоят ба муассисањои тањсилоти 
томактабї бо назардошти кўдако-
ни Маркази инкишофи кўдак 30,2 
фоизро ташкил медињад.

АФЗОИШИ ХОНАНДАГОН ВА 
МУАССИСАЊОИ ТАЪЛИМЇ
Дар вилоят 966 муассисаи тањ-

силоти умумї, аз љумла, 4 муасси-
саи тањсилоти ибтидої, 42 муасси-
саи тањсилоти асосї, 845 муассисаи 
тањсилоти миёнаи умумї, 35 гим-
назия, 28 литсей, 1 Мактаби пре-
зидентї, 3 мактаб-кўдакистон, 1 
интернати санаторї, 4 мактаб-ин-
тернати махсус барои кўдакони 
нуќсондор, 3 интернат барои кўда-
кони ятиму бепарастор фаъолият 
дорад. Дар онњо 593 њазору 325 
нафар, аз љумла, 290 њазору 365 на-
фар духтарон ба таълиму тарбия 
фаро гирифта шудаанд, ки нисбат 
ба соли тањсили 2024-2025 4 муас-
сисаи таълимї ва 15 015 хонанда 
зиёд мебошад.

ТАЪМИНИ МУАССИСАЊО БО 
КАДРЊОИ БАЛАНДИХТИСОС

Дар муассисањои тањсилоти 
умумии вилоят 38 њазору 889 на-
фар омўзгор, аз љумла, 27 њазору 
606 нафар зан ба таълиму тарби-
яи насли наврас машѓуланд, ки 
нисбат ба соли тањсили 2025 1279 
нафар зиёд мебошад.

Дар муассисањои таълимии ви-
лояти Суѓд 1206 синфхонаи ком-
пютерї мављуд буда, шумораи 
умумии компютерњо ба 25 њазору 
677 адад расидааст.

Дар Љумњурии Тољикистон барои ба 
тањсил фаро гирифтани намояндагони мил-
латњои гуногун шароити мусоид фароњам 
оварда шудааст. Дар муассисањои тањси-
лоти умумї, дар баробари забони давлатї, 
инчунин, таълим бо забонњои русї, ўзбекї, 
ќирѓизї, туркманї ва англисї низ ба роњ 
монда шудааст. 

Тањия ва нашри китобњои дарсї барои 
муассисањои таълимашон бо забони ўзбекї 
дар сатњи зарурї ба роњ монда шудааст. 

Мутобиќи маълумоти масъулини Маркази 
тањия, нашр ва муомилоти китобњои дарсї, 
илмию методии Вазорати маориф ва илм, 
аз соли 2002 то соли 2025 барои ин муас-
сисањо 71 номгўй китоби дарсї бо теъдоди 
умумии 1 813 370 нусха нашр шудааст.

Соли 2025 тањия ва тарљумаи шаш 
номгўйи дигар анљом ёфта, нашри онњо бо 
теъдоди умумии 136 000 нусха пешбинї шу-
дааст. Ба ин рўйхат китобњои «Санъат ва 
мењнат» барои синфи як - 30 њазор нусха, 
«Таърихи умумї» барои синфи панљ - 25 ња-
зор, «Забони англисї» барои синфи панљум 
- 25 њазор, «География» барои синфи шаш 
- 23 њазор, «Забони англисї» барои синфи 
њафт - 20 њазор ва «Таърихи умумї» барои 
синфи дањ - 13 њазор нусха дохил мешаванд.

Тибќи маълумоти пешнињодшуда, аз 
оѓози сол ба раёсат ва шуъбањои маорифи 
шањру ноњияњои љумњурї 14 306 нусха ки-
тоби дарсї бо забони ўзбекї дастрас карда 
шудааст. Њамзамон, дар анбори китобњои 
дарсии Вазорати маориф ва илм 114 107 
нусха китоб ва маводи таълимї бо забони 
ўзбекї мављуд аст. 

Яке аз масъалањои асосї дар тањияи 
китобњо бо забонњои аќаллиятњои миллї 
нигоњ доштани муњтавои ягонаи таълимї 
мебошад. Китобњои фанњои «Забони дав-
латї», «Таърихи халќи тољик», «Геогра-
фияи Тољикистон» ва дигар фанњое, ки 
таърих, фарњанг, арзишњои миллї ва маъ-
лумоти марбут ба Љумњурии Тољикистонро 
фаро мегиранд, бо забони таълими хонан-
дагон тарљума ва мутобиќ карда мешаванд.

Ба гуфтаи масъулин, дар самти таъмин 
намудани муассисањои таълимашон бо за-
бони русї корњо дар чанд самт љараён до-
ранд. Барои ин муассисањо китобњои «Та-
биатшиносї» барои синфи якум, «Санъат 
ва мењнат» барои синфњои 1-4, «Ботаника» 
барои синфњои 5-6, «Забони англисї» ба-
рои синфњои 5-7 ва «Забони давлатї» барои 
синфњои 2-8 омода шудаанд.

Ба гуфтаи Њусейн Мањмудзода, намо-
яндаи Маркази тањия, нашр ва муомилоти 
китобњои дарсї, илмию методї, теъдоди 
умумии китобњои мављуда барои хонанда-
гони таълимашон бо забони русї 16 номгўй 
буда, 355 њазор нусхаро ташкил медињад. 

Дар баробари тањия ва тарљумаи кито-
бњо дар дохили кишвар, њамкории Љумњу-
рии Тољикистон ва Федератсияи Россия дар 
ин самт низ таќвият ёфтааст. Дар доираи 
њамкорињо китобњои фанни забони русї 
барои синфњои дуюм то ёздањуми муасси-
сањои тањсилоти умумии Љумњурии Тољи-
кистон ва барои синфњои якум то ёздањуми 

муассисањои таълимашон бо забони русї аз 
љониби муаллифони ду кишвар таълиф ва 
мутобиќ карда шудаанд.

Нуктаи муњиммеро низ бояд ќайд кард, 
ки соли 2024 китобњои фанни забони русї 
барои синфњои якум то ёздањуми муасси-
сањои таълимашон бо забони русї бо теъ-
доди умумии 20 173 нусха дар Федератсияи 
Россия нашр ва ба Тољикистон дастрас кар-
да шудаанд.

Китобњои «Забони русї» барои синфњои 

сеюм ва чорум низ бознигарї шуда, нашри 
онњо бо теъдоди умумии 400 њазор нусха 
пешбинї гардидааст. Ќарор аст, ки оянда 
китобњои синфњои панљум то ёздањум низ 
давра ба давра омода ва нашр шаванд.

- Бо њамкории Сафорати Љумњурии Тур-
кманистон дар Љумњурии Тољикистон 21 
номгўй китоби дарсї барои муассисањои 
таълимашон бо забони туркманї тањия ва 
тарљума шудааст. Аз ин шумора 16 номгўй 
бо теъдоди 6100 нусха ба табъ расида, панљ 
номгўйи дигар бо теъдоди 2000 нусха дар 
марњалаи чоп ќарор дорад. Дар маљмуъ, 
нашри 8100 нусха китоб пешбинї шудааст, 
- гуфт њамсуњбати мо.

Ба рўйхат китобњои «Алифбо», «Забони 
модарї», «Математика», «Табиатшиносї», 
«Таърихи халќи тољик», «Географияи 
Тољикистон», «Асосњои давлат ва њуќуќи 
Љумњурии Тољикистон», «Забони русї» ва 
«Физика» дохил мешаванд. Аксари онњо 
бо теъдоди 300 ё 400 нусха нашр шудаанд. 
Дар њамин марњала китобњои чопшуда ба 
муассисаи тањсилоти миёнаи умумии №8-и 
ноњияи Дўстї, ки асосан муњассилинаш 
туркманзабонњоянд, дастрас карда шуда-
анд. 

Мутобиќи маълумот, барои муасси-
сањои таълимашон бо забони ќирѓизї 9 
номгўй китоби дарсї тарљума шудааст. 
Пас аз анљоми раванди ташхис онњо ба оз-
муни чоп пешнињод мегарданд. Теъдоди 
умумии китобњои пешбинишуда 1500 нус-
харо ташкил медињад. Ба ин рўйхат «Забо-
ни модарї» барои синфи як, «Математика» 
барои синфи се, «Забони ќирѓизї» барои 
синфи панљ, «Географияи Тољикистон» ба-
рои синфи њашт, «Забони англисї» барои 
синфњои 8-11, «География» барои синфи 11 
дохил мешаванд.

Барои боз њам бењтар намудани таъми-
ни хонандагони муассисањои таълимашон 
бо забонњои аќаллиятњои миллї зарур аст, 
ки талабот ба китобњои дарсї њамасола 
аз рўйи забони таълим, синф, фан ва шу-
мораи хонандагон даќиќ муайян карда 
шавад. Њамзамон, ташкили махзани яго-
наи электронии китобњои дарсї метаво-
над бањисобгирии захира, банаќшагирии 
нашр, таќсимоти сариваќтии онњоро осон 
намояд. Љалби омўзгорон, забоншино-
сон ва мутахассисони соњавї ба тањия ва 
тарљума барои баланд бардоштани сифати 
муњтаво ва мутобиќати истилоњот мусои-
дат мекунад. 

Љасури ЌИЁМИДДИН, 
«Омўзгор»

Бинои нави мактаб
 дар Хум

     ФАЪОЛИЯТ      СОЗАНДАГЇ

     НИШАСТИ МАТБУОТЇ

Аќаллиятњои миллї ба китобњои 
дарсї таъмин мешаванд

– Соли 2026 шумораи умумии хатмкардагони филиали Донишгоњи 
давлатии Москва ба номи М. В. Ломоносов дар шањри Душанбе 107 
нафарро ташкил дод, ки аз ин теъдод 15 нафар муассисаро бо дипломи 
аъло хатм намуданд,-изњор дошт директори иљроияи филиал Бањрулло 
Файзуллозода. Раванди таълим дар заминаи шаш равияи тањсилоти олї: 
математикаи амалї ва информатика, химия, физика ва механикаи мавод, 
геология, идоракунии давлатї ва мањаллї, муносибатњои байналхалќї 
ва лингвистика ташкил карда шудааст. Бо маќсади дар сатњи зурурї ба 
роњ мондани таљрибаомўзии таълимї, истењсолї ва пешаздипломии до-
нишљўён дар маќомоти давлатї, ташкилот ва сохторњои филиал, дониш-
гоњ бо 60 муассиса шартномаи њамкорї ба имзо расонидааст. Роњбария-
ти муассиса барои анљом додани корњои илмии омўзгорон ва кормандон 
шароити мувофиќ фароњам овардааст. Аз љумла, мукофотпулї барои 
њимояи рисолаи номзадї дар њаљми 20000 сомонї ва њимояи рисолаи 
докторї 40000 сомонї муќаррар карда шудааст. 

Шодї РАЉАБЗОД, 
«Омўзгор»

Туро гарди дониш ба гардун расад,
Зи донои дигар шунидан сазад.

Абушакури Балхї

Ба истиќболи 35-солагии Истиќлоли давлатї дар ноњияи Рўдакї бинои нави раёсати маориф ва 3 муассисаи тањсилоти томактабї ба истифода дода мешаванд.

МАКТАБИ ОЛЇ

     МУШКИЛОТ

      МУЛОЊИЗА ВА ПЕШНИЊОД

- Муњтарам Гадобек Мањ-
мудов, наќши Барномаи руш-
ди китобхонањои дењот дар 
Љумњурии Тољикистон барои 
солњои 2027-2031-ро дар соњаи 
китобдорї чї гуна арзёбї ме-
кунед?

- Аввалан бояд гуфт, ки 
ќабули чунин барнома айни 
муддаост. Њама медонанд, ки 
замони технологияи раќамї 
фаро расидааст. Бинобар ин, 
дар доираи татбиќи ин бар-
нома муљањњаз намудани ки-
тобхонањои дењот бо техника 
ва таљњизоти муосир, таъмин 
намудани онњо бо компютер, 
пайвастшавї ба шабакаи Ин-
тернет, ташкили махзанњои 
элекронии китобњо ва љорї 
намудани технологияњои ра

ќамї пешбинї гардидааст. 
Сиёсати пешгирифтаи Роњ

бари давлат дар таљдиди кул
ли соњањои хољагии халќ, ба-
хусус, дар соњаи китобдорї 
заминаи мустањкам дар рушду 
нумуи он ва имконияти баро-
бар шудан ба дастовардњои 
љањонї муњайё гардонидааст. 
Тавассути дастгирии Пешвои 
миллат дар даврони соњиб
истиќлолї таѓйироти бузурге 
дар соња ба амал омад. Кушо-
дашавии китобхонањои нав 
дар марказ ва минтаќањои гу-
ногуни љумњурї, дастгирињои 
барномањои рушд ва дар охир 
бунёди бинои нави Китобхо-
наи миллии Тољикистон бо 
муљањњазнамоии он бо техно-
логияи навтарин, нашри сил-
силаи «Ахтарони адаб», баргу-
зории озмунњои љумњуриявии 
«Фурўѓи субњи доної китоб 
аст», «Илм – фурўѓи маъри-
фат», Фестивали љумњурия-
вии «Њафтаи китоби кўдакон 
ва наврасони Тољикистон» аз 
љумлаи онњо мањсуб меёбанд.

Замони муосир таќозо 
менамояд, ки ба омода на-
мудани мутахассисони соњаи 
китобдорї таваљљуњи бештар 
зоњир намоем. Дуруст аст, ки 
њоло дар љумњурї норасоии 
кадрњои соњаи китобдорї 
њалли худро ёфта истодааст, 
вале масъалаи ѓайритахассус 
фаъолият намудани корман-
дони китобхонањо њанўз њам 
боќї мемонад. Имрўз муасси-
сањои олї ва миёнаи касбии 
соњаи китобдории љумњурї 
дар тайёр намудани мута-
хассисон ба китобхонањо ба 
ќадри имкон сањм гузошта 
истодаанд. Тахассусњое, ки 
дар муассисањои таълимии 
љумњурї омўзонида меша-
ванд, вобаста ба талаботи 
љомеаи имрўза мутобиќ ва 
њамоњанг карда шудаанд. 

Дар давраи дигаргунсо-
зињои иљтимоию иќтисодї, 

ваќте ки принсипи њатмии 
нигоњ доштани кадрњо баъди 
хатми муассисањои таълимї 
аз байн рафт, аз китобхонањо 
рафтани мутахассисони ља-
вон афзуд. Бояд ќайд кард, 
ки сатњи саводнокии аксари 
кормандони китобхонањои 
вилоятї, шањрї ва ноњиявї аз 
њам фарќ мекунанд ва на он 
ќадар ба талабот љавобгўянд. 
Чунин вазъ дар китобхонањои 
мактабї ва соњавї низ ба му-
шоњида мерасад. Аз ин рў, 
ташкил намудани раванди 
бозомўзї ва азнавтайёрку-
нии касбї яке аз масъалањои 
муњим ба њисоб меравад. 

- Имрўз дар кадом муасси-
сањои таълимї кадрњои соњаи 
китобдориву китобхонашино
сї тайёр карда мешаванд? 

- Айни замон дар мамлакат 
се мактаби олї ва се миёнаи 
касбї мављуд аст, ки аз рўйи 
ихтисосњои китобхонашиносї 
ва китобшиносї мутахасси-
сонро барои китобхонањо 
тайёр мекунанд. Донишкадаи 
давлатии фарњанг ва санъати 
Тољикистон ба номи М. Тур-
сунзода мутахассисони соњаи 
китобхонаро дар низоми тањ-
силоти сезинагї: бакалавр, 

магистратура ва докторан-
тура аз рўйи ихтисоси китоб-
дорї ва таъминоти иттилоотї, 
ду муассисаи дигар китобдо-
ронро аз рўйи дараљаи бака-
лавр тайёр мекунанд. 

Зикр кардан бамаврид 
аст, ки Донишкадаи давлатии 
фарњанг ва санъати Тољикис
тон ба номи М. Турсунзода 
ягона муассисаи тањсилоти 
олии касбии омодакунандаи 
мутахассисони соњањои мух-
талифи фарњанг ва санъат 
мањсуб меёбад. Дастпарваро-
ни донишкада имрўзњо дар 
бахшњои гуногуни фарњанг ва 
њунари мамлакат ва як ќатор 
кишварњои хориљї фаъолияти 
пурсамар доранд. 

Факултети китобдорї ва 
иттилоотшиносї дар сохтори 
донишкада маќоми хос дош
та, бештар аз 50 сол инљониб 
дар таълиму тарбияи мута-
хассисони соњаи китобдорї 
наќши муњим мегузорад. 
Њоло бошад, дар факултет 
мутахассисонро аз рўйи ихти-
сосњои китобхонашиносї ва 
китобшиносї, забон ва адаби-
ёт – китобхонашиносї, кори 
ноширї ва бойгонишиносї 
омода месозанд. Дар ихтисо-

си китобдории факултет 370 
нафар донишљў, дар шуъбаи 
рўзона 82 ва дар шуъбаи фо-
силавї 288 нафар тањсил ме-
намоянд. 

Соли тањсили 2025-2026 аз 
рўйи ихтисоси китобдорї 61 
нафар зинаи бакалавр, 2 на-
фар магистратура ва ду нафар 
докторантураро хатм наму-
данд. Имрўз зиёда аз 3 њазор 
нафар хатмкардаи факултет 
дар китобхонањои љумњурия
вї, вилоятї, шањрї, ноњиявї, 
муассисањои таълимї, кор
хонањо, ташкилотњо ва ѓайра 
фаъолият менамоянд. 

- Љињати омода намудани 
мутахассисони соњаи китобу ки-
тобдорї дар донишкада кадом 
тадбирњо андешида шудааст?

- Факултети китобдорї ва 
иттилоотшиносї њамчун яке 
аз марказњои бузурги илмї 
дар љумњурї оид ба пробле-
мањои илми китобдорї ва 
тарбияи мутахассисони љавон 
беш аз пеш талош мекунад. 
Факултет бо дарназардошти 
талаботи љомеаи муосири 
иттилоотї фаъолияти худро 
бо муассисањои фањангии 
љумњурї ва хориља густариш 
медињад. Бо шарофати соњиб
истиќлолї бори аввал дар 
таърихи кишвар Шурои њимо-
яи рисолањои илмї дар соњаи 
китобдорї таъсис дода шуд, 
ки аллакай ду нафар хатмку-
нандаи факултет рисолањои 
худро сарбаландона дифоъ 
намуданд. Факултет тадриљан 
ба стандартњои нави давлатї 
ворид гардида истодааст. 
Имрўз таълими фанњои уму-
микасбї ва тахассусї тибќи 
стандартњои давлатии таъли-
мии тањсилоти олии касбии 
ихтисосњои бойгоншиносї, 
китобхонашиносї ва китоб-
шиносї, бойгонии аудиовизу-
алї, кори ноширї ба роњ мон-
да шудааст. 

- Барои суњбати муфид та-
шаккур. 

- Саломат бошед. 

Суњбаторо 
Њотам ЊОМИДЗОДА, 

«Омўзгор» 

Њабиб Юсуфї баъд аз хатми Универ-
ситети давлатии шањри Самарќанд соли 
1940 ба Сталинобод омад ва дар Инсти-
тути забон ва адабиёт ва таърихи фили-
али тољикистонии Академияи илмњои 
ИЉШС ходими илмї таъин шуд. Дар 
ин љо чун ходими илмї, шоир, тарљумон 
кор кард. Ўро моњи марти соли 1942 ба 
сафи Ќуввањои Мусаллањи ИЉШС даъ-
ват карданд.

Вай аввал дар Омўзишгоњи њарбї-ми-
номётии шањри Пенза тањсил карда, са-
зовори унвони лейтенанти хурд гардид. 
Баъди як сол ўро ба фронти Ленинград 
интиќол доданд. Вай акнун шоир не, 
балки чун љанговари Артиши Шуравї 
бо душманони Ватан рў ба рў истода 
мељангид ва вазифаи муќаддаси худро 

адо менамуд. Њ. Юсуфї дар мудофиа 
ва озод кардани Ленинград иштирок 
намуда, дар яке аз мактубњояш (19 ноя-
бри соли 1943) дар ин бора навишта буд: 
«… он рўзњо дур нест, ки душмани ман
њусро аз дарвозаи ин шањри азим дур ан-
дозем». 

Шоири љанговар дар ин фронт бо 
медали «Барои мудофиаи Ленинград» 
ќадрдонї карда шуд ва ўро дар фронт ба 
сафи Њизби коммунист ќабул намуданд. 
Шоир баъди озод гардидани Ленинград 
бо њамяроќон худ ба хоки Полша ќадам 
нињод. Дар як мактубаш аз тарафи халќи 
мазлуми Ѓарб хушу хурсандона пешвоз 
гирифта шудани артиши озодибахши 
моро бо камоли ифтихор чунин ќайд 
кардааст: «Ба Полша омадем, њозир дар 
дарвозаи пойтахти он ќарор дорем… 
он чизњое, ки дар бораи бадкирдорињои 
немисњо аз газетањо мехондем, акнун аз 
шоњидони воќеї шунида истодаем…»

Њ. Юсуфї дар фронт њам савияи ил-
мї-сиёсии худро баланд мебардошт. Дар 
мактуби 28-уми марти соли 1943 фирис
тодааш «Ман њозир романи Л. Н. Толс
той «Война и мир»-ро хонда истодаам»,- 
гуфтааст. Њ. Юсуфї ёру диёри худро дўст 
медошт, аммо ў нуќтаи бозгашти хешро 
фаќат бо роњи сарњадњои ѓарбии ИЉШС 

ва аз даруни Берлин муайян карда буд: 
«… агар саломатї бошад, роњи мо ба 
Самарќанд ва Сталинобод ба воситаи 
Берлин аст…» – навишта буд. Мута-
ассифона, ба орзуи худ нарасид. Дили 
пурљўшу хурўши ў 4-уми феврали соли 
1945 аз тири нољавонмардонаи фашисто-
ни манњус аз тапидан монд. Мувофиќи 
маълумоти Саруправленияи Вазорати 
мудофиаи ИЉШС муайян шудааст, ки 
командири взводи собиќ полки 532-и 
миномётии дивизияи 18-уми артилерї, 
лейтенант Юсуфов Њабибулло (Њабиб 
Юсуфї) пас аз сахт ярадор шудан, 4-уми 
феврали соли 1945 њалок гардида, дар 
мавзеи СЭ-и ќабристони русњо, марќади 
№9, ки дар шањри Викшуви губернияи 
Варшава воќеъ аст, дафн шудааст.

Њабиб Юсуфї на танњо шоири ва-
тандўст, балки мутарљими тавоно ва 
адабиётшиноси нуктасанљ низ буд. Ў 
орзу дошт, ки баъди анљоми љанг ба Ва-
тан баргашта, шеъру достонњои зиёде 
эљод мекунад. Агарчи ба ин орзуњояш 
нарасид, аммо аз соли 1936 то соли 1942, 
яъне, аз ваќти чопи аввалин шеъраш дар 

рўзномаи «Њаќиќати Ўзбекистон» то за-
мони ихтиёрї ба хидмати Ватан рафтан 
аз худ 400 сањифаи чопї шеъру достон, 
тарљума ва маќолањо боќї гузошт.

Аз ин рў, дар байни адибон маќоми 
шоиста ва хонандагону њаводорони ашъ-
ораш мањбубияти хосса пайдо намуд. 
Бинобар ин, месазад, маљмуаи ашъори ў 
мисли осори шоирони гузашта сари њар 
чанд ваќт бознашр шавад. Мутаассифо-
на, аз солњои 70-80-уми асри гузашта ин 
тараф китобњои ў рўйи чопро надидаанд 
ва њељ мактаб ё кўчаро ба номаш (кўчаи 
шоири ватандўст) нагузоштаанд. Бояд 
ин кор анљом дода шавад, зеро Њабиб 
Юсуфї ба ин сазовор аст.

Азбаски љойи дар Љанги Бузурги 
Ватанї њалок гардидани шоири шањид 
маълум аст, хоки мазораш ба Душанбе 
интиќол дода шавад ва омўзгорон та-
вонанд пас аз таълими њаёту эљодиёти 
Њабиб Юсуфї дар синфњои 7-11 шогир-
донро ба зиёрати марќади ў роњнамої 
кунанд. 

Хайрулло РАЊИМОВ,
Аълочии маорифи Тољикистон

Хоки мазори шоирро ба 
Тољикистон бояд овард!

Барномаи рушди китоб-
хонањои дењот дар Љумњурии 
Тољикистон барои солњои 
2027-2031, ки рушди китоб-
хонањои дењот, ташаккули 
низоми такмили ихтисос, 
бозомўзї ва тайёр намуда-
ни мутахассисон, тањкими 
заминаи моддию техникї ва 
мутобиќ намудани фаъолия-
ти китобхонањо ба талаботи 
муосирро фаро мегирад, 30 
июни соли љорї дар Маљлиси 
Њукумати Љумњурии Тољикис
тон ќабул гардид. Њадафи 
барнома аз таъмини китоб-
хонањои дењот бо таљњизоти 
компютерї, пайвасташавии 
онњо ба шабакаи интернет, 
ташкили махзанњои электро-
нии китобњо, баланд бардош
тани саводнокии кормандони 
китобхонањо ва љалби беш-
тари ањолї, махсусан, навра-
сону љавонон ба китобхонї 
иборат мебошад. Вобаста ба 
пањлуњои соњаи китобу ки-
тоборї бо мудири кафедраи 
китобхонашиносї ва биб
лиографияшиносии ДДФСТ 
ба номи Мирзо Турсунзода, 
дотсент Гадобек Мањмудов 
суњбате оростем, ки пешкаши 
хонандагони арљманд мегар-
дад.

Таваҷҷуҳ ба омода кардани 
мутахассисони соҳаи китобдорӣ меафзояд

Дар вилояти Хатлон беш аз 900 њазор хонанда ба тањсил фаро гирифта шудаанд.

БАРДОШТ
Биёмўз, то бад набошад рўз,
Чу парвона мар хештанро масўз!

Абушакури Балхї

     БА ОЗМУНИ «РУШДИ МАОРИФ ДАР ЗАМОНИ ИСТИЌЛОЛИ ДАВЛАТЇ»

Дар таърихи њар давлат даврањое 
њастанд, ки таѓйироти бузурги сиёсї, 
иљтимої ва иќтисодї ба зиндагии њар-
рўзаи мардум таъсири бевосита мера-
сонанд. Барои насли мо чунин давра 
даврони соњибистиќлолии Тољикис
тон аст. Ман ин дигаргунињоро дар 
масири зиндагии худ бевосита дидаву 
эњсос кардаам. Ваќте имрўз ба роњи 
тайкардаи худ назар меафканам, ме-
бинам, ки ќариб њар як марњалаи зин-
дагиам бо мактаб, дониш, омўзиш ва 
таѓйироти муњити таълимї пайванди 
ногусастанї доштааст. Аз ин рў, ваќте 
аз дастовардњо ва дигаргунињои соњаи 
маориф дар даврони истиќлол сухан 
мегўям, мехоњам аз њамон нуктае оѓоз 
кунам, ки роњи ман ба сўйи дониш аз 
он љо сар шуд.

Соли 2013 дар як ќисмати шањри 
Вањдат заминларза рух дод ва дар 
натиља, бинои муассисаи тањсилоти 
миёнаи умумии №80 дар њолати сада-
мавї ќарор гирифт. Хушбахтона, бо 
дастгирии Њукумати мамлакат муас-
сисаи таълимї дар муњлати кўтоњ аз 
нав бунёд гардида, бо тарњи замонавї 
ва шароити бењтар ба истифода дода 
шуд. Бинои дуошёнаи нав барои хо-
нандагон муњити муносиби тањсилро 
фароњам овард.

Парчами давлатї, ки дар сањни 
муассиса парафшон аст, барои ман 
рамзи истиќлол ва созандагист. Зеро 
истиќлол ваќте маънои воќеї пайдо 

мекунад, ки натиљаи онро дар зинда-
гии мардум, дар мактабњои нав, дар 
синфхонањои обод ва дар имкониятњои 
бештари фарзандони кишвар эњсос 
кардан мумкин бошад. Њамин тавр, 
пас аз гирифтани маълумоти миёнаи 
нопурра тањсилро дар муассисаи тањ-
силоти миёнаи умумии №62-и ноњияи 
Исмоили Сомонии шањри Душанбе 
идома додам. Ин муассиса низ дар ња-
ёти ман љойгоњи махсус дорад. Яке аз 
хотирањои фаромўшнашавандаи мо, 
хатмкунандагони ин даргоњ, ба исти-
фода дода шудани бинои нави муасси-
са мебошад. 30 августи соли 2014 би-
нои нави мактаб аз љониби Асосгузори 
сулњу вањдати миллї – Пешвои миллат, 
Президенти Љумњурии Тољикистон 
муњтарам Эмомалї Рањмон ифтитоњ 
гардид. Гарчанде ин муассисаро 7 сол 
пеш хатм карда будам, ифтитоњи би-
нои нави он барои мо, хатмкардагони 
ин даргоњ низ рўйдоди хотирмон буд.

Бинои нави муассиса њамчун яке 
аз мактабњои муосири пойтахт бо 30 
синфхонаи муљањњаз, маљлисгоњ, то-
лори китобхонї, ошхона ва дигар 
шароити зарурї бунёд гардида, барои 
ќабули зиёда аз њазор хонанда дар 
ду баст пешбинї шуда буд, аммо як 
љузъи дигар низ барои ман ањамми-
яти хос дорад. Тибќи супориши Роњ-
бари давлат бинои ќаблии мактаб ба 
кўдакистон табдил дода шуд. Яъне, он 
бино аз њаёти иљтимої берун намонд, 
балки вазифаи худро дар шакли ди-
гар идома бахшид. Дар њамин муњити 
мактабї орзуи идомаи тањсил дар ман 
ќувват гирифт ва нињоят роњи зин-
дагї маро ба донишгоњ бурд. Моњи 
сентябри соли 2012 ба факултети 
журналистикаи Донишгоњи миллии 
Тољикистон (он замон факултети рўз-
номанигорї ва тарљумонии Дониш-
гоњи давлатии миллии Тољикистон) 
дохил шудам. Солњои донишљўии мо 

ба давраи дигаргунињои чашмрас дар 
муњити донишгоњї рост омаданд. Аз 
љумла, таѓйироти тадриљии «Шањра-
ки донишљўён», корњои ободонї ва 
фароњам омадани имкониятњои нав 
барои донишљўён нишон медоданд, 
ки мактабњои олї низ дар баробари 
љомеа рушд мекунад. Мо, донишљўён, 
кўшиш мекардем дар корњои ободонї 
ва ташаббусњои љамъиятї сањм гу-
зорем. Њанўз он солњо, зимни яке аз 
ташрифњои Пешвои миллат муњтарам 
Эмомалї Рањмон ба «Шањраки до-
нишљўён», даъвати Сарвари давлатро 
ба сањмгузорї дар корњои ободонї 
бо рўњияи баланд ќабул карда будем. 
Соли 2016 њамкориамро дар шуъбаи 
иттилоот ва нашрияи Донишгоњи дав-
латии молия ва иќтисоди Тољикистон 
оѓоз кардам. Нахуст ба њайси муњар-
рир фаъолият намуда, баъдан ба вази-
фаи сармуњаррири рўзномаи «Молия 
ва иќтисод» расидам ва то имрўз дар 
њамин муњит фаъолият дорам. Яке аз 
рўйдодњои муњим дар таърихи 30-со-
лаи донишгоњ 20 декабри соли 2022 
ба истифода супоридани бинои нави 
таълимї бо иштироки Пешвои мил-
лат муњтарам Эмомалї Рањмон буд. 
Ин бино дар доираи омодагї ба љаш-
ни 35-солагии Истиќлоли давлатии 
Љумњурии Тољикистон бунёд гардида, 
барои донишљўён шароити нави таъ-
лимиро фароњам овард.

Имрўз дар Донишгоњи давлатии 
молия ва иќтисоди Тољикистон му-
тахассисон аз рўйи самтњои гуногун 
омода карда мешаванд. Дар бароба-
ри ихтисосњои анъанавї, самтњои во-
баста ба иќтисоди раќамї, амнияти 
иќтисодї, амнияти компютерї, кибер-
нетикаи иќтисодї ва дигар ихтисосњои 
ба талаботи замони муосир љавобгў 
низ ба роњ монда шудаанд. 

Дар саргузашти њар инсон метавон 
як бахши таърихи љомеаро дид. 

Ваќте ин масирро мебинам, дарк 
мекунам, ки њар як марњалаи он ба дас
товардњои соњаи маориф дар замони 
соњибистиќлолї ва сиёсати хирадман-
донаю маорифпарваронаи Асосгузори 
сулњу вањдати миллї – Пешвои миллат, 
Президенти Љумњурии Тољикистон 
муњтарам Эмомалї Рањмон робитаи 
ногусастанї дорад. Ба андешаи ман, 
яке аз омилњои асосии рушди љомеаи 
инсонї пайванди ногусастании он бо 
илму маориф, маърифат ва хирад ме-
бошад. Инсон ва љомеа мањз тавассу-
ти сатњи дониш, љањонбинї, фарњанг 
ва ќобилияти истифодаи хирад арзёбї 
мешаванд. Аз ин рў, пешрафти тамад-
дуни башарї бо илму маориф робитаи 
мустаќим ва људонопазир дорад.

Инсон аз оѓози пайдоиши худ ња-
меша дар талоши бењбудии зиндагї, 
рушди љомеа ва расидан ба камол бу-
дааст. Бани башар омўхтааст ва омў-
зонидааст, таљриба андўхтаву онро ба 
наслњои баъдї интиќол додааст. Мањз 
њамин равиши пайвастаи омўзиш, 
омўзонидан ва таљрибаомўзї заминаи 
пешрафти љомеа ва ташаккули тамад-
дунњои башариро фароњам овардааст.

Дар ин масир як воќеият барои ман 
равшантар аз њама ба назар мерасад, 
ин аст, ки таърихи маорифро мета-
вон дар таърихи зиндагии инсонњо 
дид. Дар њаќиќат, њар ќадар ба ќафо 
менигарам, њамон андоза бештар 
дарк мекунам, ки маориф дар давро-
ни соњибистиќлолї оѓози роњи ман ба 
сўйи дониш, маърифат, касб, љањон-
бинї ва худшиносї будааст. Агар 
имрўз мактабњо ободтар, донишгоњњо 
муљањњазтар ва имкониятњои тањсил 
зиёд шудаанд, ин пеш аз њама, маънои 
онро дорад, ки таваљљуњ ба насли нав
расу љавонон бештар гардидааст. Аз 
ин рў, арљ гузоштан ба илму маориф, 
густариши маърифат ва тарбияи нас-
ли донишманду мењнатпараст масъу-
лияти мо дар назди фардо ва наслњои 
минбаъда мањсуб меёбад.

Наврўз ЉОБИРОВ,
сармуњаррири рўзномаи 

«Молия ва иќтисод»-и ДДМИТ

Љомеаи муосир дигар ба 
шахсе эњтиёљ надорад, ки 
танњо маълумотро аз китоб 
ба тахта нусхабардорї кунад. 
Имрўз њар хонанда метавонад 
дар чанд сония ба њазорњо ман-
баи маълумот дастрасї пайдо 
кунад, аммо донистани маълу-
мот њанўз дониш нест. 

Дар замони раќамикунонї 
аз омўзгор танњо донистани 
фан кофї нест, ў бояд таво-
над аз технологияњои нав ба 
манфиати таълим истифода 
кунад. Зењни сунъї метаво-
над дар чанд даќиќа наќшаи 
дарс, саволњои санљишї ё ма-
води иловагї омода намояд, 
аммо танњо омўзгор мета-
вонад онњоро ба синну сол, 
сатњи дониш ва хусусияти њар 
як хонанда мутобиќ созад. 
Имрўз омўзгори муваффаќ 
касе нест, ки њама чизро аз ёд 
медонад. Омўзгори муваффаќ 
касест, ки медонад чї гуна аз 
имконоти нав дуруст истифо-
да барад. Аз ин рў, омўзгори 
асри XXI бояд њадди аќал 
панљ малакаи муњимро соњиб 
бошад.

Якум, малакаи истифодаи 
дурусти зењни сунъї, яъне, вай 
бояд донад, ки чї гуна ба он 
супориши даќиќ дињад ва ља-
воби гирифташударо дуруст 
истифода кунад.

Дуюм, њар љавобе, ки зењ-
ни сунъї пешнињод мекунад, 
бояд санљида шавад. Омўзгор 
њаќ надорад, маълумоти но-

санљидаро ба хонанда пеш-
нињод намояд.

Сеюм, зењни сунъї метаво-
над матн нависад, аммо дар-
си љолибро танњо омўзгори 
эљодкор мегузаронад. Мањз 
омўзгор аст, ки муњити омў-
зиширо шавќовар ва зинда 
мегардонад.

Чорум, њељ технология 
љойи сухани руњбаландкунан-
да ва муносибати инсониро 
гирифта наметавонад. Бова-
рии хонанда ба омўзгор дар 
муњити зиндаи синф ташаккул 
меёбад, на дар экрани компю-
тер.

Панљум, технология њар 
рўз таѓйир меёбад. Агар омўз-

гор омўзишро ќатъ кунад, 
баъд аз чанд сол аз пешрафти 
замон ќафо мемонад. Аз ин 
рў, омўзиши доимї имрўз ди-
гар интихоб нест, балки тала-
боти касб мебошад.

Ќадами муњимтарин дар ин 
самт ќабули Стратегияи руш-
ди зењни сунъї дар Љумњурии 
Тољикистон барои давраи то 
соли 2040 мебошад. Ин санад 
самтњои асосии рушди зењни 
сунъї, аз љумла, дар соњаи ма-
орифро муайян намуда, омо-
да кардани мутахассисони 
соњибихтисос ва љорї намуда-
ни технологияњои раќамиро 
яке аз афзалиятњои давлатї 
эътироф мекунад.

Дар баробари ин, дар му-
ассисањои таълимї истифодаи 
технологияњои раќамї тад
риљан густариш меёбад. Бо 
дастгирии шарикони байнал-
милалї, омўзгорон ба омў-
зиши воситањои нави раќамї 
љалб гардида, бо имконоти 
зењни сунъї шинос мешаванд. 
Барномањои омўзишї, семи-
нарњо ва курсњои такмили 
ихтисос нишон медињанд, ки 
омўзгори тољик низ омода 
аст, дониш ва малакањои худ
ро мутобиќ ба талаботи замон 
такмил дињад.

Ќарори ворид намудани 
фанни «Асосњои зењни сунъї» 
ба муассисањои тањсилоти ми-

ёнаи умумї низ аз он шањо-
дат медињад, ки кишвар ба 
рушди иќтисоди раќамї ва 
омода намудани насли оянда 
таваљљуњи љиддї зоњир мена-
мояд.

Бо вуљуди ин, набояд воќе-
иятро нодида гирифт. Дар як 
ќатор муассисањои таълимї 
њанўз њам масъалањои даст
расї ба интернет, таъмин бо 
техникаи муосир ва баланд 
бардоштани салоњияти раќа-
мии омўзгорон пурра њалли 
худро наёфтаанд. 

Имрўз омўзгор бояд дарк 
намояд, ки зењни сунъї раќи-
би ў нест, балки ёвару воситаи 
кории ўст. Њамон тавре ки як 

замон истифодаи компютер, 
тахтаи электронї ва интер-
нет ба фаъолияти њаррўзаи 
омўзгор ворид шуданд, имрўз 
истифодаи воситањои зењни 
сунъї низ ба ќисми људона-
шавандаи раванди таълим 
табдил меёбад, аммо истифо-
даи технология танњо бо пахш 
кардани чанд тугма мањдуд 
намешавад. 

Масалан, зењни сунъї ме-
тавонад барои омода кар-
дани наќшаи дарс, саволњои 
санљишї ё маводи иловагї 
кумак расонад, вале интихо-
би усули бењтарини таълим, 
муносибати инфиродї ба њар 
хонанда ва муњити солими 

синфро танњо омўзгор мета-
вонад таъмин намояд. Дар 
баробари ин, омўзгор бояд 
дар хонандагон фарњанги ис-
тифодаи дурусти технология
ро низ ташаккул дињад. Ис-
тифодаи зењни сунъї набояд 
ба роњи осони иљрои вазифаи 
хонагї табдил ёбад. Баръакс, 
хонанда бояд омўзад, ки ља-
воби пешнињодкардаи зењни 
сунъиро тањлил кунад, санљад 
ва танњо баъд аз он истифода 
барад.

Юнус ЊАСАНЗОДА, 
сармутахассиси шуъбаи 

инноватсия ва психологияи 
тањсилоти Академияи 

тањсилоти Тољикистон 

ЗЕЊНИ СУНЪЇ – ЁВАРИ ОМЎЗГОР 

Ќиссаи як насли соњибистиќлол

АЗ ДЕЊАИ КЎЧАК ТО ДАРГОЊИ ДОНИШ ВА КАСБ

Њар миллате, ки ба ояндаи 
худ бо итминон менигарад, 

пеш аз њама, ба маориф такя 
мекунад. Мактаб даргоњи маъ-
рифат, муњити ташаккули љањон-
бинї, макони парвариши ахлоќу 
фарњанг, ватандўстиву масъули-
ятшиносї ва нахустин ќадами 
инсон ба сўйи дониш, касб ва 
зиндагии мустаќил аст.

578 нафар довталаб ба даври сеюми Озмуни љумњуриявии «Тољикистон – Ватани азизи ман» роњхат гирифтанд.

ХЕШТАНШИНОСЇ
Биёмўз, њарчанд битвониё
Магар хештан шод гардониё.

Абушакури Балхї

На шабам, на шабпарастам, 
ки њадиси хоб гўям,

Чу ѓуломи офтобам, њама з-офтоб 
гўям. 

Љавњари аслии мавзуи ин маќола 
на тањдиду хатарњои рўзафзуне, ки мо 
дар тўли зиёда аз 35 сол бо онњо дасту 
панља нарм мекунем мебошад, балки ин 
дарки иќтидори худї ва такя ба неруи 
дохилї бозёбии роњњали масъалањои 
калонмиќёси минтаќавї ва дохилист. 

Таъкиди мо бар нуќтаи ќудрати му-
дофиавї ва давлатии Тољикистон аст. 
Ин неруи худї иборат аст аз фарњан-
ги мудирияти волои давлат-њукумати 
кишвар, равшанфикрони пешоњанг 
ва љавонон, дар маљмуъ, халќи шари-
фи Тољикистон. Аз ин нуќтаи назар, 
Тољикистон сипари боэътимоди мин-
таќа ва љањон мањсуб мешавад, зеро 
сарњади давлатии Тољикистон - мар-
зи тамаддунї ва њомиву муњофизи 
арзишњои дунявимадори кишварњои 
минтаќа мебошад. 

Маънавиёти миллати тољик аз 
ањди ќадим њамвора аз инъикосу та-
свири арзишњои ноби дунёмадорї, 
шахсиятсозї, њунарварзї, андешаман-
дї, инсонпарварї, дўст доштани њаёт, 
шањрнишинї, арљгузорї ба кору пай-
кор, ќудсияти илму пажуњиш, рўњияи 
солим ва иродаи ќавии шикастнопа-
зир дар ќиболи мушкилоти рўзгор 
моломол ва саршор будааст. Рафтори 
тољикон дар имтидоди таърих амалга-
ро ва хилофи аќидањои љазмбоварона 
(догматикї) будааст. Њамин хислату 
маниши бунёдї тавонистааст тољик
ро њамчун “мурѓи самандар” дар на-
бардњои шадиди таърихии хатарзо 
њифз намояд, забон, фарњанг, таърих 
ва анаънањоро собитќадмона наќш 
бар санг кунад. 

Тољикон дар масири таърих на 
танњо барои баќои худ саъйю тало-
ши беандоза сангин кардаанд, балки 
њамчун сипари боэътимоди амниятї 
барои њифзи давлатдории њамсоягон 
низ хидмат намудаанд, ки ин сањми 
истисноиро коршиносони холисандеш 
эътироф ва зикр менамоянд. 

Агар ба ин масъала аз нуќтаи на-
зари таърихнигорї решаёбї намоем, 
намунањои нодири истодагарї ва пай-
до кардани роњои њалли масъалањои 
мубрами њаётї дар вуљуди њар тољик 
дида мешавад.

Љумњурии Тољикистон бо роњба-
рии Пешвои миллат муњтарам Эмо-
малї Рањмон дар тўли 35 сол барои 
баланд бардоштани дараљаи неку-
ањволии иљтимоию иќтисодии ањолї, 
боло бурдани донишњои технологї 
ва мањоратњои муосир кўшиш наму-

да, бо баланд бардоштани ќобилияти 
мудофиавии кишвар, ки ба тарбия ва 
ташаккули шањрвандони раќобатпа-
зир дар воќеияти имрўза нигаронида 
шудааст, тадбирњои муассир ва сама-
ранок андешиданд. 

Дар Тољикистони соњибистиќлол 
чанд неруи ќавї, ки барои роњњали ка-
лонмиќёси масъалањои сиёсї ва иљти-
мої ба њам гирењ хўрдааст, арзи вуљуд 
дорад: 1) Пеш ва беш аз њама фарњан-
ги мудирияти волои Пешвои миллат, 
Президенти Љумњурии Тољикистон 
муњтарам Эмомалї Рањмон; 2) Вањда-
ти комили миллї; 3) њувияти созанда 
ва ободкори миллати тољик; 4) тарбия 
ёфтани як насли давлатсоз; 5) бо имко-
ниятњои мављуда ва захираи ќавии не-
руи инсонї татбиќ намудани сиёсати 
давлатї дар тамоми соњањои иќтисоди 
миллї. 

Њузури неруи худкифои мудофи-
авї-амниятї имкон медињад, ки зар-
фият ва ќобилияти мављуда барои 
иљрои дилхоњ супоришњо равона кар-
да шавад.

Мавќеъгирии давлатмењварона ва 
дидгоњи созандаи љомеа, вуљуди бар
љастаи табаќаи равшанфикрони мил-
лї њамчун пешоњанги ташаббусњои 
маорифпарварї ва дар зимн шаклги-
рии афкори умумї ва иљмои комили 
миллї дар њифзи дастовардњои Ис-
тиќлоли давлатї ва ривољ ёфтани та-
моюли аќлгарої ва дунявимадорї дар 
зењнияти њадди аксари сокинон ба му-
шоњида мерасад. 

Дастовардњои сиёсати хориљии 
мутавозун ва табдилёбии тадриљии 
шањри Душанбе ба маркази воќеии 
тасмимгирињои калонмиќёси сиёсї, 
фарњангї ва иќтисодї дар минтаќаи 
Осиёи Марказї далели ин гуфтањост. 

Њамин аст, ки Њаким Абулќосими 
Фирдавсї, он шоири паёмрасон, рисо-
лати шањрвандони ватандўст ва марз-
бонњоро њамчун љузъи низоми амни-
ятии кишвар басо нишонрас гўшзад 
кардааст: 

Зи љое, ки омад фиристодае,
Зи турку румиву озодае,
Аз ў марзбон огањї доштї,
Чунин корњо хор нагзоштї.
Бо риояи тавозуни таќсимоти оби 

минтаќа маќому мартабаи Тољикис
тон - кишвари дорои захирањои ѓании 
обї ва неруи ќавии инсонї њамчун 
ќудрати истиснои минтаќавї бамаро-
тиб барљаста мегардад.

Таљрибаи сулњи тољикон, бозпас
гардонии гурезањо ва хосатан њифзи 
бокифояти сарњади давлатї аз навъи 
бархўрди созандаи давлатсозї мањсуб 
мегарданд.

Дифои арзишњои дунявї на танњо 

дар љумњурї, балки дар 
минтаќаи Осиёси Марказї 
бо дарназардошти сохти 
дунявии ин кишварњо, таъ-
сиси сохтори комилњукуќ 
ва тамомъиёри амниятї-му-
дофиавї барои барпо кар-
дани чатри ягонаи амниятї 
аз сарњади давлатї то дењаи 
дурдастттарин, ки сипари 
боэътимод бар зидди хатару 
тањдидњои анъанавї ва ѓай-
рианъанавї мебошад, тат-
биќ мешавад. 

Љумњурии Тољикистон 
љойгоњи камёфт ва нодир дар мин-
таќаи Осиё дорад ва бо чунин зарфият 
бо баъзе истисноињо метавонад муд-
даии абарќудрати минтаќавї бошад:

- пеш ва беш аз њама фарњанги му-
дирияти волои Пешвои миллат, Пре-
зиденти Љумњурии Тољикистон муњта-
рам Эмомалї Рањмон;

- фарњанги оламшумули ориёї. 
Коршиносони вафодори хатти давлат-
дории муосири тољикон бар онанд, ки 
Тољикистон - ягона кишвари дунявї 
дар ќаламрави Ориёнои таърихист ва 
агар аз зовияи эъмори давлатсозї ба 
вазъияти умумиљањонї нигарем, да-
стовардњои давлати муосири тољикон 
чї дар самти миллатсозї ва чї дар 
тарвиљи тамаддуни фавќулода бена-
зири миллї, барљаста ва бамаротиб 
афзалиятнок ба назар мерасад. 

- мављудияти сохти дунявии комёб; 
- неруи ќавї ва иќтидори зењнии 

фавќулодаи инсонї, ки бар таърихи 5 
њазорсолаи њувиятї такя мекунад; 

- мавќеи љуѓрофии муносиб; 
- маркази обњои минтаќа ва таъ-

минкунандаи барќ барои кишварњои 
њамсоя; 

- иќтидори бузурги тавлиди энер-
гияи сабз 60% ва захирањои ка-лони 
сурма; 

- канданињио фоданоки ѓанї (уран 
(16% захирањои љањонї, сангњои ќи-
матбањо, тилло, алюминий ва ан-
гишт); 

- вањдати комили миллї. Ин љо 
суханони суханони Абулфазли Балъ-
амї, вазири донишманди ањди Сомо-
ниёнро созгори њамин бахши маќо-
ла донистем: «Вањдату њамдастї ва 
муттафиќию њамсилкии ањли љомеа 
ва вафопешагї бар Мењани хеш пояи 
боэътимоди мстиќлол, тавоної ва ши-
кастнопазирии давлат аст»; 

- њувияти созанда ва ободкори мил
лати тољик; 

- тарбия ёфтани як насли давлат-
соз; 

- бо имкониятњои мављуда ва за-
хираи ќавии неруи инсонї татбиќ на-

мудани сиёсати давлатї дар тамоми 
соњањои иќтисоди миллї. 

Танњо Истиќлоли давлатї имкон 
даст дод, ки бо пуштибонї аз иро-
да ва хиради љамъї ба воя бирасад, 
бо пўёгарї ва пазириши масъулият 
пайомадњои шеваи хушунатгунаи 
доирањои тундгароро, ки ѓаразашон 
усули аќибмондагї, оини вопасгарої, 
буњрони давомдори сиёсї-иљтимої ва 
дар нињоят нињодина сохтани фољеаи 
миллї буд, рафъ намоянд.

Њолати истисноии ин вазъият, дар 
асоси меъёрњои манфиати миллї ва 
тањаммулгарої бино ёфтани давлати 
дунявимењвар мебошад. Љумњурии 
Тољикистон аз оѓози ба даст оварда-
ни Истиќлоли давлатї, аз як сў, дар 
партави мењри тарафдорони ѓояи ду-
нявї ва давлатмадор рў ба рў будааст. 
Ќуввањои иртиљої, ки зери байраќи 
эътирозњои ба ном ухравї шиорпар-
тої мекунанд, барои пешбурди љомеа 
дастовезе љузъ касодии маънавї дар 
пай надоранд. 

Чењраи давлатмарди тољики ќарни 
ХХI, пеш аз њама, худшинос, масъули-
ятпазир, инсонпарвар, ќонунмадор, 
пойбанд ба таърифи манфиатњои ас-
лии миллї ва савганди зиёиї, донову 
зирак, ватандўст, муљањњаз бо илми 
муосир, ташкилотчї, тањаммулпазир, 
аќлгаро ва орї аз эњсосот, коромад, 
солор, бовиќор, дунявиафкор ва обу-
тобёфта мебошад. Сифати истисної, 
хислатњои ноб ва азалии ин корман-
дон, пеш аз њама, аз мушкилот њарос 
надоштан ва бо онњо дасту панља 
нарм кардан дониста мешавад. 

Бо дарназардошти навиштањои 
боло, бо боварии том гуфтан мумкин 
аст, ки Љумњурии Тољикистон дар 
сафи пеши муќовимати созанда бо 
тањдиду хатарњои муосир ќарор дорад 
ва чун сипари боэътимоди минтаќа 
тамоми кўшишу тавоної ва ќудрати 
худро бањри сулњу субот ва амнияти 
ин ќисмати љањон равона месозад. 

Умед НАЗАРОВ, 
номзади илмњои таърих

     БА МУНОСИБАТИ 35-СОЛАГИИ ИСТИЌЛОЛИ ДАВЛАТЇ 

     ТАЙЁРЇ

ТАЉРИБАИ ТОЉИКИСТОН ДАР МУЌОВИМАТ БО ТАЊДИДУ ХАТАРЊОИ МУОСИРТАЉРИБАИ ТОЉИКИСТОН ДАР МУЌОВИМАТ БО ТАЊДИДУ ХАТАРЊОИ МУОСИР

Дар вилояти Суѓд омодагї 
ба соли тањсили 2026-2027 бо-
маром идома дошта, дар баро-
бари бунёди муассисањои нави 
таълимї ва таъмиру тармими 
муассисањои амалкунанда, масъ
алаи фароњам овардани шаро-
ити мусоиди таълиму тарбия, 

бартараф намудани норасоии 
љойњои нишаст ва омодагї ба 
зимистонгузаронї дар маркази 
таваљљуњ ќарор дорад.

Омодасозии муассисањои 
амалкунанда ба соли нави 
тањсил идома дорад. То имрўз 
корњои таъмиру тармим дар 

муассисањои таълимии шањру 
ноњияњои вилоят таќрибан 95 
фоиз иљро гардидааст.

Ин нишондињанда аз сатњи 
баланди омодагї дарак ме-
дињад. 

Яке аз масъалањои муњим 
омодагї ба зимистонгузаронї 
мебошад. Тибќи маълумо-
ти раёсати маорифи вилояти 
Суѓд, барои фаъолияти мунта-
зам ва самарабахш дар давраи 
тирамоњу зимистони имсола 
ќарорњои дахлдор ќабул гар-
дида, корњои назаррас ба иљро 
расиданд. Дар муассисањои 
таълимии вилоят дар давраи 

тирамоњу зимистони соли гу-
зашта 840,55 тонна ангишт 
ва 545,38 метри мукааб њезум 
боќї монда буд. Дар муасси-
сањои соњаи маорифи вилоят 
дар мавсими зимистонгузаро-
нии солњои 2026-2027 17 611 
тонна ангишт, 8 њазору 483,6 
метри мукааб њезум ва 7 тон-
наю 202 литр сўзишворї ба 
наќша гирифта шудааст. Бояд 
ќайд кард, ки то 14 августи 
соли љорї дар муассисањои 
таълимии вилоят, мавофиќи 
наќшаи пешбинишуда, 8375 
тонна ангишт (47,6%), 6458 
метри мукааб њезум (76,1%) ва 

495 литр сўзишвории дизелї 
захира карда шудааст. Дар ин 
самт корбарї идома дорад ва 
то љашни Истиќлоли давлатї 
наќшаи зимистонгузаронї 
пурра иљро карда мешавад. 

Бо маќсади санљиши сатњи 
омодагии муассисањои таълимї 
аз љониби кормандони раёсати 
маорифи вилояти Суѓд зиёда аз 
420 муассисаи таълимї мавриди 
санљиш ќарор гирифтанд.

Дар рафти санљишњо њола-
ти корњои таъмирї, омодагї 
ба соли нави тањсил ва зимис
тонгузаронї омўхта шуда, ба-
рои бартараф намудани кам-
будињои љойдошта дастуру 
тавсияњои дахлдор пешнињод 
гардиданд.

Нуъмон РАЉАБЗОДА, 
«Омўзгор»

Омодагї ба соли нави тањсил ва 
зимистонгузаронї дар мадди назар

Дар шашмоњаи якуми соли 2026 дар ВМКБ 25 корхонаю коргоњи истењсолї ба истифода дода шуд.

ФАНЊОИ ДАЌИЌ
Маёсой аз омўхтан як замон,
Зи дониш маяфкан дил андар гумон.

Абулќосими Фирдавсї

     ЌОБИЛИЯТИ ЗЕЊНЇ     ОМОДАГЇ

     МУЛОЊИЗА

ЊАЛЛИ МАСЪАЛАЊО ДОИР БА ОЛИМПИАДА
Машѓулияти бисту панљум (синфњои 8-9) 

ТАФАККУРИ КЎДАКОНРО РУШД ДИЊЕМТАФАККУРИ КЎДАКОНРО РУШД ДИЊЕМ

ИФОДАҲОИ ИРРАТСИОНАЛӢ
Масъалаи 116. 

9
5  (а + b)-ро ёбед, агар  

a√a + b√b = 183,
a√b + b√a = 182

  ва a, b ϵ R  бошад.

Масъалаи 117. Ифодаро сода кунед: A = (x2 – x + 1) : 

√(х2 + 
1
х2)2

 + 2(х + 
1
х )2

 – 3.

Масъалаи 118. Ќимати ифодаро њангоми х < 2 будан 
ёбед: А = √х – 1√х + 2  + √х – 1√х – 2 .

Масъалаи 119. Сода кунед: А = х + 1 + √х2 + 10х + 25  
– √х2 – 6х + 9 .

ҲАЛЛИ МАСЪАЛАҲО 
116. Ҳал. Системаи муодилањоро бо ёрии методи 

дохил намудани таѓйирёбандаи нав табдил медињем: 
√a = х,
√b = у.

  ё  ки  a = х2,
b = у2.

Ќиматњои њосилшударо ба системаи муодилањои 
матлуб мегузорем:

х2 ∙ х + у2 ∙ y = 183, 
х2 ∙ y + у2 ∙ x = 182; 

   х3 + у3 = 183, 
х2 ∙ y + xу2 = 182. 

 

Њар ду тарафи муодилаи дуюми системаи му
одилањои охиронро ба 3 зарб мекунем:

х3 + у3 = 183, 
3х2y + 3xу2 = 546. 

 

Муодилањои якум ва дуюми системаи њосилшударо 
љамъ мекунем:

х3 ∙ 3х2y + y3 = 183 + 546, 
х2y + xу2 = 182; 

   (х + у)3 = 729,
ху(х + у)3 = 182;

х + у = 9,
ху(х + у) = 182;

   х + у = 9,
ху ∙ 9 = 182;

      (х + у)2 = 92,
ху = 

182
9  ;

х2 + 2ху + у2 = 81,
ху = 

182
9  ;

	 х2 + 2 · 
182

9  + у2 = 81,
ху = 

182
9  ; 

Аз муодилаи якум х2 + у2-ро меёбем: х2 + у2 = 81 – 
364

9   ё ки  х2 + у2 = 
365

9  .
Акнун ба таѓйирёбандаи ибтидої бармегардем: a + 

b = 
365

9  .
Њар ду тарафи муодилаи мазкурро ба 

9
5  зарб карда,     

онро сода мекунем:

(a + b) · 
9
5  = 

365
9  · 

9
5   ё ки  

9
5  (a + b) = 73. 

Љавоб: 73.
117. Њал. Ифодаи зери решаро бо дохил намудани 

таѓйирёбандаи нави x + 
1
x  = t сода мекунем: Њар ду 

тарафи ифодаи x + 
1
x  = t-ро ба квадрат мебардорем:

x2 + 2 + 
1
x2  = t2;    x2 + 

1
x2  = t2 – 2.

Пас, √(х2 + 
1
х2)2

 + 2(х + 
1
х )2

 – 3 = √(t2 + 2)2 + 2t2 – 3 = 

= √(t4 – 4t2 + 4 + 2t2 – 3 = √t4 + 2t2 + 1 = √(t2 – 12) = |t2 – 1| 
мешавад.

Аз x2 + 
1
x2  = t2 – 2  бар меояд, ки t2 – 1 = x2 + 

1
х2 + 1 > 0

аст. 

Аз ин рў, A = (x2 – x + 1) : |t2 – 1| = (x2 – x + 1) : | x2 +  
1
х2 + 1 | =

= (x2 – x + 1) : 
х2 + х2 + 1

х2  = (x2 – x + 1) : (x2 + 
1
х2 + 1) = 

= (x2 – x + 1) · х2

х4 + х2 + 1  = 
(х2 – х2 + 1)
(х2 + 1)2 – х2  =

= 
(х2 – х2 + 1) х2

(х2 + 1 + х) (х2 + 1 – х)  = 
х2

х2 + х + 1  аст.

Ҷавоб: 
х2

х2 + х + 1 .
118. Ҳал. СЌР: х – 1 < 0 ё ки х  < 1. 
Аз ин рў, СЌР 1 < х < 2 мешавад. Зери ифодањои 

ирратсионалиро бо методи гурўњбандї ба квадрати 
пурра табдил медињем:

А = √х – 1 · 1 + 1 +√х – 1 + 2 ·  √х – 1 · 1 + 1 = √х – 1 – 2 ·  
= √х – 1 · 1 + 1√(√х – 1)2 + 2 ·  + 
+ √х – 1 · 1 + 1√(√х – 1)2 – 2 ·  =
√(√х – 1 + 1)2 +  √(√х – 1 – 1)2 = √х – 1 + 1 + |√х – 1 – 1| =
Дар ин љо |√х – 1 – 1| = – (√х – 1 – 1) = 1 – √х – 1  аст, 

чунки мувофиќи шарти масъала х < 2 буда, аз ин рў, 
√х – 1 – 1 < 0 мешавад.

√х – 1 + 1 + (1 – √х – 1) = 2.
Љавоб: 2, њангоми 1 < х < 2 будан.

119. Њал. Ифодањои зери решаи квадратиро ба 
намуди квадрати пурра менависем:

А = х + 1 + √(х + 5)2 – √(х – 3)2 = х + 1 + |х + 5| – |х – 3|.
Нуќтањои нулии ифодањои зери модулро меёбем:
а) х + 5 = 0; х = – 5; 
б) х – 3 = 0  ё ки  х = 3.
Ќиматњои х тири ададиро ба се фосилањои  (– ∞; – 5), 

(– 5; 3)  ва  (3; + ∞) таќсим мекунад.
Барои муайян кардани аломатњои ифодањои зери 

модул дар фосилањои муайянкардашуда љадвали 
зеринро тартиб медињем:

ИФОДАҲОИ 
ЗЕРИ МОДУЛҲО

АЛОМАТ ДАР ФОСИЛАҲО
(– ∞; – 5) (– 5; 3) (3; + ∞)

х + 5 – + +
х – 3 – – +

Нули ифодаҳо: – 5     3
а) агар х < – 5 бошад, он гоњ  А = х + 1 – (х + 5) – (– 

(х – 3)) = х + 1 – х – 5 + х – 3 = х – 7 мешавад;
б) агар – 5 < х < 3 бошад, он гоњ  А = х + 1 + (х + 

+ 5) – (– (х – 3)) = х + 1 + х + 5 + х – 3 = 3х + 3 мешавад;
в) агар х > 3 бошад, он гоњ  А = х + 1 + (х + 5) – (х – 3) =
= х + 1 + х + 5 – х + 3 = х + 9 мешавад.

Љавоб: 
х – 7, агар х < – 5 бошад,
3х + 3, агар – 5 < х < 3 бошад,
х + 9, агар х > 3 бошад.

Мамадљон МАЊКАМОВ,
профессори кафедраи методикаи таълими 

математикаи ДДОТ ба номи Садриддин Айнї 

Рушди равонї ва зењнии кўдак 
равандест, ки бо таъсири оила, 
мактаб ва љомеа алоќаи ногу-
састанї дошта, дар инкишофи 
минбаъдаи насли наврасу љавон 
заминаи калидї мегузорад. Фањ-
миши моњияти иљтимоии рушди 
равонї имкон медињад, ки омўзиш 
њамчун воситаи ташаккули ња-
маљонибаи шахсияти кўдак бар-
расї гардад.

Раванди рушди кўдак дар љара-
ёни таълим, пеш аз њама, ба мун-
дариља ва мураккабии донишњо, 
инчунин, ба хусусиятњои фаъолия

ти омўзишї вобаста мебошад. 
Тадќиќоти илмї нишон медињанд, 
ки бо таѓйир додани мундариљаи 
таълим, усулњо ва роњњои кор, ме-
тавон сатњ ва самти рушди зењнї 
ва равонии кўдаконро ба таври 
назаррас дигаргун сохт. Ин њолат 
барои низоми маорифи Тољикис
тон ањаммияти амалї дорад, зеро 
ислоњоти соња ба навсозии мунда-
риља ва усулњои таълим нигарони-
да шудааст.

Тавассути ворид намудани 
усулњои махсуси таълим ва воси-
тањои дидактикї, кўдакон мета-

вонанд ќобилияти мантиќї ва та-
факкуриро дар синни барваќттар 
инкишоф дињанд. 

Азхудкунии мафњумњои илмї 
дар синни хурдсолї рушди тафак-
кури кўдакро такмил медињад. 
Кўдак на танњо њалли масъа-
лањои алоњидаро меомўзад, бал-
ки усулњои умумии фикрронї ва 
њаллу фасли мушкилотро аз худ 
мекунад. 

Мењрона ОЛИМОВА,
 омўзгори МТМУ №45-и 

ноњияи Рудакї

Бояд ќайд кард, ки аз њисоби буљаи шањру 
ноњияњо 50 миллиону 475,2 њазор сомонї барои 
анљом додани таъмири љории таълимгоњњо људо 
шудааст. Аз љумла, дар ноњияи Мир Сайид Алии 
Њамадонї 750 њазор сомонї људо гардида, раван-
ди омоданамудани муассисањо ба соли нави тањсил 
бомаром идома дорад. Дар ин муддат толорњои 
варзишї ва маљлисии муассисањои таълимии 
№№4, 5, 7, 23, 34, 52, 54 ва боми биноњои МТМУ 
№№7, 18, 29, 31, 54 ва кўдакистонњои №3 ва №4 
аз таъмиру тармим бароварда шудаанд. Ошхона 
барои 30 љойи нишаст дар назди МТМУ №49, иваз 
намудани 42 адад тиреза дар МТМУ №33 ва №20 
низ аз зумраи раванди корњои омодагї ба шумор 
меравад. Инчунин, муассисаи томактабии №1 аз 
њисоби Лоињаи «Инкишофи барваќтии кўдакон 
барои рушди сармояи инсонї» ва дар 29 муасси-
саи таълимї 60 синфхона ба таъмири пурра фаро 
гирифта шудаанд.

Дар њамин замина, љињати иљрои таъмири љо-
рии муассисањои таълимии шањри Кўлоб аз буљаи 
МИЊД шањр 685 њазор сомонї људо гардидааст. 
Дар муассисањои таълимии №№7, 25, 40 таъмир бо 
суръат идома дорад. Ба гуфтаи Парвина Саидова, 
директори муассисаи таълимии №7, бо дастгирии 
маќомоти мањаллї, њамчунин, сањми соњибкорону 
собиќ хатмкунандагон корњои рангубор дар синф
хонањо ва њуљрањои корї пурра анљом ёфта, таъми-
ри ќисмати беруни бино давом дорад. 

Бо кумаку дастгирии Вазорати маориф ва илм 
якљо бо шарикони рушд муассисаи таълимии №9 
низ пурра таъмир гардид. 

Тибќи наќша, барои таъмири муассисањои таъ-
лимии ноњияи Темурмалик 386 њазору 364 сомонї 
пешбинї шудааст. Алњол таъмир дар аксари мак-
табњо, аз љумла, таълимгоњњои №№2, 3, 18 ва гим-
назияи давлатї љараён дорад.

Худодод ИСЛОМ, 
«Омўзгор»

Таъмир дар арафаи анљомёбист

Љињати омодагињо ба соли нави тањсил дар муассисањои 
таълимии минтаќаи Кўлоб корњои таъмирї ва ободонї 
вусъати тоза касб кардаанд. 

Бахшида ба 35-солагии Истиќлоли давлатии 
Љумњурии Тољикистон дар шањру ноњияњои вилояти 
Хатлон 341 иншооти соњаи маориф ба истифода дода 
мешавад. 

Тавре сардори раёсати маорифи вилояти Хатлон 
Зиёдулло Абдулзода иттилоъ дод, иншоот аз 2894 
синфхона барои 69 њазору 456 љойи нишаст дар як баст 
ва барои 1 миллиону 389 њазору 12 љойи нишаст дар ду 
баст иборат мебошанд.

Аз шумораи умумии иншооти баќайдгирифта 122 
иншоотро биноњои иловагї дар назди муассисањои 
таълимї, 96 иншоотро синфхонањои иловагї дар назди 
муассисањои таълимї, 36 иншоотро муассисањои тањ-
силоти миёнаи умумии нав, 36 иншоотро муассисањои 
тањсилоти томактабии нав, 39 иншоотро марказњои 
инкишофи барваќтии кўдак, 2 иншоотро филиали му-
ассисаи таълимї, 3 иншоотро бинои маъмурии шуъбаи 
маориф ташкил медињад. Њамзамон, 6 муассисаи таъ-
лимї пурра таъмир ва 1 муассисаи таълимї навсозї 
карда мешавад.

Аз шумораи умумии ин иншоот 61 иншоот бо маб
лаѓњои буљети давлатї (411 миллиону 151 њазор со-
монї), 159 иншоот бо маблаѓгузории кумитаи падару 
модарон дар якљоягї бо соњибкорони мањаллию ва-
танї (334 миллиону 92 њазор сомонї) ва 121 иншоот 
бо маблаѓгузории Вазорати маориф ва илми Љумњурии 
Тољикистон дар якљоягї бо шарикони рушд (468 мил-
лиону 445 њазор сомонї) сохта мешаванд.

Ба њолати 20 июли соли 2026 дар њудуди шањру 
ноњияњои вилояти Хатлон 50 иншооти соњаи маориф, 
иборат аз 210 синфхона барои 5040 љойи нишаст дар 
як баст ва барои 100 њазору 80 љойи нишаст дар ду баст 
сохта шудаанд.

ХАТЛОН: 341 ИНШООТИ СОЊАИ МАОРИФ 
БА ИСТИФОДА ДОДА МЕШАВАД

Њар омўзгори забони англисї борњо чунин њолатро мушоњида 
кардааст, ки дар оѓози дарс хонандагон фаъолона ба саволњо 
љавоб медињанд, бо шавќу раѓбат бо њамдигар кор мекунанд 
ва мекўшанд ба забони англисї суњбат намоянд. Аммо баъ-
ди гузаштани муддате диќќати онњо тадриљан коњиш меёбад. 
Љавобњо кўтоњ мешаванд, баъзењо парешон мегарданд, гурўње 
ба корњои дигар машѓул мешавад ва њатто хонандагони фаъол 
низ завќи худро ба дарс аз даст медињанд. Дар аксар маврид 
сабаби ин њолат душвории мавзуъ ё набудани хоњиши омўзиш 
нест, балки хасташавии табиии организми кўдак мебошад.

Дар нахустин Форуми маъданњои муњимми Тољикистону Корея дар Сеул иќтидори маъдании Тољикистон муаррифї гардид.

МЕТОДИКА
Ба омўхтан чун фурўтан шавї,
Суханњои донандагон бишнавї.

 Абулќосими Фирдавсї

Омўзиши забони хориљї аз хо-
нанда тамаркузи доимии диќќат
ро талаб мекунад. Дар як дарс ў 
њамзамон нутќи англисиро ме-
шунавад, матн мехонад, вожањои 
навро ба хотир меорад, љумла ме-
созад, ба тарзи талаффуз диќќат 
медињад ва супоришњои хаттиро 
иљро мекунад. Чунин фаъолияти 
зењнї хотира, тафаккур, шунавої 
ва мањорати нутќро якбора фаъол 
месозад. Агар ин фаъолият муд-
дати дароз бидуни таѓйир идома 
ёбад, ќобилияти кории маѓзи сар 
тадриљан коњиш меёбад.

Тадќиќоти равоншиносон 
нишон медињанд, ки пас аз понз-
дањ то бист даќиќа фаъолияти 
пуршиддати зењнї ќобилияти 
диќќати аксари хонандагон паст 
мешавад. Дар чунин њолат бисёр 
омўзгорон кўшиш мекунанд, ки 
њарчи зудтар шарњи мавзуъро 
ба анљом расонанд, вале таљри-
баи педагогї нишон медињад, ки 
дар њамин лањза иваз намудани 
намуди фаъолият самараи беш-
тар медињад. Танњо 2-3 даќиќаи 
фаъолияти дигаргуна метавонад 
диќќати хонандагонро дубора 
фаъол гардонад ва барои идомаи 
дарси пурсамар замина фароњам 
оварад.

Чунин таваќќуфро набояд та-
наффуси маъмулї шуморид. Он 
ќисми људонашавандаи раванди 
таълим аст. Агар машќ дуруст 
интихоб шуда бошад, мањорати 
забонї инкишоф, шиддати ра-
вонї коњиш меёбад ва муњити 
мусбати омўзиш ба вуљуд меояд. 
Аз њамин сабаб, дар методикаи 
муосири таълими забонњои хо-
риљї истифодаи машќњои кўтоњи 
фаъолкунанда, ки онњоро дар 
адабиёти методї «энерљайзерњо» 
(еnergizers) меноманд, тавсия 
дода мешавад.

Зимни баргузории машќњо 
њар як њаракат бояд бо истифо-
даи забони англисї сурат гирад. 
Дар ин њолат, хонандагон омўзи-
ши забонро идома медињанд, њар-
чанд фаъолияти онњо шакли бозї 
ва њаракатро касб мекунад.

Машќи «Touch and say» 
(«Даст расон ва бигў»)

Яке аз роњњои зуд фаъол сох-
тани хонандагон машќи «Touch 
and say» мебошад.

Омўзгор бо суръати нисбатан 
тез фармонњоро ба забони ан-
глисї мегўяд:

Touch something red.
Touch your book.
Touch the window.
Touch something made of wood.
Touch something round.
Хонандагон дар љойи худ ё 

бо як-ду ќадам гузоштан фар-

монро иљро мекунанд. Пас аз он 
омўзгор аз чанд нафар мепур-
сад:

What did you touch?
Хонандагон бо љумлањои кў

тоњ љавоб медињанд:
I touched my book.
I touched the window.
Ин машќ њамагї як-ду даќиќа 

ваќт мегирад. Дар њамин муд-
дат диќќати хонандагон фаъол 
мегардад ва њамзамон, луѓатњои 
вобаста ба мавзуъ, дарки нутќи 
шунидашуда ва истифодаи замо-
ни гузашта (Past simple) такрор 

мешавад.
Машќи «Repeat if it is true» 

(«Агар дуруст бошад, такрор кун»)
Ин машќ барои фаъол наму-

дани диќќат ва рушди малакаи 
шунавої мувофиќ аст.

Омўзгор љумлањои кўтоњро 
ба забони англисї мехонад. Агар 
љумла дуруст бошад, хонандагон 
онро якљо такрор мекунанд. Агар 
љумла нодуруст бошад, бояд 
хомўш монанд.

Масалан:
Winter is cold. ❌
Cats can fly. ❌
The sun is hot. ✓
Fish live in trees. ❌
Monday comes after Sunday. ✓
Барои синфњои болої мета-

вон љумлањоро ба мавзуи дарс 
мутобиќ намуд. Масалан, њанго-
ми омўзиши грамматика:

She goes to school every day. ✓
He don’t like apples. ❌
Ин машќ аз як даќиќа зиёд 

ваќтро намегирад, вале диќќати 
хонандагонро фавран љалб меку-
над. Онњо маљбур мешаванд њар 
љумларо бодиќќат бишнаванд, 
мазмуни онро тањлил намоянд 
ва танњо баъд вокуниш нишон 
дињанд. Њамин тавр, њам малакаи 
шунидан, њам донишњои луѓа-
вию грамматикї ва њам суръати 
фикрронї таќвият меёбад.

Албатта, имконоти омўзгор 
танњо бо њамин ду машќ мањдуд 
намешаванд. Њар гуна супориш 
метавонад воситаи рафъи хаста-
гї гардад, агар он ба иваз на-
мудани шакли фаъолият, ишти-
роки фаъолонаи хонандагон ва 
истифодаи забони англисї асос 
ёфта бошад. Мутолиаро мета-
вон бо гуфтугў, корњои хаттиро 
бо фаъолияти љуфтї ва шарњи 
мавзуи навро бо унсурњои бозї 
иваз намуд. Чунин тарзи таш-
кили дарс имкон медињад, ки та-
ваљљуњи хонандагон то анљоми 
он нигоњ дошта шавад.

Замира АЛИЕВА,
омўзгори забони англисии 

МТМУ №7-и шањри Кўлоб

Тараќќиёти бемайло-
ни илму техника, инкишо-
фи зењни сунъї ва ба миён 
омадани усулњои фаъоли 
таълим муаллимонро во-
дор менамоянд, ки пайваста 
омўзанд, мунтазам донишу 
мањорати худро баланд бар-
доранд, њамќадами замон 
бошанд ва аз илмњои муо-
сир огањї пайдо кунанд. Аз 
ин рў, замона талаб меку-
над, ки муаллим дар доираи 
фанни худ мањдуд нашу-
да, бояд пайваста омўзад, 
эљодкору љўянда бошад, 
тарзи истифодаи таљњизоти 
техникии таълимро донад. 
Педагоги њамадону омўзго-
ри соњибфарњанг мунтазам 
аз пайи такмил додани до-
нишњои назариявї ва мето-
дии худ аст, аз ин рў, дарси 
вай њамеша дар сатњи ба-
ланду диќќатљалбкунанда 
мегузарад. 

Гуфтору рафтори ња-
мида, фањмишу дониши 
мукаммал, аз методика ва 
психологияи муосир боха-
бар будан обрўйю эътибо-
ри муаллимро дар байни 
ањолї бештару бењтар на-
муда, мењру муњаббат ва 
эњтироми ўро дар байни 
шогирдону волидайни онњо 
дањчанд афзун менамояд. 
Аз ин љињат, муаллим бояд 
пайваста худомўзї кунад, 
мањорати касбиашро рушд 
дињад ва донишу таљри-
баи андўхтаашро дар амал 
моњирона истифода бурда 
тавонад. 

Донишу мањорати омўз
гор ва таљрибаи њаётии вай 
шахсияти насли навро та-
шаккул медињад. Онњоро 
ба њаёт ва зиндагї омода 
менамояд. Бо дарназардош
ти њамаи ин, худомўзї яке 
аз омилњои муњим ва асо-
сии кори омўзгор ба шумор 
меравад. Барои ин омўз-
гор бояд омўзад, мањорати 
касбиашро сайќал дињад, 
сатњу сифати дониши шогир-
донашро баланд бардорад, 
онњоро ба эљодкорї њидоят 
намояд.Чунин омўзгори их-
тироъкору навовар бо фаъо-
лияти эљодии худ, мањорату 

истеъдод ва мењнати содиќо-
нааш ба коллективи корї 
таъсири мусбат мерасонад. 
Маъмурият бояд чунин 
омўзгоронро дастгирї кар-
да, мењнати софдилонаю бо-
самари онњоро ќадр намояд. 
Аз рафтору ахлоќи хонанда, 
дониш, мањорату малака ва 
иштироки онњо дар озму-
ну олимпиадањо ба њунару 
мањорати касбии омўзгор 
бањо додан мумкин аст.

Мушоњидањо собит ме-
намоянд, мутаассифона, 
дар баъзе муассисањои таъ-
лимї омўзгороне низ дида 
мешаванд, ки шавќу хоњиш 
ба худомўзї надоранд. 
Љињати рушди касбии худ 
кўшиши камтар ба харљ ме-
дињад. Дарси чунин омўз-
горон дилгиркунандаю як
рангу якнавохт мегузарад. 
Аз иљрои вазифањои дар 
наздашон гузошташуда ба 
хубї намебароянд. Шо-
гирдонашон дониши ка-
зої надоранд, зеро њамин 
камсаводию бењавсалагии 
омўзгор ба шогирдонаш 
таъсири манфї мерасонад. 

Барои њамин њам, пе-
дагоги бузурги рус К. Д. 
Ушинский ба мањорати 
педагогї ва худомўзии му-
аллим бањои баланд дода, 
чунин гуфтааст: «Муаллим 
то даме ки њаёт аст, мехо-
над, њамин ки хонданро 
бас кард, бо њамин симои 
муаллимии ў низ барњам 
мехўрад». 

Тавсия медињем, омўз-
гор, ваќте ки ин ё он маќо-

ла, адабиёти илмї, методї, 
оммавї ва бадеиро мутолиа 
мекунад, бояд љойњои за-
рурии онњоро дар дафтари 
махсуси худомўзии худ ба 
тариќи зайл ќайд кунад: 
муаллифи маќола ё дасту-
ри таълимї-методї, унвони 
маќолаи методї, илмї, пси-
хологї ё асари бадеї, санаи 
чопшуда ва номи нашрия. 
Инчунин, љойњои зарурии 
адабиёти хондаашро чун 

иќтибос ќайд карда гирад, 
албатта, бо нишон додани 
сањифаи он, зеро њангоми 
навиштани маќола, дастур, 
маърўза ва реферат ё дар 
рафти дарс вобаста ба мав-
зуъ метавонад аз ќайдњои 
худ истифода барад.

Барои самаранок гарди-
дани фаъолияти худомўзї 
омўзгор бояд наќшаи ху-
домўзии худро дошта бо-
шад, ки аз чор ќисм иборат 
аст: наќшаи вай, маќсади 
мушаххаси омўзиши мавзуъ 
дар асоси адабиёти тавсия-
шуда, мазмуни мухтасари 
кор ё шакли иљро ва тат-
биќи натиљаи омўзиш.

Боварї дорем, ки фаъ-
олияти худомўзии омўз-
горонро бо чунин тарз ба 
наќша гирифтану ба роњ 
мондан натиљаи дилхоњ 
дода, дар рушди љањонби-
нию мањорати педагогии 
онњо, баланд гардидани 
сатњу сифати тањсилот наќ-
ши муассир гузошта мета-
вонад.

Б. ЊАЙДАРОВ, 
сармутахассиси МЉТМ

     МАШВАРАТИ АВГУСТИИ ОМЎЗГОРОН

      БА ТАВАЉЉУЊИ МАЌОМОТИ ИЉРОИЯИ ЊОКИМИЯТИ ДАВЛАТИИ ШАЊРИ ИСТАРАВШАН

ТАЪЛИМГОЊ БА ТАЪМИР НИЁЗ ДОРАД

Роњњои фаъол сохтани 
хонандагон дар дарси 

забони англисї

Худомўзии муаллим Худомўзии муаллим –– таќозои замон таќозои замон

Муассисаи таълимии №24 аз ду ошёна ва 
20 синфхонаи таълимї иборат буда, яке аз 
муассисањои калонтарин дар њудуди шањри 
Истаравшан ба њисоб меравад. Яке аз муш-
килоти муассиса ин аст, ки он ба таъмиру 
тармими куллї ниёз дошта, вазъи синфхо-
нањо хароб буда, ба талабот љавобгўй нест. 
Асбобњои кабинетњои физика, химия, биоло-
гия, география, математика корношоям ме-
бошанд. Дар синфхонањои мазкур гузарони-
дани корњои озмоишї ва амалї ѓайриимкон 
мебошад, зеро аксари васоиту лавозимот ва 
асбобу ашёи синфхонањо фарсудаву куњна ва 
њатто аз байн рафтаанд. Њамзамон, мизу кур-
сињои аксари синфхонањои таълимї ќобили 
истифода нестанд. Бояд гуфт, ки бо дастги-
рии мардуми саховатманди диёр дар ќисми 
зиёди синфхонањо тирезањои пластикї насб 
шудаанд, вале бо вуљуди ин, дар зимистон 
њавои онњо бенињоят хунук мешавад. 

Дар њар як синфхона бухорињои аловї 
мављуд бошад њам, аммо ба таври бояду 
шояд бо гармї таъмин намегарданд. Омўз-
горон ва хонандагони таълимгоњ бо сабаби 
вазъи мазкур мушкилї мекашанд. Инчунин, 
муассиса ба барќи доимї ниёз дорад. Илова 
бар ин, вазъи майдончањои варзишиву њар-
бї, гармхона, анбори нигоњдории њезуму 
ангишт, роњравњои дохили муассиса хароб 
ва ба талаботи санитарию гигиенї љавобгў 
нест. 

Чанд маротиба дар хусуси ба таъмиру 
тармими куллї ниёз доштани муассисаи 
таълимї ба роњбарони маќомоти дахлдори 
ноњия мурољиат карда будем, вале то њол ин 
масъала њаллу фасли худро пайдо накарда-
аст.

Шерзод КОМИЛЇ,
омўзгори МТМУ №24-и 

шањри Истаравшан 

Дар шаш моњ беш аз 930 њазор сайёњи дохилию хориљї мавзеъњои сайёњии Хатлонро тамошо намуданд.

ШАРАФМАНДОН
Биёмўзу бишнав зи њар донише,
Ки ёбї зи њар донише ромише.

Абулќосими Фирдавсї

Соли 2016 буд. Њайати Тољикистон барои 
иштирок дар Анљумани омўзгорони кишварњои 
Иттињоди Давлатњои Мустаќил ба Федерат-
сияи Россия сафар дошт. Таќрибан њаждањ на-
фар будем – одамони синну соли гуногун, соњи-
би вазифаву масъулияти гуногун ва табиист, 
ки њар кадом бо хуву хислати худ. Сафарњои 
корї, махсусан, ваќте њайат сершумор аст, 
барои роњбари гурўњ њамеша ташвишњои худро 
дорад: касе бояд дер намонад, њуљљати нафаре 
мушкил пайдо накунад, њама сари ваќт ба ма-
кони чорабинї расанд, барномаи сафар дуруст 
иљро шавад ва дар баробари ин, њар узви њайат 
худро намояндаи як кишвар эњсос кунад. Дар чу-
нин њолатњо, маъмулан, роњбари њайат бештар 
ба масъалањои расмї машѓул мешавад ва корњои 
рўзмарраи аъзои гурўњ ба зиммаи дигарон во-
гузор мешавад. Аммо аз он сафар дар хотираи 
ман як манзараи дигар наќш бастааст: Рањма-
тулло Мадаюбович Мирбобоев, ки он ваќт му-
овини якуми вазири маориф ва илми Љумњурии 
Тољикистон буд, пайваста аз њоли аъзои њайат 
хабар мегирифт. На ба маънои расмии маъмул, 
ки масъули гурўњ шумораи одамонро санљида, 
баъд аз пайи кори худ шавад. Мепурсид, ки њама 
хубанд, касе мушкиле надорад, шароити љойгир-
шавї чї гуна аст, касе ба чизе эњтиёљ надорад. 
Ин пурсишњо дар тўли сафар борњо такрор 
мешуданд ва аз тарзи гуфтору нигоњи муовини 
якуми вазир эњсос мешуд, ки ў, воќеан, мехост 
бидонад, ки њамсафаронаш дар чї вазъ ќарор до-
ранд.

Солњое баъд, ваќте ки баъзе лањзањои он 
сафарро пеши назар меорам, бештар ба њамин 
љузъиёти ба зоњир одї таваљљуњ мекунам. Охир, 
симои инсонро њамеша воќеањои бузург ошкор 
намекунанд. Баъзан як пурсиши одї, як муноси-
бати беѓаразона, тарзу шеваи рў овардан ба кор-
манди љавон, таваљљуњ ба нафаре, ки дар миёни 
љамъият чандон намоён нест, аз чандин суханро-
нии пуршукўњ бештар дар бораи ину он шахсият 
маълумот медињад. Он сафар барои ман яке аз 
мавридњое буд, ки хислати Рањматулло Мадаю-
бович берун аз дафтари корї, љаласањои расмї 
ва муњити маъмурї боз њам равшантар намудор 
мешуд. Дар њайати њаждањнафара ў метавонист 
танњо муовини якуми вазир бошад, вале бештар 
њамчун фарди солоре рафтор мекард, ки худро 
барои оромиву осудагии њар нафар масъул ме-
донад. Муносибаташ падарона ва дар айни за-
мон бародарона буд. 

Шояд њамин хотираи соли 2016 бењтарин 
муаррифї барои сухан гуфтан дар хусуси шах-
сияти Рањматулло Мирбобоев бошад, зеро агар 
зиндагиномаи расмии ўро вараќ занем, бо роњи 
тўлонї ва пурбори як донишманду роњбари 
соњаи маориф рў ба рў мешавем. Ў соли 1977 
Донишгоњи давлатии Тољикистонро бо ихти-
соси молия ва ќарз хатм намуда, фаъолияти 
мењнатиашро аз ассистентии кафедраи иќти-
соди сиёсии факултети иќтисодї оѓоз карда, 
пасон дар Институти иќтисодиёти Академияи 
илмњои Иттињоди Шуравї тањсилро дар аспи-
рантура идома дода, солњои зиёд дар Дониш-
гоњи давлатии Тољикистон њамчун ассистент, 
муаллими калон, муовини декан, мудири шуъ-
ба ва дар вазифањои дигари таълимию илмї 
фаъолият кардааст. Ин роњи зина ба зина тай-
шуда тадриљан ўро ба вазифањои декани факул-
тет, муовини ректор оид ба таълим, ректори 
Донишкадаи молия ва иќтисоди Тољикистон 
ва нињоят, солњои 2013-2020 ба маќоми муо-
вини якуми вазири маориф ва илми Љумњурии 
Тољикистон расонд. Аммо агар аз ману дигар 
кормандони ваќти вазорат бипурсанд, ки аз ин 
њама солњо ва вазифањо кадом хусусияти ў беш-
тар дар хотираи мо мондааст, эњтимол, ќабл аз 
ном бурдани ягон маќому унвон аз тарзи муно-
сибаташ бо одамон ёдовар шавем.

Масъала танњо аз сифатњои хоксорї, хуш-
муомилагї ё дастрас будани як роњбар ба зер-
дастон иборат нест. Чунин сифатњоро дар тав-
сифи бисёр одамон лоиќ медонанд ва азбаски 
зиёд такрор шудаанд, баъзан моњияти аслии 
худро њам гум мекунанд. Дар мавриди Рањ-
матулло Мадаюбович ман хоксориро њамчун 
як сифати зоњирї не, балки ба њайси фањми-
шу дарки хоса ва љањонбинии мукаммал эњсос 
мекардам. Барои ў маќоми хидматии њамсуњ-
бат меъёри эњтиром набуд. Дар муносибат бо 
роњбаре, ки аз љињати вазифа бо ў дар як сатњ 
ё болотар аз он буд ва корманди одие, ки шояд 
танњо барои њал кардани масъалае ба наздаш 
медаромад, таѓйири чашмрасе дар оњанги су-
хан ё шеваи муносибаташ дида намешуд. Ин 
хусусият, бахусус, дар муњити идорї, арзиши 
хос дорад, зеро мансаб ба инсон имкони зиёде 
медињад, аммо фарњанги роњбарї аз он оѓоз ме-
шавад, ки соњиби мансаб чунин имконотро чї 
гуна истифода мебарад.

Солњои њамкорї шароите фароњам омад, 
ки ин љињати шахсияти ўро аз наздик мушоњида 
кунам. Зуд-зуд маро назди худ даъват мекард. 

Гоње маълумотномае бояд тањия мешуд, гоњи 
дигар њуљљате ба тањлили љиддї ниёз дошт, 
баъзан масъалае пеш меомад, ки барои баёни 
дурусти он бояд чанд манбаъро муќоиса мекар-
дем, раќамњоро месанљидем ва матнро борњо аз 
назар мегузарондем. Имрўз барои ман љолиб 
он аст, ки ў метавонист супориш дињад ва баъ-
ди чанд соат натиљаи корро талаб кунад. Маќо-
ми хидматї чунин имконотро пурра муњайё 
месохт. Аммо дар бисёр маврид Р. Мирбобоев 
роњи дигарро интихоб мекард: менишастем ва 
якљо кор мекардем. Ў масъала мегузошт, анде-
шаашро баён мекард, ба фикри мо гўш медод, 
ба љузъиёти санад таваљљуњ мекард ва баъзан 
маълумотномаеро, ки зоњиран аз чанд сањи-
фаи одии матн иборат буд, дар љараёни њамин 
суњбату тањлил баррасї менамуд ва он ба як 
машќи воќеии касбї табдил меёфт.

Бояд иќрор шавам, ки баъзе нозукињои 
фаъолияти роњбариро мањз дар њамин ни-
шастњо омўхтаам. На касе ба ман мегуфт, ки 
њоло дарси роњбарї оѓоз мешавад ва на Рањ-
матулло Мадаюбович худро дар маќоми усто-
де мегузошт, ки мехоњад ба корманди љавон 
мањорату ќобилияти идоракуниро омўзонад. 
Омўзиш ба таври муќаррарї сурат мегирифт. 
Аз тарзи саволгузорї, аз он ки пеш аз хулоса 
баровардан мехост пањлуњои масъала равшан 
шаванд, аз муносибаташ ба далел, аз эњтиёт-
корї дар истифодаи раќам, аз таваљљуњаш ба 
мазмуну моњияти њар санад ва њатто аз он ки 
фикри корманди нисбатан љавонро то охир ме-
шунид, чизњоеро омўхтан мумкин буд, ки дар 
китобњои назариявии санъати роњбарию шеваи 
идоракунї на њамеша бо њамин даќиќият пайдо 
мешаванд. Баъдтар, ваќте худ дар муњити корї 
бо масъалањои гуногун рў ба рў шудам, борњо 
ба ин натиља расидам, ки таљрибаи воќеии 
касбї аксаран њамин гуна – ором, бидуни эъ-
лон ва дар љараёни њамкорї аз як насл ба насли 
дигар мегузарад.

Роњбаре, ки кормандро њамчун иљроку-
нандаи супориш мебинад, метавонад натиљаи 
муайяну мушаххасро дар раванди кор ба даст 
орад, вале мактаби вижаро эљод карда намета-
вонад. Мактаб дар он муњите ташаккул меёбад, 
ки корманд ба раванди фикрронї ворид карда 
мешавад, аз ў нуктаи назари хосашро мепур-
санд, ба андешааш эњтиром мегузоранд ва њам-
замон, масъулиятро талаб мекунанд. Рањматул-
ло Мадаюбович дар муносибати корї чунин 
хусусият дошт. Ў талаб карда метавонист, ба 
камбудии санад ишора мекард, зарурати ис-
лоњро мефањмонд, аммо ин њама, кормандро аз 
азму талош ва ташаббускорї мањрум намесохт. 
Баръакс, эњсос мекардї, ки бояд бењтар анде-
ша кунї, даќиќтар нависї ва пеш аз пешнињо-
ди маълумот худ ба дурустии он бовар дошта 
бошї. Дар чунин муњит масъулият ба тадриљ ба 
одати касбї табдил меёбад.

Пањлуи дигаре, ки муносибати моро аз ќо-
лаби маъмулии роњбару корманд берун меба-
ровард, баъди анљоми соати корї бештар эњсос 
мешуд. Ин хотира то имрўз бароям њам љолиб 
асту њам азиз. Баъзан кор тўл мекашид ва баъди 
анљоми ваќти расмї мо танњо мемондем. Агар 
ман њамоно бо њамон лањни расмии муносибат 
бо муовини якуми вазир суњбат кардан мехос
там, ў ба ин роњ намедод. Бо самимияти хоси 
худ мефањмонд, ки соати корї анљом ёфт, му-
носибати хидматї њам бояд пушти дари коргоњ 
бимонад ва акнун мову ту дўсту бародарем. Он 
ваќт шояд ин суханро бештар њамчун нишо-
наи самимият ќабул мекардам. Имрўз, баъди 
гузашти солњо, дар он маънои амиќтарро ме-
бинам.

Мансаб дар низоми давлатдорї зарурат 
аст. Муносибатњои хидматї низ ќоида, инти-
зом ва њудуди худро дорад. Роњбар бояд роњбар 
бошад ва корманд вазифаи худро масъулона 
иљро кунад. Аммо мушкил аз он оѓоз меша-
вад, ки мансаб аз доираи кор берун омада, ба 
њастии инсон табдил меёбад. Баъзењо ба маќом 
чунон одат мекунанд, ки дигар наметавонанд 
худро берун аз он тасаввур намоянд. Муноси-
бат бо дўст, њамкор, њамсоя ва њатто наздикон 
низ оњанги маъмурї пайдо мекунад. Дар чунин 
њолат вазифа ба деворе миёни инсон ва љомеа 
табдил меёбад. Рањматулло Мадаюбович њадди 
аќал дар он солњое, ки ман ўро аз наздик меши-
нохтам, тавониста буд байни ин ду фазо мар-
зи солимро нигоњ дорад. Њангоми иљрои кор 
масъулияти вазифадориро љиддї мегирифт, 
аммо намегузошт, ки вазифа муносибатњои ин-
сониро фурў барад.

Шояд решаи чунин фарњанги муносибатро 
дар роњи тўлонии омўзгорию замоне шогирди 
донишгоњ буданаи ў љустуљў кард. Рањматулло 
Мирбобоев аз муњити илм ба роњбарї омада-
аст. Фаъолияти касбии ў аз курсии баланди 
маъмурї оѓоз нашудааст. Солњои ассистентї, 
омўзгорї, тањсил дар аспирантура, фаъолияти 

тўлонї дар кафедра ва факултет, баъдан таљри-
баи роњбарии сохторњои донишгоњї марња-
лањое буданд, ки ўро бо зиндагии воќеии ањли 
маориф аз наздик ошно мекарданд. Касе, ки 
худ дар оѓози роњ ассистент будааст, эњтимол 
бењтар медонад, ки корманди љавон њангоми 
ворид шудан ба дафтари кории роњбар чї эњсос 
мекунад. 

Зиндагиномаи касбии ў низ њамин муназза-
миро дар роњи иљрои вазифањо нишон медињад. 
Баъди солњои фаъолияти омўзгорї ва илмї, 
Рањматулло Мирбобоев солњои 2006-2008 де-
кани факултети молиявию иќтисодї, солњои 
2008-2010 декани факултети иќтисод ва идора 
ва солњои 2010-2012 муовини ректор оид ба 
таълими Донишгоњи миллии Тољикистон буд. 
Сипас, солњои 2012-2013 роњбарии Донишка-
даи молия ва иќтисоди Тољикистонро ба уњда 
гирифт ва аз соли 2013 фаъолияти њафтсолаи ў 
дар маќоми муовини якуми вазири маориф ва 
илм оѓоз гардид. Ин марњала аз он љињат муњим 
аст, ки таљрибаи роњбарии мавсуф аз шинохти 
бевоситаи раванди таълим ва муњити донишгоњ 
људо набуд. Ў ќабл аз он ки дар сатњи вазорат 
ба њалли масъалањои соња машѓул шавад, солњо 
дар дохили худи низом кор карда буд.

Барои ман, ки дар њамон муњит фаъолият 
доштам, муносибат бо чунин роњбар љанбаи 
омўзишї пайдо мекард. Њар кас дар зиндагї ва 
фаъолияти касбї устодони расмї дорад: касо-
не, ки ба ў дарс гуфтаанд, рисолаашро роњбарї 
кардаанд, касб омўхтаанд. Аммо дар бароба-
ри ин, устодони дигаре њастанд, ки номи онњо 
дар ягон њуљљати донишгоњу донишкада сабт 
намешавад. Онњо бо рафторашон ба дигарон 
сабаќ меомўзанд. Аз онњо тарзи нишастан дар 
љаласа, шунидани андешаи мухолиф, муноси-
бат бо зердаст, масъулият дар иљрои супориш, 
фарњанги гуфтугў ва њатто оњангу шеваи нигоњ 
доштани тавозун миёни љиддияти кору сами-
мияти инсонї омўхта мешавад. Дар таљрибаи 
кории ман Рањматулло Мадаюбович аз њамин 
гуна одамон мањсуб меёбад.

Њељ гоњ эњсос намекардам, ки барои суњбат 
бо ў бояд аввал маќоми хидматии худро дар зењн 
баркашам. Ў миёни одамон аз рўйи вазифа де-
вор намебардошт. Шояд њамин хусусият сабаб 
мешуд, ки муносибати кормандон бо ў бештар 
бар пояи эътимод шакл гирад. Эътимод бошад, 
дар муњити роњбарї омили хеле нозук аст. 

Хусусияти дигари љолиби роњи зиндагии 
Рањматулло Мирбобоев он аст, ки баъди анљо-
ми хидмат дар нињоди давлатї ва фаъолияти 
роњбврї боз ба муњити илм ва донишгоњ бар-
гашт. Солњои 2020-2022 директори Маркази 
такмили ихтисос ва бозомўзии кормандони 
хидмати дипломатии Вазорати корњои хориљии 
Љумњурии Тољикистон буд, пасон дар кафедраи 
иќтисодиёти љањонии факултети молиявию 
иќтисодии Донишгоњи миллии Тољикистон 
фаъолият кард ва њоло профессори њамин ка-
федра мебошад. Бозгашти устод ба донишгоњ 
маънои рамзї дорад. Роњи касбии ў аз дониш-
гоњ оѓоз шуда буд ва баъди таљрибаи бузурги 
роњбарї боз ба њамон муњити илму таълим 
пайваст. Гўё доираи фаъолияти бардавоми ў 
дубора ба нуќтае расид, ки аз он оѓоз гардида 
буд, аммо ин дафъа бо захираи комилу ѓании 
дигари дониш ва таљриба.

Рањматулло Мадаюбович доктори илмњои 
иќтисодї аст ва фаъолияти илмї дар зиндаги-
номаи ў љойгоњи асосиро ишѓол мекунад. Ба-
рои шахсе, ки солњои зиёд ба тањќиќ ва таълим 
машѓул будааст, бозгашт ба донишгоњ муњитест, 
ки дар он таљриба ба дониш табдил меёбад ва 
дониш ба наслњои оянда интиќол меёбад. 

Хидмати тўлонии Р. Мирбобоев ба таври 
ањсан эътироф гардидаву ќадрдонї шудааст: 
медали «Хизмати шоиста», Ифтихорномаи 
Иттињоди Давлатњои Мустаќил ва нишонњои 
«Аълочии маорифи Љумњурии Тољикистон», 
«Аълочии фарњанги Љумњурии Тољикистон» ва 
«Аълочии маорифи Иттињоди Давлатњои Мус
таќил». 

Як андеша барои ман, махсусан, дар мав-
риди муносибатам бо Рањматулло Мадаюбович 
ањаммияти вижаро дорост. Аз замоне ки ў дигар 
муовини якуми вазир нест, чандин сол сипарї 
шуд. Агар робитаи мо танњо дар доираи вазифа 
ва хидмати давлатї мебуд, бояд бо анљоми ња-
мон давраи корї тадриљан аз байн мерафт. Ди-
гар на ман бояд барои иљрои супорише назди ў 
дароям ва на ў њамчун роњбар аз ман маълумот-
нома ё тањлили санаде талаб кунад. Зарурати 
хидматие вуљуд надорад, ки моро водор кунад 
аз ањволи њамдигар бохабар бошем. Бо вуљуди 
ин, робитаву дўстии мо боќї мондааст. Њар иду 
айём њамдигарро табрик мегўем, гоње ба суроѓи 
њам меравем, агар муддате хабаре нарасад, аз 
њоли якдигар пурсон мешавем. Ин муносибат 
барои ман идомаи табиии њамон фарњангест, ки 
њанўз дар солњои роњбарии ў шакл гирифта буд.

Шояд мањз пас аз 
вазифа ва ба нафаќа 
баромадан чењраи 
воќеии роњбар дар 
хотираи кормандон 
даќиќтар намудор ва 
наќш бандад. Њанго-
ми дар мансабе ќарор 
доштан омилњои гу-
ногун ба муносибатњо 
таъсир мерасонанд. 
Корманд бояд одоби 
хидматиро риоя кунад, роњбарро эњтиром на-
мояд, супоришњоро иљро кунад ва талаботи 
идоравиро нигоњ дорад. Аз ин рў, на њар табас-
сумро метавон самимият ва на њар эњтиромро 
метавон муњаббат шуморид. Ваќте вазифа ба 
анљом мерасад, њамаи ин омилњои расмї ка-
нор мераванд ва танњо он чизе боќї мемонад, 
ки дар солњои њамкорї миёни одамон воќеан 
ба вуљуд омадааст. Агар баъди гузашти солњо 
собиќ корманд бо хоњиши худ ба роњбари пе-
шин занг занад, аз саломатиаш пурсад, дар 
идњо табрикаш кунад ва дидорашро ѓанимат 
шуморад, ин дигар иљрои одоби хидматї нест. 
Ин њукми хотираи инсон ва нишонаи баланди 
одамият аст.

Аз њамин нуќтаи назар, муносибати мо 
барои ман моњияти махсус дорад. Он собит 
мекунад, ки љумлаи солњои пешини Рањма-
тулло Мадаюбович – «соати корї тамом шуд, 
акнун мову ту дўсту бародарем», сухани лањза-
инаю муваќќатї набудааст. Солњо гузаштанд, 
соатњои кории муштараки мо кайњо анљом 
ёфтанд, вазифањо дигар шуданд, вале ќисми 
дуюми он сухан њанўз бароям эътибор дорад. 
Дўстиву бародарї аз муњлати мансаб дарозтар 
баромад.

Дар фарњанги идоракунии мо ба масъалаи 
мероси маънавии роњбарон камтар таваљљуњ 
мешавад. Одатан фаъолияти роњбар бо нишон-
дињандањо, наќшањо, санадњо, дастовардњои 
сохторї ва натиљањои давраи масъулияташ 
дар иљрои вазифа арзёбї мегардад. Ин њама 
зарур аст. Аммо њар як роњбар дар баробари 
натиљањои расмї, як мероси ноаён низ боќї 
мегузорад: тарзи муносибат, фазои ахлоќии 
муњити кор, эњсосе, ки кормандон дар назди 
ў доштанд, одатњои касбие, ки аз ў омўхтанд 
ва хотирае, ки баъди рафтанаш дар ёдњо боќї 
мемонад. Ин мерос љойе сабт намешавад, вале 
баъзан аз бисёр нишондињандањои расмї пой-
дортару дарозумртар аст.

Дар бораи Рањматулло Мирбобоев на-
виштан барои ман ба хотири муаррифии собиќ 
муовини якуми вазир нест. Ман дар бораи шах-
сияте менависам, ки дар як давраи муайяни фаъ-
олияти касбиам њузур дошт ва аз муносибат бо 
ў чизњое омўхтам, ки баъдан арзиши он њамаро 
бештар дарк кардам. Дар љавонї инсон бештар 
ба вазифа таваљљуњ мекунад, бо гузашти таљри-
ба бошад, ба одамоне, ки дар он вазифањо кор 
мекарданд. Он ваќт маќоми муовини якуми ва-
зир ба назарам бузург менамуд. Имрўз, ваќте ки 
солњое аз он давра сипарї шудаанд, барои ман 
њамчун инсони комил таѓйир наёфтани соњиби 
њамон маќом муњимтар менамояд.

Ин аст симои Рањматулло Мадаюбович 
Мирбобоев аз нигоњи ман – донишманде, ки 
роњи тўлонии илмро тай кардааст, роњбаре, ки 
масъулиятњои бузургро ба уњда доштааст, усто-
де, ки таљрибаашро ба дигарон интиќол до-
дааст ва дар баландтарин зинањои фаъолияти 
худ низ муносибати озодро аз даст надодааст. 
Барои таљассуми чењраи чунин шахсият шояд 
бењтарин омил њамон робитаест, ки солњо пас 
аз анљоми њамкорї њанўз побарљост, зеро баъзе 
зиндагию фаъолиятњо аз рўйи вазифањо бањо 
дода мешавад, баъзе шахсиятњо бошанд, дар 
заминаи тавсифи одамон ба он шахсият.

Рањматулло Мирбобоев барои ман ба 
гурўњи дуюми инсонњо тааллуќ дорад. Њар 
боре аз ў ёд мекунам, пеш аз њама, инсонеро 
мебинам, ки метавонист дар ављи масъулияти 
роњбарї ба корманди љавон љойи нишаст ва 
бањри андеша сабабе пешнињод кунад, соатњо 
њамроњаш болои санад кор кунад, фикрашро 
бишнавад ва баъди анљоми рўзи корї тамо-
ми расмиятро канор гузошта, ўро дўсту ба-
родари худ шуморад. Боз мегўям, ки ин гуна 
муносибат дар ягон маълумотномаи шахсї 
сабт намешавад, вале мањз њамин гуна љузъиёт 
маълумотномаи њаќиќии инсонро бозгўї ме-
кунад-маълумотномае, ки дар рўйи коѓаз нест, 
муњр надорад ва дар бойгонии ягон идора ни-
гоњ дошта намешавад ва танњо он дар хотираи 
одамон мањфуз хоњад монд.

Ва агар арзиши зиндагии касбиро рўзе аз 
рўйи њамин маълумотномаи нонавишта би-
санљанд, фикр мекунам, номи Рањматулло Ма-
даюбович Мирбобоев дар он бо як сифати бис
ёр сода, вале хеле гаронбањо сабт хоњад шуд: 
ў дар њама маќому мартабае, ки дошт, пеш аз 
њама,ба маънои комил инсон монд.

Э. ХУШБАХТ

     СИМО МИЁНИ ЎВУ КОРМАНДОН ДЕВОР НАБУД

ШИНОХТ
Зи њар донише чун сухан бишнавї,
Аз омўхтан як замон наѓнавї.

Абулќосими Фирдавсї

Сотим Улуѓзода яке аз чењрањои 
барљастаи адабиёти муосири тољик 
мебошад, ки тамоми умри эљодии 
худро ба хидмати миллат, фарњанг ва 
таърихи тољикон бахшидааст. Осори 
ў на танњо арзиши баланди адабї до-
ранд, балки дар ташаккули худшино-
сии миллї, эњёи хотираи таърихї, тар-
бияи њисси ватандўстї ва ифтихори 
миллї низ наќши бузург гузоштаанд. 
Мањз бо њамин хидматњои мондагор 
Сотим Улуѓзода њамчун таблиѓгари 
ормонњои миллї дар таърихи адаби-
ёти тољик љойгоњи хосса дорад.

Аз солњои панљоњуми асри ХХ дар 
эљодиёти С. Улуѓзода марњалаи нави 
хеле муњим оѓоз гардид. Ў чун идо-
мадињандаи роњи устод Садриддин 
Айнї ба омўзиш ва тасвири таърихи 
пурифтихори халќи тољик рў овард. 
Дар замоне ки эњёи хотираи таърихї 
ва бедории худшиносии миллї барои 
љомеа ањаммияти бузург дошт, устод 
Улуѓзода бо офаридани асарњои таъ-
рихї мардумро ба шинохти гузашта, 
эњтироми шахсиятњои миллї ва дўст 
доштани Ватан њидоят намуд.

Яке аз муњимтарин хусусиятњои 
осори Улуѓзода тарѓиби ватандўстї 
мебошад. Ќањрамонони асарњои ў 
шахсоне мебошанд, ки барои озодї, 
истиќлол, шараф ва њифзи сарзамини 
худ мубориза мебаранд. Ба таври ми-
сол, дар драмаи «Темурмалик» симои 
ќањрамоне офарида шудааст, ки барои 
њифзи Ватан бар зидди истилогарон 
то нафаси охирин мубориза мебарад. 
Темурмалик дар тасвири нависанда 
намунаи љавонмардї, ватандўстї ва 

садоќат ба миллат мебошад. Ин асар 
дар хонанда њисси ифтихор аз таъри-
хи миллат ва эњтиром ба муњофизони 
Ватанро бедор месозад.

Њамин ѓоя дар романи «Восеъ» низ 
идома меёбад. Ќањрамони асар-Восеъ 
барои адолат, озодї ва њуќуќи мардум 
мубориза мебарад. Гарчанде мубори-
заи ў бо фољиа анљом меёбад, вале 
рўњи озодихоњї ва адолатталабии ў 
барои наслњои оянда намунаи ибрат 
мемонад. Муаллиф таъкид менамояд, 
ки муњаббат ба Ватан танњо дар сухан 
нест, балки дар њимояи манфиатњои 
мардум ва омодагї ба ќурбонї барои 
озодии сарзамин таљассум меёбад.

Дар эљодиёти Сотим Улуѓзода 
ифтихори миллї љойгоњи махсус до-
рад. Ў тавассути тасвири зиндагї ва 
фаъолияти шахсиятњои бузурги таъ-
рихї хонандаро ба ифтихор аз гузаш
таи пурѓановати миллат рањнамун 
месозад. Драмањои «Рўдакї», «Шифо-
кори бузург», филмномањои «Ќисма-
ти шоир», «Љавонии Ибни Сино» ва 
махсусан, романи «Фирдавсї» мањз 
њамин њадафро пайгирї мекунанд.

Романи «Фирдавсї» яке аз ба-
ландтарин дастовардњои адиб мебо-
шад. Дар он зиндагии Њаким Абулќо-
сими Фирдавсї, зањматњои ў барои 
офаридани «Шоњнома» ва мубори-
зааш бањри њифзи фарњангу таърихи 
халќњои эронитабор бо мањорати 
баланд инъикос ёфтааст. Муаллиф 
нишон медињад, ки Фирдавсї бо офа-
ридани «Шоњнома» танњо як асари 
адабї нанавиштааст, балки таъри-
хи миллат, рўњи миллї ва ормонњои 

мардумро љовидона гардонидааст. 
Бесабаб нест, ки романи мазкур дар 
Эрон низ гарму самимї истиќбол 
шуда, соли 1996 ба дарёфти Љоизаи 
байналмилалии «Китоби сол» мушар-
раф гардид.

Хидмати дигари бузурги устод 
Сотим Улуѓзода дар роњи њифзи меро-
си миллї офаридани китоби дуљилдаи 
мансури «Достонњои «Шоњнома» ме-
бошад. Ў бо зањмати зиёд беш аз шаст 
њазор байти «Шоњнома»-ро ба насри 
тољикї баргардонд ва онро ба доираи 
васеи хонандагон дастрас намуд. Ин 
асар дар эњёи анъанањои миллї, омў-
зиши таърихи ниёгон ва тарбияи руњи 
ватандўстї хидмати арзанда кардааст.

Дар осори Улуѓзода асола-
ти таърихї бо воќеъанигорї ва 
тањќиќи амиќи сарчашмањо таљас-
сум ёфтааст. Ў пеш аз навиштани 
њар асар маводи зиёди таърихиро 
меомўхт ва баъдан онњоро бо та-
хайюли бадеї ба њам меомехт. Аз 
њамин сабаб, ќањрамонони таъри-
хии ў хеле зиндаву воќеї ба назар 
мерасанд. Рўдакї, Ибни Сино, Те-
мурмалик, Ањмади Дониш, Восеъ 
ва Фирдавсї дар осори ў на танњо 
шахсиятњои таърихї, балки рамзи 
нангу номус, дониш, фарњанг ва ис-
тиќлоли миллї мебошанд.

Ќиссаи «Ривояти суѓдї» низ 
аз бењтарин намунањои инъикоси 
асолати таърихї мебошад. Дар он 
муборизаи мардуми Суѓд бар зид-
ди аљнабиён бо эњсоси баланди ва-
тандўстї тасвир шудааст. Муаллиф 
нишон медињад, ки халќи тољик аз 

ќадимулайём барои њифзи сарзамин 
ва фарњанги худ мубориза бурдааст. 
Ин асар хонандаро ба эњтироми гу-
зашта ва масъулият дар назди оян-
даи миллат водор мекунад.

Ѓояњои ватандўстї ва худшиносї 
дар дигар асарњои насрии адиб, аз 
љумла, «Субњи љавонии мо», «Нав
обод» ва «Ёрони боњиммат» низ 
љойгоњи муњим доранд. Гарчанде ин 
асарњо бештар њаёти замони худро 
инъикос мекунанд, вале дар марка-
зи онњо њамеша инсони ватандўст, 
мењнатќарин ва масъули љомеа ќарор 
дорад.

Фаъолияти илмї ва тарљумонии 
Сотим Улуѓзода низ ба тарѓиби ор-
монњои миллї мусоидат кардааст. 
Ў дар бораи Ањмади Дониш, Абу-
алї ибни Сино, Рўдакї, Фирдавсї 
ва дигар бузургони миллат рисо-
лањо ва маќолањои арзишманд на-
вишт. Ин тањќиќот барои омўзиши 
мероси адабї ва таърихии тољикон 
ањаммияти калон доранд.

Њамзамон, устод Улуѓзода яке 
аз бењтарин тарљумонњои тољик ба 
шумор меравад. Ў асарњои Шекс
пир, Сервантес, Молйер, Мак-
сим Горкий ва дигар классикони 
љањонро ба тољикї тарљума намуда, 
фарњанги љањониро ба хонандаи 
тољик наздик кард. 

Хидматњои бузурги Сотим 
Улуѓзода аз љониби давлат сазо-
вори ќадршиносї гардидаанд. Ў 
соњиби унвони Нависандаи халќии 
Тољикистон, Ходими шоистаи санъ-
ати Тољикистон ва Љоизаи давла-
тии Тољикистон ба номи Абуабдул-
лоњи Рўдакї мебошад. Имрўз номи 

ўро Донишгоњи байналмилалии за-
бонњои хориљии Тољикистон, як ќа-
тор муассисањои таълимї ва кўчањо 
бо ифтихор доранд, ки ин нишонаи 
эњтироми мардум ба фарзанди фар-
зонаи миллат аст.

Хулоса, Сотим Улуѓзода яке 
аз бузургтарин таблиѓгарони ор-
монњои миллї дар адабиёти тољик 
мебошад. Ў тавассути осори пур-
мазмуну таърихии худ њисси ватан-
дўстї, ифтихори миллї ва эњтиром 
ба гузаштагони бузургро дар ќалби 
хонандагон бедор кардааст. Ќањра-
монони офаридаи ў рамзи шуљоат, 
озодихоњї, дониш ва садоќат ба 
миллат мебошанд. Осори Улуѓзода 
имрўз низ ањаммияти тарбиявии 
худро нигоњ дошта, барои тањкими 
худшиносии миллї, эњтироми таъ-
рих ва дўст доштани Тољикистони 
соњибистиќлол сањми арзишманд 
мегузорад. Аз ин рў, мероси адабии 
Сотим Улуѓзода њамчун ганљинаи 
гаронбањои фарњанги тољик барои 
наслњои имрўз ва фардо ањаммияти 
љовидонї дорад.

Сайфиддин СУННАТЇ, 
Аълочии матбуот ва

фарњанги Тољикистон

Наќши устод Улуѓзода дар эњёи хотираи таърихии миллат

Чї ќадар фишурда, вале воќеъбинонаву 
њикматбор гуфтааст яке аз донишмандони 
маъруфи Аврупо Фома Аквинский дар тавсифи 
таърихи кишварњо: «Саргузашти њаќиќии њар 
халќе, пеш аз њама, дар симо ва сарнавишти 
абармардони адаб ва илму фарњангаш таљас-
сум меёбад».

Воќеан, магар бидуни зикри номи фар-
зандони бузурги халќи тољик (аз Рўдакию 
Фирдавсию Хайёму Сино то ба Абумањмуди 
Хуљандию Ањмади Дониш) ва тавзењи осо-
ри онњо метавон таърихи комили ин халќро 
офарид?! Дар асри бист низ таърихи халќи 
тољик омезише бо сарнавишти фарзонафар-
зандонаш доштааст. Устод Садриддин Айнї 
аз зумраи онњост ва «Ёддоштњо»-и ў таърихи 
миллатро дар сатњи баланд ва бо камоли ис-
теъдод таљассум месозад. Ба ин мазмун, шои-
ри шањири миллат Бозор Собир фармуда:

Умри Айнї аз барои халќ сарфи хома шуд,
Халќи моро дафтари Айнї шањодатнома 

шуд.
Нависандаи халќии Тољикистон, устод 

Сотим Улуѓзода, ки аз пайравону шогирдо-
ни сазовортарини устод Айнї буд, мактаби 
эљодии устоди бузурги хешро сарбаландо-
наву устуворона идома бахшидааст, низ бо 
осору омоли худ дар таърихи халќи тољик 
дар ќарни ХХ наќши барљастаю нозудуданї 
гузоштааст. Сарнавишти Сотим Улуѓзода 
пурњаводис, пурфарозу нишеб ва гоње фоље-
авї будааст. Ба њукми таърих ва ќисмат ин 
нависандаи тавоно дар умри хеш чандон рўзи 
хуш надида, аз оѓози фаъолияташ ба тањќиру 
танќид ва кинаву њасади бархе аз нотавон-
бинону кўрдилон дучор омадааст. Баъдан 
дар корзори Љанги Дуюми Љањон фаъолият 
дошт, солњои панљоњум фољиаи оилавї до-
мангираш шуд, ки бар асари он аз сафњои 
Њизби коммунист хориљ гардид, рўйи номаш 
дар барномањои таълимии мактабњо хати бут-
лон кашиданд, ба чопи осораш роњ надоданд, 
ба њамоишу мулоќотњои ањли адаб даъваташ 
накарданд, нагузоштанд, ки касе дар суроѓаш 
бошад. Њатто ашхоси хирасаре њам буданд, 
ки бо истифода аз ин вазъи гарону асабкуши 
адиб ба сўйи ў санги тањќиру таъна мепартоф-
танд, ба ў тамасхуромез менигаристанд, «на-
висандаи хонагї»-аш мегуфтанд. Албатта, ин 
њама ба љисму љону рўњияи устод бетаъсир на-
мемонд, охир, дар урфият бењуда намегўянд, 
ки «љони одам аз оњан нест». Вале устоди бу-
зург ва олињиммат бо иродаи ќавии хеш бар 
раѓми нотавонбинон «каљ шуда бошад њам, 
нашкаст», ба он њама фишорњо љавонмардо-

на тоб овард, ќалам аз даст нагзошт, худро 
бой надод, барои пирўзии њаќиќату адолат 
мубориза бурд, ба масал, Исфандиёри Рўин-
танро мемонд.

Ин худ ќањрамонї буд, зеро зери фишори 
кўњ будан осонтар аст аз зери фишори руњию 
равонї будан! Таърих гувоњ аст, ки чанде аз 
бузургмардони љањони илму адаб (ному сар-
навишти онњо ба њама маълум аст) ба тазйиќу 
фишорњои маънавии њамзамонони нотавонби-
нашон тоб наоварда, даст ба худкушї задаанд. 
Аммо устод Улуѓзодаи ќавипайкар ќавиирода 
њам буд ва ба њама зарбањои нољавонмардонаи 
таќдир љавонмардона тоб овард, он гуна ки аз 
њамлаи шадиди шамол кўњро ларза ба пайкар 
набошад. Чї омиле, чї неруе, чї сабабе ба 
устуворию шикастнопазирии устод Улуѓзода 
мусоидат карда? Ба ин савол, пеш аз њама, аз 
сирату сурати ў метавон посух дарёфт. Устод 
ба халќи азизи худ муњаббати самимиву бепо-
ён дошт, аз таърихи халќаш мефахрид, корно-
маи фарзандони бузурги тољикро барояш чун 
идеал пазируфта буд, хидмат ба мардумро, 
њидоят кардани њамагонро ба худшиносиву 
худогоњии миллї барои хеш ќарзи виљдонї ва 
ифтихор медонист ва њаргиз намехост, ки роњи 
эљодиаш нотамом монад! 

Як навъ њодисаи маъмули таърих аст, 
ки дар ќисмати зумрае аз ањли илму адаб 
вохўрию мулоќот бо ашхоси донишман-
ду њаќпараст наќши муассир гузоштааст ва 
гузашта аз ин, табаддулоте дар мафкураю 
љањонбинии эшон ба вуљуд овардааст. Њамин 
гуна њодиса дар њаёти устод Сотим Улуѓзо-
да зимни тањсилаш дар Дорулмуаллимини 
шањри Тошканд рух додааст. Ин љо таќдир 
устодро ба шарќшиноси маъруфи рус, олими 
барљаста ва њаќиќатнигор, профессор Ми-
хаил Степанович Андреев рў ба рў меорад. 
Устоди дорулмуаллимин шогирдонашро ба 
омўзиши пайваста њидоят мекард ва наќлњои 
муассиру хотирмон аз њаёти Рўдакию Фир-
давсию Хайёму Сино... ба забон меовард, таъ-
рихи тољиконро месутуд ва аз шогирдонаш 
даъват менамуд: «Халќи худро шиносед!».

Устод Улуѓзода дар асари ёддоштияш 
«Субњи љавонии мо» аз ин хусус бо сипос-
мандї навиштааст: «Ман дар солњои баъд 
таърихи халќи худро омўхтам, ба эљодиёти 
Рўдакї, осори Хусрав ва арбобони дигари 
маданияти гузаштаамон шиносої пайдо 
кардам, лекин олими рус, ки нахустин бор 
ба ман «Халќи худро шинос!» гуфт ва ху-
даш њам намунаи чунин шиносої буд, як 
умр дар хотири ман монд».

Њодисаи дигар ин даъватро барои адиб 
таќвият бахшид. Соли 1934 дар шањри Ду-
шанбе ба ифтихори њазорсолагии Абулќоси-
ми Фирдавсї дар заминаи Анљумани якуми 
нависандагони Тољикистон мањфили «Шоњ-
номахонї» баргузор мешавад. Дар он усто-
дон Айнї ва Лоњутї «Шоњнома»-ро тафсир 
бахшида, ба таври хеле муассир аз ин асари 
бузург порањо мехонанд, дигарон низ суха-
нони пурљозиба ва шўрангез мегўянд. Устод 
Улуѓзодаи он ваќт њамагї бисту сесола аз ин 
суњбат хеле мутаассир мешавад, ба «Шоњно-
ма»-ю Фирдавсї дил мебандад ва даpзамон 
аз пайи дарёфту мутолиаи ин асари безавол 
мешавад. Ба ин гуна, «Шоњнома» барои 
устод Улуѓзода сарчашмаи эљоду омўзиш, 
њидоятгар барои гаравиш ба ватандўстї, худ-
шиносї ва ифтихори миллї мегардад. Чунин 
ба мушоњида мерасад, ки ў тамоми умр фориѓ 
аз омўзиши «Шоњнома» набудааст ва агар 
соли 1934 бори аввал ин шоњасарро ба даст 
гирифта бошад, соли 1985 охирин мањсули 
ќаламаш – романи «Фирдавсї»-ро пешкаши 
хонандагон намуд. Ба ибораи дигар, устод бо 
«Шоњнома» оѓози фаъолияти адабї кард ва 
марбут ба њамин шоњкории дунёи адаб фаъо-
лияти адабиашро як навъ хотима бахшид. Ба 
«Шоњнома» гаравида, худ шоњкорие дар ола-
ми адаб (романи «Фирдавсї») ба вуљуд овард.

«Шоњнома»-и Абулќосими Фирдавсї 
асари ифтихории халќи тољик аст, тољикон-
ро дар арсаи љањон муаррифї мекунад. Ин 
шоњасар таљассумгари саргузашти печидаву 
шарафмандона ва гоње фољеавии халќи тољик 
аст ва ќањрамонони мусбати он ифтихори ин 
халќи адабпарваранд. Дар «Шоњнома» тарѓи-
би мењр ба Ватан, дўстиву рафоќат, далерию 
шуљоат, садоќату вафодорї ва хирадгустарї 
мавќеи мењварї дорад. Устод Улуѓзода та-
маннои онро дошт, ки ин њама хислатњои 
неку барљаста дар тинату дар хуну рўњи халќи 
азизаш устувору бардавом бимонад. Ор-
монњои миллии устод тавассути «Шоњнома» 
таљаллї ёфтанд. Устод худ тамоми умр бо 
Фирдавсиву «Шоњнома»-и ў буд ва мехост, 
ки ин шоњкори љањонї дастури фаъолияти 
ватандўстонаи њар фарзанди тољик бошад. Аз 
ин рў, «Шоњнома»-ро ба наср ба таври ихча-
му сањењу њамафањм бозгўї кард ва романи 
мондагори «Фирдавсї»-ро офарид.

Фаъолияти адабии устод куллан бо фар-
зандони накуному ќањрамони миллат пай-
ванд буд ва ў ба василаи тасвири муассири 
корномаи онњо ањли миллатро ба ватандўс

тиву шарафмандї ва пос доштани анъа-
нањои неки ниёгон даъват мекард. Романњои 
«Восеъ» ва «Фирдавсї», ќиссањои «Ёрони 
боњиммат», «Субњи љавонии мо», «Ривоя-
ти суѓдї», филмномаву драмањои «Ќисмати 
шоир», «Љавонии Ибни Сино», «Шифокори 
бузург»... «Темурмалик», «Алломаи Адњам ва 
дигарон» ... аслан бо њамин њадафу ният эљод 
шудаанд.

Устод Сотим Улуѓзода имрўз барои халќи 
азизу соњибистиќлолаш ба рамзи садоќат ба 
Ватан, ба эњтиром ба таърихи миллат ва ма-
тонату устуворї табдил ёфтааст. Њамагон бо 
ифтихор аз ў ёд мекунанд, асарњояшро батак
рор рўйи даст мегиранд, мутолиа менамоянд. 
Хушбахтона, бо ташаббуси Асосгузори сулњу 
вањдати миллї – Пешвои миллат, Президен-
ти кишвар муњтарам Эмомалї Рањмон дар 
ду муљаллад бо сифати аъло чоп ва дастраси 
тамоми Тољикистониён гардондани «Шоњно-
ма»-и Фирдавсї, албатта, боиси шод гаштани 
рўњи устод Улуѓзода низ шуд.

Чунин њолате ба миён омад, ки устод 
соли 1992 бо њамсараш озими шањри Маскав 
шуд ва он љо иќомат ихтиёр кард. Соли 1995 
Пешвои миллат ба аёдати нависандаи бузург 
рафта, бо наздиконаш суњбат оростанд. Сар-
вари кишвар бисёр мехостанд, ки устодро ба 
Душанбе баргардонанд, вале вазъи гарони 
саломатии устод ба ин њељ имкон намедод.

Устод Улуѓзода, дар њолате ки бемории 
вазнин азияташ медоду неруи хурдтарин ња-
ракатро надошту базўр гап мезад, гоњ-гоњ 
тамоми ѓайрату ќувваташро љамъ оварда, гўё 
илтиљо мекард: «Маро тезтар ба Тољикистон 
баред!». Дар умќи ин хоњиш як љањон мењру 
муњаббат, садоќату вафодорї нисбат ба Ва-
тан ва халќи худ нињон буд, дар вазнинтарин 
њолат низ бо ёди Ватан буд устоди бузурги мо!

Магар садоќату муњаббат ба Ватан беш-
тар, самимитар аз ин буда метавонад?!

Пас аз маргаш љасади устод бо дастури 
Пешвои миллат ба шањри Душанбе овардаву 
дар гўристони «Лучоб» ба хок супорида шуд. 
Яќин, рўњи ў ором гашту лаззати обу хоки Ва-
тан дигарбора насибаш гардид. 

Њамакнун моро мебояд, ки «Куллиёт»-и 
устодро ба чоп расонем, мањфилњои «Улуѓ-
зодахонї» баргузор кунем, романи «Улуѓзо-
да»-ро биофарем ва ба як сухан, рўњи поки ин 
абармарди олами адаби халќамонро пайвас
та пос дорем. 

Исмоил ЗАРИФЇ, 
адиб ва омўзгор

      БА ОЗМУНИ «УЛУЃЗОДА – ТАБЛИЃГАРИ ОРМОНЊОИ МИЛЛЇ» «МАРО ТЕЗТАР БА ТОЉИКИСТОН БАРЕД!»

Мунтахаби Тољикистон дар Чемпионати љањон оид ба гўштини миллї 12 медал ба даст овард.

     ЧАШМАНДОЗ

ГУЛИСТОНИ СУХАН
Њазлро нодида нагиред ва њуззолро ба 

чашми кам мангаред.
Убайди Зоконї

ЛИБИЯ 
Вазорати маорифи Либия дар моњи 

июли соли 2026 марњалаи аввали лоињаи 
«Сифат ва идоракунї дар муассисањои 
таълимї»-ро оѓоз кард, ки 100 мактабро 
дар минтаќаи Триполи фаро мегирад. 
Њамзамон, вазорат дар охири моњи июл 
омўзиши истифодаи GeoGebra-ро барои 
таълими математика оѓоз намуд, ки ба 
рушди малакањои омўзгорон равона шу-
дааст. 

Тибќи таќвими расмї, соли нави тањси-
ли 2026-2027 дар Либия 13 сентябри соли 
2026 оѓоз мешавад. 

МАЛИ
Тањсилоти томактабї барои омода-

гии кўдакон ба мактаб ањаммияти муњим 
дорад. Тибќи маълумоти ЮНИСЕФ, дар 
Мали сатњи фарогирии кўдакон ба тањ-
силоти томактабї хеле паст мебошад. 
Дар ин кишвар, њамчунин, барои кўдако-
ни хурдсол марказњои рушди барваќтии 
кўдакон фаъолият мекунад. Дар ин мар-
казњо тавассути бозї ва машѓулиятњои 
таълимї фикрронї ва ќобилиятњои кўда-
кон инкишоф меёбад. 

КОТ-Д-ИВУАР
Дар Кот-д Ивуар соли тањсили 2025-

2026 дар муассисањои тањсилоти миёна аз 
8 сентябр оѓоз гардида, 8 майи соли 2026 
ба анљом расид. Пас аз анљоми дарсњо хо-
нандагон ба таътили тобистона барома-
данд. Вазорати маорифи кишвар барои 
омўзгорон ва хонандагон истифодаи як 
навъ платформаи омўзишии ройгонро ба 
роњ монд, ки дар он 7000 маводи таълимї 
аз фанњои гуногун љой дода шудаанд. 

АНДОРРА
Њукумати Андорра 12 августи соли 

2026 барои соли тањсили 2026-2027 ќабули 
дархостњоро барои кумакпулињои тањси-
лоти олї оѓоз намуд. Ин барнома тањсили 
донишљўёнро дар худи мамлакат, хориљи 
кишвар ва шакли тањсилоти фосилавї 
дастгирї мекунад. Дар доираи барномаи 
нав маблаѓњои марбут ба тањсил, маводи 
таълимї, роњкиро, иќомат ва харољоти 
зиндагї пешбинї шудаанд. Њамчунин, 
стипендияи иќомат барои донишљўёни бе-
рун аз кишвар зиёд карда шуд. 

ЉАЗИРАЊОИ МАРШАЛЛ
Соњаи маорифи Љазирањои Маршалл 

дар моњи августи соли 2026 ба масъалаи 
бехатарї ва устувории муассисањои таъ-
лимї таваљљуњи махсус зоњир кардааст. 13 
августи соли 2026 эълон гардид, ки барои 
бунёди мактабњои бехатар, мустањкам ва 
тобовар ба таѓйирёбии иќлим чорањо ан-
дешида мешавад. Ин самт барои ањолии 
кишвар ањаммияти махсус дорад, зеро 
бисёре аз љазирањои он ба таъсири таѓ
йирёбии иќлим ва хатарњои табиї осебпа-
зиранд. 

Низоми давлатии мактабњо дар Љази-
рањои Маршал, дар маљмуъ, 80 мактаби 
ибтидої ва 6 мактаби миёнаро идора ме-
кунад. Дар моњи июли соли 2026 барои 
омўзгорон барномаи омўзиши таълими 
бисёрсинфї баргузор шуд, ки ба бењтар 
намудани усулњои кор дар синфњои до-
рои хонандагони зинањои гуногун равона 
гардид. Њамзамон, дар мактабњо ба руш-
ди маводи таълимї бо дарназардошти 
фарњанг ва муњити мањаллї низ таваљљуњ 
карда мешавад. 

Тањияи 
Ирода ТИЛАБОВА,

«Омўзгор»

МАОРИФИ ҶАҲОН
     КИТОБИЁТ

Адабиёти бадеї омили 
муњимми таъсиррасон ба 
афкору андеша ва рушди 
тафаккури инсон ба шу-
мор меравад. Дар тўли 
таърих адибони зиёде дар 
ин майдон ќаламфарсої 
намуда, асарњои љолибу 
муассир офаридаанд, ки 
дар ин миён асарњои њаљвї 
низ мавќеи бузург доранд. 
Дар чунин осор тавассути 
танзу лутф ва мутоиба ба 
хонанда њам завќи бадеї 
бахшида мешавад ва њам 
барои дарки амиќтари 
воќеият имкони андеша 
фароњам меояд. 

Яке аз чунин адибони 
муосири тољик, њаљвниго-
ри соњибистеъдод Абдура-
уф Муродї мебошад, ки 
навиштањояш пайваста дар 
сањифањои матбуот ва дар 
шакли китобњои алоњида 
чоп ва дастраси хонанда-
гон мегарданд. Мавсуф 
дар ин самт аз адибони му-
ваффаќи муосири мо ба њи-
соб рафта, бо сабку услуби 
хоси худ љойгоњи махсусро 
соњиб гаштааст. Ба ин маз-
мун, китоби нави адиб, ки 
«Аз гулистон хорњоро бар-
канем» (Душанбе: «Адаби-
ёти бачагона», 2026. – 192 
сањ.) унвонгузорї шудааст 
ва барчидаи навиштањои 
муаллифро, ки дар солњои 

гуногун эљод шудаанд, 
фаро мегирад, аз рўйи мав-
зуъ ва муњтаво гуногун 
буда, масъалањои мубрами 
замонро бозтоб менамояд. 
Муаллиф ба мушкилоти 
љомеа, хислатњои ношоис-
та, аз љумла, бадахлоќї, 
бадгўї, муносибатњои но-
солими иљтимої ва дигар 
зуњуроти номатлуб таваљ
љуњ намуда, онњоро ба 
риштаи танзу интиќод ка-
шидааст. 

Нависанда дар навиш

тањояш њаљвро, аз як та-
раф, њамчун воситаи хан-
дидану завќ бахшидан, аз 
љониби дигар, василаи ни-
шон додани камбудињо ва 
роњнамої ба роњи дуруст 
корбурд мекунад. Хонан-
да аз оѓози њар навишта 
дарк мекунад, ки муаллиф 
бо такя ба таљрибаи зин-
дагї, мушоњида ва омўзи-
ши фарогир ба масоили 
муњимми љомеа таваљљуњи 
хос дорад. Аз ин љост, ки 
њар як навиштаи адиб му-
ассиру љолиб буда, хонан-
даро ба андеша кардан во-
дор менамояд. Тарзи баён 
ва услуби нависанда низ 
ихчаму њадафманд аст. 

Китоб аз бахшњои њи-
кояву наќиза, резањикоёту 
ќиссаи њаљвї ва нуктањо 
таркиб ёфтааст. Муал-
лиф дар њамаи ин жанрњо 
мањорату њунари баланд 
нишон дода, масъалањои 

мубрами замонро бо 
нигоњи амиќ ва таъсир-
бахш бозтоб намудааст. 
Ин масъалањо, аз як сў, 
пањлуњои гуногуни њаёти 
иљтимоиро дар бар меги-
ранд ва аз сўи дигар, ба 
мушкилоту муносибатњои 
зиндагии инсонњо дахл 
доранд, ки адиб тавассу-
ти њаљву танз ва тасвири 
воќеањои рўзмарра хо-
нандаро ба ислоњи камбу-
дињои худу љомеа водор 
месозад. 

Як бахши асосии китоб
ро нуктањои њаљвии адиб 
ташкил медињанд. Шоис-
таи таъкид аст, ки ў дар 
ин самт низ аз адибони му-
ваффаќ ба њисоб меравад. 
Мавсуф дар як љумла ме-
тавонад як љањон маъниро 
ифода намояд. Њамин саб-
ки хоси баён ўро аз дигар 
њаљвнигорон фарќ меку-
нонад ва ба навиштањояш 
њусни тоза мебахшад. Би-
нобар ин, китоби мазкур аз 
чанд љињат муњим, љолиб 
ва омўзанда мебошад:

Якум, дар китоб анвои 
гуногуни осори њаљвї фа-
роњам оварда шудаанд, ки 
барои баланд бардошта-
ни завќи бадеї ва рушди 
љањонбинии хонанда мусо-
идат мекунанд.

Дуюм, адиб њар сухан 
ва њар каломро ба мавќеъ 
ва њадафманд истифода 
мебарад. Кўтоњбаёнї ва 

даќиќнигорї яке аз омил
њои муваффаќияти навиш
тањояш ба њисоб меравад.

Сеюм, дар китоб мав-
зуъњои гуногуни иљтимої 
ва њаёти воќеї инъикос 
ёфтаанд. Хонанда дар ба-
робари хандидан, ба муш-
килоти замон бо нигоњи 
дигар менигарад ва моњия-
ти онњоро амиќан дармеё-
бад.

Чорум, муаллиф хис
латњои бади инсониро зери 
тозиёнаи танќид каши-

да, дар баробари ин, хис-
латњои њамидаи инсониро 
тавсифу тарѓиб менамояд.

Панљум, навиштањои 
адиб аз иборањои равону 
таъсирбахш, зарбулмаса-
лу маќол, истиорањо, таш
бењњо ва таркибњои забонии 
љолиб ѓанї мебошанд. Ин 
хусусиятњо ба навиштањо 
обурангу љаззобияти беш-
тар бахшидаанд.

Дарвоќеъ, китоби ади-
би номвар Абдурауф Му-
родї «Аз гулистон хорњо-
ро барканем» барои кулли 
алоќамандони каломи ба-
деъ туњфаи арзишманд 
мебошад. Хонанда аз му-
толиаи он, аз як тараф, 
лаззати маънавї мебараду 
механдад, аз љониби ди-
гар, ба мушкилоти љомеа 
бо нигоњи танќид мени-
гарад ва мекўшад, ки дар 
пок кардани гулистон аз 
хорњо њиссагузор бошад.

Бояд гуфт, ки «Балои охирзамон» 
нахустин китоби њаљвии адиб ме-
бошад. Шодї Раљабзод дар ин самт 
устуворона ќадам гузошта, мавзуъ-
њоеро мавриди баррасї ва зери тозиё-
наи танзу танќид ќарор додааст, ки аз 
воќеияти зиндагї ва рўзгори мардум 
баргирифта шудаанд. Барои бозтобу 
нишон додани амалњои ношоистаи 
инсонњо њаљв воситаи муассир ба њи-
соб меравад. Дар ин њолат, бешубња, 
мањорат, малака ва истеъдоди адиб 
наќши боризу њалкунанда мебозанд.

Аз мутолиаи њикояњои њаљвии 
китоб маълум мегардад, ки муал-
лиф ба мушкилоти љомеа, махсусан, 
масъалањои таълиму тарбия бетараф 
нест. Ќисме аз навиштањои ў аз њаёти 
омўзгорон ва мактабу маориф њико-
ят мекунанд. Нависанда масъалањои 
вобаста ба фаъолияти муњољирон, 
муносибатњои байни табаќањои гу-
ногун ва таъсири амалњои манфии 
баъзе ашхосро ба љомеа ба таври 

љолиб бозтоб менамояд. Њар воќеа, 
мушоњида ва наќлњои шунидаашро 
моњирона ба риштаи тасвир кашида, 
дар баробари ин, амалњои ношоиста 
ва хислатњои номатлуби инсонњоро 
мавриди танќид ќарор медињад. 

Воќеан, нависанда амалњои но-
сазо ва падидањои номатлуби њаёти 
њамарўзаро мавриди танќид ќарор 
дода, нисбат ба воќеањои рўзмар-
раи њаёти инсонњо ва амалњое, ки ба 
манфиати љомеа нестанд, бетараф 
намемонад ва нигаронию ташвиши 
худро баён мекунад. Тасвири амали 
ќањрамонњо ва офаридани симоњои 
гуногун дар њикояњо ба муаллиф им-
кон медињад, ки характеру хислатњои 
мухталифи инсонњоро ба таври бова-
рибахш дар пироњани танзу зарофат 
нишон дињад. Муњиммияти китобро 
метавон ба таври зайл тасниф кард:

Якум, мавзуъњои њикояњо гуногун 
буда, њар кадоми онњо яке аз муш-
килоти љомеа ва пањлуњои гуногуни 

рафтору кирдори одамонро барои 
хонанда бозтоб менамоянд. 

Дуюм, ќисми зиёди њикояњои њаљвї 
дар баробари фароњам овардани лањ-
зањои хандаовар, хонандаро ба анде-
ша кардан водор менамоянд. Ханда 
дар ин љо њадафи нињої нест, балки 
воситаест барои ошкор намудани 
камбудињо ва љалби таваљљуњи хонан-
да ба масъалањои муњимми зиндагї.

Сеюм, дар њикояњо зарбулмасалу 
маќол, ташбењ ва дигар воситањои 
тасвири бадеї фаровон истифода шу-
даанд. Ин хусусиятњо ба матнњо љоли-
бият ва таъсирнокї бахшида, љанбаи 
бадеии онњоро бештар менамоянд.

Маљмуаи њикояњои Шодї Раљаб
зод «Балои охирзамон» аз вусъати 
фаъолияти эљодии адиб шањодат дода, 
собит менамояд, ки ў дар роњи эљоди 
осори њаљвї ќадамњои устувор мегу-
зорад. Мутолиаи китоб барои њамаи 
дўстдорони каломи бадеї судманд 
буда, метавонад дар баланд бардош
тани завќи маънавї ва рушди тафак-
кури хонанда наќши муњим гузорад.

Насриддин ОХУНЗОДА, «Омўзгор»

Хорњоро барканем!

Оинаи воќеияти зиндагї

Њар гоњ ки китоби наве ба чоп мерасад, сањифаи тозае ба ганљинаи 
маънавии миллат меафзояд. Бисёр хушоянд аст, ки дар адабиёти муосири 
тољик адибони зиёде дар жанри њаљв ќаламфарсої мекунанд. Дар ин за-
мина, китоби нависандаи шинохта Шодї Раљабзод «Балои охирзамон» 
(Душанбе: «Мењрољ-Граф», 2026. – 144 с.) ба нашр расид, ки маљмуаи 
њикояњои њаљвии адибро дар бар мегирад. Дар њикояњои ин маљмуа воќе-
ияти зиндагї бо дидаву шунидањо, таљриба ва бардоштњои шахсии 
адиб пайванди устувор дорад. Навиштањои ў ифодагари мавќеи му-
лоњизаву ќазовати муаллиф нисбат ба воќеањо ва падидањои зинда-
гї мебошанд. Аз муњтавои њикояњои њаљвии китоб садои эътирози 
муаллиф нисбат ба њама гуна амалњои ношоиста ва рухдодњои но-
матлуб, инчунин, нисбат ба ашхоси каљраву каљнињод равшан ба 
гўш мерасад.

Шавад тира аз бехирад рўзгор.

МУАССИС
Вазорати маориф ва илми 

Љумњурии Тољикистон

ЊАЙАТИ ТАЊРИРИЯ

Рањим САИДЗОДА 

Анвар САФАРЗОДА

Њомид ЊОШИМЗОДА

Бадриддин МУЗАФФАРЗОДА

Илњомуддин ИБРОЊИМЗОДА 

Ќобилљон ХУШВАХТЗОДА

ЊАЙАТИ ЭЉОДЇ

Насриддин ОХУНЗОДА
(љонишини сармуњаррир)

Шодї РАЉАБЗОД

Њотам ЊОМИДЗОДА  225-81-57
Шањноза БОБОМУРОДОВА
(муњаррирон)

МУХБИРОН
Ирода ТИЛАБОВА
(шањри Душанбе)

Љангибеки УЛФАТШОЊ
(ВМКБ)

Суњроб АЗИЗЇ

Худододи ИСЛОМ
(вилояти Хатлон)

Нуъмон РАЉАБЗОДА
(вилояти Суѓд)

Саодат ЭРГАШЕВА 225-81-61
(масъули обуна) 

Зарнисор НИЗОМОВА
(њуруфчин)

Нишонї: 734025, ш. Душанбе, 
хиёбони Айнї - 126. 

Почтаи электронї: 
n.omuzgor@maorif.tj

Сомонаи њафтанома: 
www.omuzgor-gazeta.tj

«Омўзгор» тањти раќами 
271/рз-97, аз 27.09.2021 дар
Вазорати фарњанги Љумњурии 
Тољикистон аз нав номнавис 
шуда, тањти раќами 0110005977 
дар Кумитаи андози назди Њу-
кумати Љумњурии Тољикистон 
ба ќайди давлатї гирифта шу-
дааст. Нашрия ба хотири чан-
дандешї маводе низ ба табъ ме-
расонад, ки идораи њафтанома 
метавонад бо муаллифон њам-
фикр набошад ва барои онњо 
масъулиятро ба уњда нагирад. 

САРМУЊАРРИР
Эњсон САФАРЗОДА

225-81-55

Навиштањо ва суратњои ба 
идораи њафтанома воридгашта 
баргардонида намешаванд. 
Идораи њафтанома навишта- 
њоро дар њаљми на бештар аз 
4 сањифаи компютерии андо- 
заи 14 (фосилаи 1,5)-и 
њарфи Times New Roman Tj ќа-
бул менамояд. 

Њафтанома дар матбааи  
нашриёти комплексии  

«Шарќи озод» ба табъ расид. 
Индекси обуна: 68850. 
Адади нашр: 44645 нусха 

QR - коди 
сомонаи расмии 

нашрияи 
«Омўзгор» 

Навбатдори шумора 
Љ. Ќиёмиддин 

ЭЪЛОН
Замоне маёсой аз омўхтан,
Агар љон њаме хоњї афрўхтан!

Абулќосими Фирдавсї

Декани факултет:
- 1 љой, номзади илм.

Сардори шуъбаи тарбия:
- 1 љой.

Сармутахассиси шуъбаи тарбия:
- 1 љой.

Муовини сардори шуъбаи таълим:
- 1 љой.

Сармутахассиси шуъбаи илм ва иноватсия:
- 1 љой.

Мутахассис оид ба назорати иљрои 
шуъбаи умумї:

- 1 љой.
Муовини сардори шуъбаи

банаќшагирї ва њисоботи молиявї:
- 1 љой. 

Кафедраи барномасозї ва низомњои зењнї:
- дотсент - 1 љой, номзади илм;
- омўзгори калон - 1 љой, номзади илм.

Кафедраи технологияњои иттилоотї ва 
иќтисоди раќамї: 

- дотсент - 2 љой, номзади илм;
- омўзгори калон - 1 љой, номзади илм;

- ассистент - 1 љой.
Кафедраи фанњои табиї-риёзї:

- дотсент - 2 љой, номзади илм;
- омўзгори калон - 1 љой, номзади илм;
- ассистент - 1 љой.

Кафедраи фанњои гуманитарї:
- омўзгори калон - 2 љой, номзади илм.
Њуљљатњо то як моњ пас аз нашр гардида-

ни эълон ќабул карда мешаванд. 
Телефон барои тамос: (+992) 93 836 61 79, 

(+992) 005 11 22 79.

1. Кафедраи иќтисодиёт ва идораи сайёњї:
- доктори илм, профессор - 1 љой;
- номзади илм, дотсент - 2 љой;
- ассистент - 3 љой;
- коргузор (њуљљатгузор)-и кафедра - 1 љой.

2. Кафедраи молия ва ќарз:
- доктори илм, профессор - 1 љой;
- номзади илм, дотсент - 1 љой;
- ассистент - 3 љой.

3. Кафедраи иќтисодиёти раќамї 
ва зењни сунъї:

- доктори илм, профессор - 1 љой;
- номзади илм, дотсент - 1 љой;
- ассистент - 3 љой;
- коргузор (њуљљатгузор)-и кафедра - 1 љой.

4. Кафедраи фаъолияти гумрукї:
- мудири кафедра - 1 љой;
- доктори илм, профессор - 1 љой;
- номзади илм, дотсент - 1 љой;
- ассистент - 1 љой;
- коргузор (њуљљатгузор)-и кафедра - 1 љой.

5. Кафедраи забонњо:
- доктори илм, профессор - 1 љой;
- номзади илм, дотсент - 1 љой;
- ассистент - 2 љой;
- коргузор (њуљљатгузор)-и кафедра - 1 љой.

6. Кафедраи табиї-риёзї:
- мудири кафедра - 1 љой;
- доктори илм, профессор - 1 љой;
- номзади илм, дотсент - 2 љой;
- ассистент - 4 љой;
- коргузор (њуљљатгузор)-и кафедра - 1 љой.

7. Кафедраи њуќуќ ва фанњои гуманитарї:
- мудири кафедра - 1 љой;
- доктори илм, профессор - 1 љой;
- номзади илм, дотсент - 2 љой;
- ассистент - 4 љой;
- коргузор (њуљљатгузор)-и кафедра - 1 

љой.
Талаботи тахассусї барои ишѓоли 

вазифаи мудири кафедра:
- тањсилоти олии касбї, ихтисосњои мар-

бут ба соњањои самти кафедра, ки иљрои са-

мараноки вазифањои эълоншударо таъмин 
карда метавонанд;

- доштани дараља ва унвони илмї;
- донистани санадњои меъёрии њуќуќии 

соњавї;
- на кам аз 5 сол доштани собиќаи кории 

фаъолияти илмї-тањќиќотї ва омўзгорї;
- дониш ва малакаи роњбарї, тањия ва 

татбиќи лоињањо;
- донистани таърих, фарњанг, муќадасо-

ти миллї, забони давлатї;
- донистани забонњои хориљї (бартарият 

дорад).
Талаботи тахассусї барои ишѓоли 

вазифаи доктор ва ё номзади 
илм, профессор, дотсент:

- тањсилоти олии касбї, ихтисосњои мар-
бут ба соњањои самти кафедрањо, ки иљрои 
самараноки вазифањои эълоншударо таъ-
мин карда метавонад;

- доштани дараља ва унвони илмї;
- донистани санадњои меъёрии њуќуќии 

соњавї;
- на кам аз 5 сол доштани собиќаи кории 

фаъолияти илмї-тањќиќотї ва омўзгорї;
- донистани таърих, фарњанг, муќадасо-

ти миллї, забони давлатї;
- донистани забонњои хориљї (бартарият 

дорад).
Талаботи тахассусї барои ишѓоли 

вазифаи ассистент ва коргузори кафедра:
- тањсилоти олии касбї, ихтисосњои мар-

бут ба соњањои самти кафедрањо, ки иљрои 
самараноки вазифањои эълоншударо таъ-
мин карда метавонад;

- на кам аз 2 сол доштани собиќаи омўз-
горї;

- донистани санадњои меъёрии њуќуќии 
соњавї;

- донистани таърих, фарњанг, муќаддасо-
ти миллї, забони давлатї;

- донистани забонњои русї ва англисї 
(донистани забонњои хориљии дигар афза-

лият дорад).
Рўйхати њуљљатњои зарурї 
барои иштирок дар озмун: 

- ариза ба унвони ректори донишкада; 
- нусхаи њуљљатњои тасдиќкунандаи тањ-

силот; 
- вараќаи шахсї; 
- тарљумаи њол (CV); 
- нусхаи шиноснома;
- нусхаи њуљљатњои тасдиќкунандаи таљ

рибаи корї; 
- рўйхати корњои илмї-тањќиќотї; 
- сурати андозаи 3х4 - 2 дона; 
- маълумотнома оид ба надоштани доѓи 

судї.
Тартиби супоридани њуљљатњо:
Њуљљатњоро метавонед ба унвони Дониш-

кадаи байналмилалии Леваканти Дониш-
гоњи байналмилалии сайёњї ва соњибкории 
Тољикистон пешнињод намоед.

Нишонї: Љумњурии Тољикистон, шањри 
Левакант, кўчаи Рўдакї-21.

Телефон барои маълумоти иловагї: 
(+992) 935813704, 880021010, 038141414. 
Муњлати ќабули њуљљатњо: то 21.08.2026.

Барои дорандагони таљриба ва мала-
каи баланди омўзгорї, донандагони хуби 
забонњои хориљї (русї, англисї), доштани 
мањорати баланди кор бо лоињањо, истифо-
даи сатњи баланди барномањои компютерї, 
дорандаи натиљањои назарраси фаъолияти 
илмї-тадќиќотї, илова ба музди маоши корї 
тибќи «Тартиби пардохти музди мењнат ва 
њиссаи тафриќавї барои кормандони муасси-
сањои тањсилоти олии касбии дорои маќоми 
байналмилалї ва воњидњои сохтории он» маб
лаѓњои иловагї дода мешавад. Маоши вази-
фавї вобаста ба дараља ва унвони илмї тибќи 
«Тартиби пардохти музди мењнат ва њиссаи 
тафриќавї барои кормандони муассисањои 
тањсилоти олии касбии дорои маќоми байнал-
милалї ва воњидњои сохтории он» аз 4000 то 
10000 сомонї муќаррар карда мешавад.

ДОНИШКАДАИ ТЕХНОЛОГИЯҲОИ РАҚАМӢ ВА ЗЕҲНИ СУНЪИИ 
ДОНИШГОҲИ БАЙНАЛМИЛАЛИИ САЙЁҲӢ ВА СОҲИБКОРИИ ТОҶИКИСТОН

барои ишѓоли вазифањои зерин озмун эълон мекунад:

Донишкадаи байналмилалии Леваканти Донишгоњи 
байналмилалии сайёњї ва соњибкории Тољикистон

барои ишѓоли вазифањои зерин озмун эълон менамояд:

Сарвати нахустини инсон тандурустї 
аст.

Абуалї ибни Сино 

Бесабрї одамро аз њељ ранље наме-
рањонад, балки дарди наверо барои аз по 
даровардани ў ба вуљуд меоварад. 

Афлотун

Тандурустї тоље бар сари тандурустон 
аст, ки касе ѓайр аз беморон онро намеби-
над. 

Зарбулмасали тољикї

Ягона роњ барои сињатмандї хўрдани 
он чиз аст, ки иштињо надорї, нўшидани он 
чи аст, ки дўст надорї ва анљоми он чи аст, 
ки карданашро намехоњї. 

Марк ТВЕН

Тандурустї бењтарин либосест, ки ба 
тан мекунем.

Буќрот

Мардуми бенаво ва тирабахт дармоне 
љуз умед надоранд. 

***
Набояд он ќадар ба андеша фурў ра-

вем, ки ќудрати њама чиз аз мо гирифта 
шавад, зеро агар њадаф саломатии анде-
шањои мо бошад, бояд бикўшем, ки беш-
тар андешањои нодуруст ва ѓалат дар 
амал љуброн ва ислоњ шаванд. 

Антон ЧЕХОВ

Барои шифои тан бояд руњро шифо 
дод. 

Флорнс Сковел ШИН 

Доруро дар тандурустї хўред
Анўшервони ОДИЛ

Сињатї бузургтарин неъмат аст ва ќа-
ноат бузургтарин сарват.

Зарбулмасали фаронсавї

Њамон гуна, ки расидани бўйи чаман-
зор бар машоми љон барои тан сабаби 
тандурустї аст, андешидан дар бораи 
марг барои руњ нерубахш аст.

МЮЛЛЕР 

Љамъи мол, тањсили комёбї, касби дониш 
ва шуњрат њељ кадом ба тандурустї баробар 
нест. Барои њифзи тандурустї бояд аз чизе, 
ки барои он зараровар аст, парњез кард.

ШОПЕНГАУЭР 

Тањияи Њотам ЊОМИДЗОДА, 
«Омўзгор»

Бузургон дар бораи тандурустї

Шањодатномаи гумшудаи АБ №105008 дар бораи хатми син-
фи 9, ки онро соли 2002 муассисаи тањсилоти миёнаи умумии 
№65-и ноњияи Шоњмансур ба Назаров Насим Каримдодович дода-
аст, эътибор надорад. 

***
Шањодатномаи гумшудаи Т-АТУ №0775613, ки онро соли 2020 

муассисаи тањсилоти миёнаи умумии №48-и ноњияи Шоњмансур 
ба Мирзоев Ањмадулло Мутиалоњович додааст, эътибор надорад.

ЭЪТИБОР НАДОРАД


